
водзкыв

30-ӧд вояс — выль, аслыспӧлӧс тшупӧд коми литерату
ра историяын. Тайӧ кадӧ том литература заводитӧ сӧвмы
ны официальнӧй идеология веськӧдлӧм улын. В К П (б)-лӧн  
съездъяс да литература йылысь йӧзӧдӧм резолюцияяс 
(«О политике партии в области художественнӧй литерату- 
ры», 1925, «О перестройке литературно-художественных 
организаций», 1932), Ставроссияса крестьяна гижысьяслӧн
I съездлӧн (1929) да СССР-са гижысьяслӧн 1 съездлӧн 
(1934) резолюцияяс вынсьӧдісны литература сӧвмӧмын 
медшӧр визьсӧ. Миян литературоведениеын уна во ыджы
далысь 30-ӧд воясса историко-литературнӧй процесс вылӧ 
видзӧдлас тшӧктіс аддзыны сӧмын ыджыд вермӧмъяс. Ви
дзӧдлыны кӧ тайӧ кадӧ мунысь процессъяс вылӧ 
ортсысянь, артмӧ, мый ставыс быттьӧкӧ сідзи и эм: коми 
литература ыджыд ӧдъясӧн, паськыд воськовъясӧн муніс 
водзӧ. Локтісны выль гижысьяс: В. Латкин, А. Размыслов, 
В. Елькин, И. Осипов, П. Доронин, В. Юхнин, Я. Рочев да 
мун. Ы дж ы д пай литература сӧвмӧмӧ пуктісны Нёбдінса 
Виттор, Тима Вень, Выль Паш, М. Лебедев, Изъюр Иван, 
Педь Гень, кодъяс босьтчисны гижны 20-ӧд воясӧ на. Ко
ми литератураын артмӧны выль жанръяс: кывбурӧн ги
жӧм репортаж, оратория, повесть, роман, басня. Гижысь
яс шыӧдчӧны выль темаяс дінӧ: коллективизация, вӧр про
мышленность сӧвмӧм, обороннӧй тематика. Л итератураӧ 
пырӧ выль герой — сӧветскӧй морт, кодлӧн олӧм вылӧ ви
дзӧдласъяс артмисны нин Сӧвет власть кадӧ да коді став 
вынсӧ сетӧ социализм стрӧитӧмлы 4.

М едбӧръя вит-квайт воӧ эз сӧмын ёна паськав литера
турнӧй карта, но и содісны фактъяс, кодъяс сетісны по
зянлун ёна пыдісянь, быд боксянь видлавны 30-ӧд воясса 
литературнӧй олӧмсӧ. Лои гӧгӧрвоана, мый миянлы вӧлі 
тӧдса правдалӧн сӧмын джынйыс, ортсыса пластыс. Вос
сис уна сэтшӧмтор, мый йылысь тӧдлісны сійӧ кадся йӧз, 
гижысьяс, но мый йылысь официальнӧй литературоведе
ние, коді артмис тоталитарнӧй государствоын, эз сёрнит; 
эз. гиж и сы йылысь, кутшӧм чорыд тыш муніс литература 
фронт вылын кызьӧд вояссянь на. Тайӧ тышыс юкліс коми 
гижысьясӧс кык лагерь вылӧ да помасис репрессияясӧн,



кодъяс заводитчӧны 1934 восянь (А. Чеусов, В. Лыткин). 
30-ӧд вояс помын коми гижысьяслӧн котырын колисны 
М. Лебедев, В. Юхнин, Н. Фролов, Г. Фёдоров да ӧткы
мын том поэт, а мукӧдъясӧс нимтӧма финскӧй шпионъ- 
ясӧн, троцкистъясӧн, буржуазнӧй националистъясӧн. У на
ӧн эз петны лагерьясысь, ӧткымынъяс — эз нин босьтчы
ны гижны. Художественнӧй интеллигенция вӧлі бырӧдӧма, 
тайӧ «уджыс» заводитчас эз комынӧд воясӧ, сійӧ сэки по
масис. Национальнӧй культураын уджалысьясӧс бырӧдӧ
мыс вужъяснас пырӧдчӧ кызьӧд воясӧ. И медым тырвыйӧ 
гӧгӧрвоны став процессъяссӧ, кодъяс мунісны Коми муын 
комынӧд воясӧ, миянлы быть ковмас бергӧдчывны 20-ӧд 
воясся литературалӧн сӧвман туйяс дінӧ, критическӧй 
мӧвплӧн сӧвмӧм дінӧ.

Революция бӧрын коми интеллигенция водзын сувтіс
ны кык тӧдчана проблема, кодӧс аслыспӧлӧса донъялӧмыс 
и юкис коми гижысьясӧс кык лагерь вылӧ. М едводдза про
блемаыс — национальнӧй да роч литературнӧй традиция
яс дінӧ отношение, мӧдыс — пролетарскӧй литературалӧн 
тэчан туйяс.

Шыӧдчам медводдза проблема дінӧ; сёрнитыштам на
циональнӧй литературалӧн подув йылысь, кодӧс уна во 
чӧж гӧгӧрволісны тадзи: подулӧн 20—30-ӧд воясса коми 
литературалы вӧлі коми йӧзкостса поэзия да озыр, в а ж ы 
сянь сӧвмысь роч литература. Казьтывсис и национальнӧй 
традиция (ёнджыкасӧ И. Куратовлӧн творчество). Но де
лӧыс сыын, мый 20-ӧд вояс заводитчигӧн нин медводдза 
коми гижысьяс оз ӧткодя видзӧдны тайӧ проблема вылас.
1923 воӧ нин тыдовтчис видзӧдлас национальнӧй тради
ция вылӧ. В И Д  «Несколько слов о создании единӧй коми 
литературы» 2 статьяын тӧдчӧдіс, мыйла коми литература 
эз вермы артмыны революцияӧдз: комияслӧн эз вӧв аслас 
государство, комияслӧн ичӧт лыд вӧсна, культурнӧй 
центръяскӧд слаб йитӧдъяс вӧсна да с. в. Тайӧ видзӧд
ласъяссӧ примитліс и профессор А. Г р е н 3. Н алы  паныд 
сувтіс А. Чеусов, коді «Коми литература, ее работники и 
изучение» статья заводитіс татшӧм кывъяссянь: «Новей- 
шая кохми литература на сцене жизни явилась с 1783 г., 
появились образованньӧ семинаристы-переводчики. На 
этот ж е  период падает и появление коми жаргона «кыдъя 
роч». Деятельность семинаристӧн подхватили в 40—60 го- 
дах XIX столетия В. Н. Латкин и Г. С. Лыткин. Их преем- 
никами-продолжателями опыта стали К- Ж аков, В. Н а л и 
мов, А. Чеусов, гіишущий на русскӧй и коми языках с 1899 
тӧда. И лишь затем, в советское время явились В. Савин,

А. Маегов, а такж е те, кто стремится развивать одноязыч- 
ную коми литературу — братья Чисталевы, В. Лыткин, 
Ф. Попов, Н. Шахов, Е. Колегов» 4.

Сідзкӧ, 1923 восянь нин коми литераторъяслӧн видзӧд
ласъяс торъялісны: ӧтияс (А. Чеусов, В. Лыткин, А. М ае
гов, В. Чисталев, М. Лебедев) лыддисны, мый выль сӧвет
скӧй литература вермас сӧвмыны сэки, кор кутас м ы дж 
сьыны национальнӧй традицияяс вылӧ, а на дінӧ содты
сясны тӧдӧмлунъяс роч литературалӧн вермӧмъяс йылысь. 
Но вӧліны и мӧдъяс, кодъяс лыддисны, мый революция 
бӧрын колӧ лӧсьӧдны дзик, выль сӧветскӧй литература.

1924 воын А. Чеусов («Еще о коми литературе»5) весь
кыда нин висьталіс, мый комияслы колӧ лӧсьӧдны литера
тура ва-коми кыв вылын; тайӧс вӧчисны нин И. Куратов 
да Г. Лыткин. А. Чеусовлы паныд сувтас «Коми му» ж у р 
нал. Обозреватель ним улын дзебсьысь критик гижас, мый 
коми литератураын заводитӧ вынсявны аслыспӧлӧс весь
кӧдлысь («самодавлющий») визь, коді тшӧктіс лӧсьӧдны 
коми литература сӧмын коми традиция подув вылын. Обо
зреватель пасйыліс, мый роч да мирӧвӧй культураысь ӧт
дортчӧм вермас вайӧдны том литературасӧ кризисӧдз 6.

Вермас кажитчыны, мый А. Чеусов да Обозреватель 
сувтісны ӧта-мӧдлы паныд. Но тайӧ абу сідз. Кыкнан кри
тикыс сёрнитісны сы йылысь, мый кушинын, некутшӧм 
подувтӧг литература лӧсьӧдны оз позь. Сідзи и лои. 1925 
во помлань коми литератураын кризиснӧй явлениеяс заво 
дитӧны ясыда тӧдчыны. Унакодь на петӧны поэтическӧй 
произведениеяс, но налӧн тематикаыс слаба нин йитчӧ ӧнія 
лункӧд. Поэтическӧй форма отсӧгӧн пыр сьӧкыдджык лоӧ 
петкӧдлыны олӧмсӧ, сылысь вежсьӧмъяссӧ. Выль олӧмсӧ 
колӧ вӧлі нин донъявны, а не сӧмын серпасавны, проза эз 
на артмы. Петалісны сӧмын очеркъяс (М. Лебедев, В. С а 
вин, А. Маегов, В. Чисталев), кодъяс петкӧдлісны гр аж 
данскӧй кось кад либӧ серпасалісны вӧр-ва. Критика эз 
куж веськӧдлыны литература сӧвмӧмӧн, колис «низко- 
пробнӧй публицистикаӧн» (А. Чеусов).

Коми гижысьяс заводйтӧны корсьны петан туйяс кри
зисысь. Медводдзаӧн тайӧс вӧчис И лля Вась. 1926 воын 
Москваын петіс «Коми ги ж ы сьяс»7 книга. Водзкывйын 
В. Лыткин оз сӧмын дженьыдика серпасав Коми литера
туралысь сӧвмӧмсӧ, но тӧдчӧдӧ, мый сійӧ прӧйдитіс рево
люцияӧдз на кузь да сьӧкыд туй. И лля Фась шыӧдчис ко
ми гижысьяс дінӧ не вунӧдны татшӧм нимъяс, кыдзи 
И. Куратов, Г. Лыткин, К  Ж аков, казьтыліс М. Л ебедев
лысь революцияӧдзса творчествосӧ, а сідзжӧ пасйыліс,

мый XIX нэмся — XX нэм заводитчигӧн уджалысь гижысь
яс бура тӧдісны, пыдди пуктісны роч классическӧй лите
ратуралысь вермӧмъяссӧ. И лля Васьлӧн мӧвпыс вӧлі гӧ
гӧрвоана: кризисысь петан туй — традицияяс дінӧ шыӧд
чӧм; литература оз позь лӧсьӧдны искусственнӧя. В. И. 
Лыткин ачыс босьтчыліс гижны революцияӧдз на да бура 
тӧдліс, мый сійӧ кадся опытыс, роч да мирӧвӧй литерату
ракӧд тӧдмасьӧмыс ёна отсалӧ гижны. Но 1926 воын ко
ми гижысьяс пиысь некод В. Лыткинлысь шыӧдчӧмсӧ эз 
пыдди пукты, быттьӧ эз и кыв. Тайӧ вонас артмис КАПП.

КАПП-са деятельяс — А. Надеев (Ч ард), Нёбдінса 
Виттор, И. Коюшев, Я. Чупров (Биа Ӧгыр), А. Забоев 
(Сан-Антус) да мукӧд 1926— 1927 воясса статьяясӧ пырт

лісны коми гижысьяс дінӧ шыӧдчӧм: «Велӧдчӧй роч клас
сикъяслысь да XIX нэмся коми гижысьяслысь!» Но тайӧ 
вӧлі сӧмын декларация. Мый колӧ босьтны классикъяс
лысь, кыдзи велӧдчыны — та йылысь сёрни эз мун. 1926 
воын коми гижысьяс ӧтувтчисны КАПП-ӧ да тайӧн нин 
тӧдчӧдісны: найӧ зільӧны лӧсьӧдны пролетариат нога ко
ми литература. Литературнӧй движение лӧсьӧдӧм дінӧ 
пыр жӧ петкӧдчис формальнӧй подход. Коми гижысьяс 
веськыда вуджӧдісны роч сӧветскӧй литератураӧн веськӧд
лысь РАПП-лысь индӧдъяссӧ коми подув вылӧ. РАПП- 
лӧн теоретикъяс тшӧктісны лӧсьӧдны выль пролетарскӧй 
искусство, коді эськӧ сулаліс паныд буржуазнӧй (а колӧ 
гӧгӧрвоны — классическӧй) литературалы. Найӧ лыддис
ны, мый сӧмын пролетариат вермас лӧсьӧдны колана л и 
тература. Тайӧ тезиссӧ коми гижысьяс вежлавтӧг босьтіс
ны РАПП-лысь.

1928 восянь КАПП-са членъяс ӧтдортчӧны XIX нэмся 
литератураӧс вылӧ донъялӧмысь. Найӧ, кыдзи и РАПП-са 
деятельяс, заводитӧны видлавны художественнӧй произве
дение социальнӧй заказ  теория пыр. КАПП-са членъяс, 
художественнӧй произведение видлавны босьтчигӧн, зілис
ны стӧчмӧдны: кутшӧм отсӧг пролетариатлы сетӧ И. Ку
ратовлӧн, Г. Лыткинлӧн, К. Ж аковлӧн  да М. Лебедевлӧн 
революцияӧдзса творчество?8 Н. Шахов пасйыліс, мый 
И. Куратовлӧн, М. Лебедевлӧн, А. Маеговлӧн поэзияыс 
вӧлі народническӧй да националистическӧй; сійӧ веськыда 
эз кор революционнӧй тыш вылӧ 9. И. Оботуров тадзи гиж 
ліс К. Ж аков  йылысь: «Самый темный человек в коми
литературе» 10. А Д. Поповлысь да В. Налимовлысь уджсӧ 
мыждыліс сыысь, мый тайӧ гижысьяс оз примитны классъ
яс костын тыш идеясӧ. 20-ӧд вояс помын КАПП-са критика 
веськӧдліс литературнӧй процесс сӧвмӧмӧн. Тайӧ веськӧд-

лӧмыс петкӧдчис сыын, мый КАПП-са деятельяс зілисны 
вуштыны йӧз паметьысь коми литература да культура сӧв
мӧмын дзонь тшупӧд (XIX—XX нэм заводитчигӧн) да 
лыддисны коланаӧн лӧсьӧдны пролетарскӧй литература. 
Врагъясӧн лоины сэтшӧм гижысьяс, кодъяс лысьтлыны 
бур боксянь казьтывны И. Куратовлысь, М. Лебедевлысь, 
К. Ж аковлы сь революцияӧдзса творчествосӧ. Татшӧм ви
дзӧдласъяс ыджыдалісны коми критикаын 30-ӧд вояс з а 
водитчигӧн.

1930-ӧд воын М. Доронин, сійӧ кадся КАПП-лӧн тео
ретик да веськӧдлысь, гижас, мый Лыткин Г., М. Л еб е
дев, К- Ж аков  колясны коми литература историяын, но 
кыдзи реакционнӧй гижысьяс, пролетарскӧй литератураын 
налы места оз л о 11. Но во мысти, 1931 воын, критиклӧн 
видзӧдласъяс вежсясны. Ш ыладорса Миш кутас гижны, 
мый коми художествоа литература чужис революция бӧ
рын да аслас сӧвмӧмын прӧйдитіс куим тшупӧд: граж дан 
скӧй кось, Сӧвет власть вынсялан кад, овмӧс дзоньталан 
кад да реконструкция нуӧдан к а д 12. Татшӧм периодиза- 
ция петкӧдліс правительстволӧн постановлениеяслысь веж 
сьӧмсӧ, но некыдзи эз вермы тӧдчӧдны олӧмсӧ художест
веннӧя восьтӧмын тшупӧдъяс. 1930-ӧд воясса коми худо
жествоа литература петкӧдліс, кытчӧдз вермас вайӧдны 
татшӧм теорияыс литература практикаын. Роч классиче
скӧй литературалӧн да И. Куратовлӧн, К. Ж аковлӧн, 
М. Лебедевлӧн революцияӧдзса гуманистическӧй традиция 
вӧлі вунӧдӧма. 30-ӧд воясса коми гижысьяс босьтчисны 
серпасавны эз торъя мортлысь мӧвпъяс да чувствояс, а 
петкӧдлісны классъяс. Веськӧдліс социально-психологиче
скӧй проблематика. «Миян абу торъя морт, эм класс — 
пролетариат, крестьянство, кулакъяс»,— тадзи висьтавліс 
критика, тадзи мӧвпавлісны гижысьяс. А кодлӧн мыйкӧ 
мында петкӧдчис аслас видзӧдлас, найӧс пыр жӧ нимты
лісны врагъясӧн, националистъясӧн да буржуазнӧй шови- 
нистъясӧн. Сӧмын 30-ӧд вояс помын вежсьӧны видзӧд
ласъяс И. Куратовлӧн творчество вылӧ, а 70—80-ӧд воя
сӧ — Г. Лыткинлӧн, К- Ж аковлӧн, А. Чеусовлӧн, М. Л еб е
девлӧн творчество вылӧ.

XIX нэмся литературалӧн (роч да кежи) вермӧмъясысь 
ӧтдортчӧмыс тшӧктіс коми гижысьясӧс корсьны кутшӧмкӧ 
мӧд подув, мӧд ориентиръяс. Гӧгӧрвоана, мый коми йӧз
костса .поэзия этша вермис отсавны ӧдйӧ вежласьысь олӧм 
петкӧдлӧмы н13. Коми гижысьяслы быть ковмис шыӧдчы
ны медся матыса роч сӧветскӧй литературалӧн вермӧмъяс 
дінӧ. Делӧыс вӧлі нӧшта и сыын, мый гижысьяс пиысь

унджыкыс вӧлі вывті ичӧт культураа да образованиеа йӧ
зӧн. Ш ыладорса Миш КАПП бырӧдӧм бӧрын (1932 во) 
висьтавліс та йылысь веськыда: вуз помавлісны кык морт, 
шӧр школа — дас морт, мукӧд — ичӧт школа 14. Коми ги
жысьяс, кодлы абу вӧлі тӧдса мирӧвӧй культуралӧн сӧв
мӧмыс, литературалӧн пытшкӧсса законъяс, уджалісны 
сідзи, кыдзи кужисны да вермисны, уджалісны-гижисны 
КАПП веськӧдлӧм улын. А КАПП сӧмын комиӧдліс 
РАПП -лысь индӧдъяссӧ. Том коми гижысьяс мыджсисны 
матысса литературнӧй традицияяс вылӧ, кодъяс артмисны- 
сӧвмисны сӧмын социально-психологическӧй проблемати
ка пытшкын.

1920-ӧд воясса культурнӧй олӧм сетіс нӧшта ӧти весь
кӧдлӧм 30-ӧд воясса литературалы. Сійӧ тшӧктіс тэчны 
коми муын пролетариат нога коми литература. 1926 вося 
март 12 лунӧ Усть-Сысольскын вӧлі литератураса у д ж а
лысьяслӧн чукӧртчӧм. Сылӧн могнас вӧлі лӧсьӧдны коми 
гижысьяслысь котыр, коді эськӧ отсаліс том литература
лы сӧвмыны водзӧ. Тӧдса, мый 1926 воӧдз Комиын арт
мывліс ӧткымын татшӧм котыр, но кутшӧмкӧ тӧдчана пас 
национальнӧй культура сӧвмӧмын найӧ эз кольны. 1918—
1924 воясӧ вӧліны «Коми котыр», «Коми автономист-со
циалист чукӧр», «Асъя кыа», «Коми гижысьяс», «Коми 
комиссия». 1926 вося коми гижысьяслӧн чукӧртчӧм вылын 
заводитчис котырлӧн ним кузя вен. Но сёрниыс муніс сы 
йылысь, кутшӧмӧн лоас тайӧ котырыслӧн идеологическӧй 
подулыс. В. Савин, И. Коюшев, А. Надеев, Я. Чупров лы д
дисны, мый котыр нимас быть колӧ стӧчмӧдны: гижысьяс 
тышкасьӧны пролетариат нога гижӧд лӧсьӧдӧм вӧсна. Н а 
йӧ тадзи гӧгӧрвоӧдісны ассьыныс видзӧдласъяссӧ: «Ми 
олам капитализмысь коммунизмӧ вуджан кадӧ, ӧн і мед
шӧр мог — стрӧитны социализм, коммунизмлӧн медводдза 
тшупӧд. Социализм ми стрӧитны кутам пролетариат весь
кӧдлӧм улын. А литература должен отсавны удж алы сь 
йӧзлы тэчны выль олӧм. Сы вӧсна литературалы колӧ 
артмыны сӧмын кыдзи пролетарскӧй литературалы, коді 
и велӧдас йӧзсӧ овны выль ногӧн» 15.

Татшӧм видзӧдласъяслы паныд сувтіс А. Чеусов, коді 
лыддис, мый «комияслӧн пролетариат нога литература не
кор эз вӧв да некор оз ло» 1в. А. Чеусов пасйыліс, мый Ко
ми муын абу гырысь промышленнӧй производство, сӧвмӧ
ны аграрнӧй отрасльяс, сідзкӧ, эм крестьянство, а проле
тариат абу. «Кодлысь видзӧдласъяссӧ кутас вынсьӧдны 
К А П П ?»— юаліс А. Чеусов. Сылӧн мӧвпъяс дінӧ матын 
сулалісны нӧшта ӧткымын морт, кодъяс лыддисны, мый

котырлӧн пролетарскӧй гижысьяс ним кутас тшӧктыны на
йӧс гижны сӧмын пролетариат йылысь. Татшӧм аргументъ
яс вылӧ видзӧдтӧг артмис КАПП. Но колӧ пасйыны, мый 
1926— 1927 воясӧ «пролетарскӧй литература» терминсӧ ко
ми гижысьяс да критикъяс гӧгӧрвоисны паськыда. В. С а 
вин, И. Коюшев шыӧдчылісны гижысьяс дінӧ: «Лӧсьӧдны 
литература удж алы сь йӧзлы!». «Ордым» журнал, коді ре
гыдӧн лои КАПП-лӧн органӧн, петіс кыдзи «коми кыв вы
лын крестьяналы журнал». 1927 во помӧдз коми критика 
кутас нуӧдны сёрни став уджалы сь йӧзлы лӧсялана лите
ратура нылысь. 1928— 1929 воясӧ критикъяс заводитӧны 
стӧчмӧдны «пролетариат нога литература» да «пролетар
скӧй гижысьяс» терминъяс. Н. Поповлӧн, И. Оботуровлӧн 
статьяясысь да КАПП-лӧн 11 конференция вылын лы д 
дьӧм докладъясысь (7— 10 февраль, 1928 во) артмӧ т а 
тшӧм концепция: КАПП лӧсьӧдтӧдз (1926 во) коми ги
жысьясӧн вӧліны йӧз, кодъяс петісны коми интеллиген
цияысь (велӧдысьяс, семинаристъяс). Ӧні Коми муын абу 
на аслас пролетариат, и сы вӧсна гижысьясӧс позьӧ ве
лӧдны и крестьяна пиысь, но сӧмын сэки, кор найӧ гӧгӧр
воӧны да примитӧны пролетарскӧй идеология. Сідзкӧ, 1928 
воын коми критика лыддис, мый пролетариат нога куль
тура лӧсьӧдӧмын вермасны участвуйтны и непролетарскӧй 
классъяс, матыстчӧны кӧ найӧ пролетариат идеология 
д ін ӧ 17.

1929 воын критикъяс выльысь шыӧдчисны тайӧ проб
лема дінӧ. Ию ль тӧлысьын муніс Ставроссияса крестьяна 
гижысьяслӧн I съезд. Д елегатӧн Коми муысь вӧлі Н ёб
дінса Виттор, коді и вайис выль веськӧдлӧмъяс. Сійӧ вись
таліс, мый КАПП-са членъяс — тайӧ пролетариат нога 
идеологияа крестьянскӧй гижысьяс; крестьяна художе
ствоа литература торъялӧ пролетариат нога литература
ысь оз идеологическӧй подувнас, а сӧмын материалнас; 
крестьяна гижысьяс, кыдзи и пролетариат нога гижысьяс, 
паныд сувтӧны попутчикъяслы. Тайӧ жӧ кадӧ коми лите
ратураӧ пырис шыӧдчӧм: «Союзник либӧ в р а г !» 18. Лоис 
гӧгӧрвоана унатор, но медся тӧдчанаыс сійӧ, мый Коми 
ассоциация дзоньнас примитіс да кутіс пӧртны олӧмӧ 
РАПП-лысь могсӧ: Сӧвет странаын быть лӧсьӧдны ӧти, 
веськӧдлысь класслысь литература — пролетарскӧй. «Со
юзник либӧ враг!» шыӧдчӧмыс тшӧктіс чорзьӧдны тыш не
пролетарскӧй идеологиякӧд, и КАПП босьтчис бырӧдны 
буржуазнӧй национализм коми культураын. Н ациональ
нӧй аслыспӧлӧслун заводитӧны гӧгӧрвоны кыдзи классӧ- 
вӧйлы паныд сулалысь, антагонистическӧй. КАПП-са дея-

тельяс кутісны йӧзӧдны сӧмын пролетариат идеологияа 
художественнӧй произведениеяс. Кулакӧс дорйӧм вӧлі ад 
дзӧма Нёбдінса Витторлӧн «Рытъя» пьесаын, И. И зъюров
лӧн «Ыб вылын» да Тима Веньлӧн «Трипан Вась» висьтъ
ясын, И лля Васьлӧн «Мунӧны» да Выль Пашлӧн «Гудӧк> 
поэмаясын.

1934 воын нимтӧны буржуазнӧй националистъясӧн 
А. Чеусовӧс да Илля Васьӧс, а 1937— 1938 воясӧ — Нёб
дінса Витторӧс, Тима Веньӧс, Выль Пашӧс, Изъюр И в а 
нӧс, Тит Паш Ваньӧс, Ш ыладорса Мишӧс, В. Молодцовӧс 
да репрессируйтӧны. 30-ӧд вояс заводитчигӧн КАПП-са 
деятельяссянь коми литератураӧ пыр ёнмӧмӧн пырӧ мӧвп 
сы йылысь, мый гижысьлысь творчествосӧ донъялігӧн мед-, 
водз колӧ тӧд вылын кутны сылысь мировоззрениесӧ. Ху
дожниклӧн талант пыдди эз пуктассьы.

1932 вося январь тӧлысьын КАПП вӧлі бырӧдӧма, не
уна водзджык эз ло и РАПП. И сы бӧрын сӧветскӧй лите
ратуроведениеын уна дас во ыджыдаліс видзӧдлас, мый 
пролетарскӧй ассоциацияяс бырӧдӧм бӧрын да «О пере- 
стройке лнтературно-художественных организаций» Ц К  
В К П (б)-лӧн  постановление йӧзӧдӧм бӧрын заводитчис 
выль тшупӧд странаса литератураяслӧн сӧвмӧмын: адми
нистративнӧй система эз нин кут веськӧдлыны искусство
ӧн, а став странаса гижысьяслӧн чукӧртчӧм бӧрын артмис 
СССР-са художникъяслӧн выль, свободнӧй котыр. Но ис
тория петкӧдлӧ, мый тадзи эз ло. Административно-бюро- 
кратическӧй структура пыр веськӧдліс культура сӧвмӧмӧн. 
Сідз, сӧмын кызь воӧн Коми муын куимысь вежсис ал ф а 
вит: 1923 восянь вӧлі молодцовскӧй, кодӧс 1934 воын ве
жис «интернациональнӧй латинизированнӧй» (И. Оботу
ров), 1935 воын — бӧр молодцовскӧй да 1938 вося декабрь- 
сянь роч графика подув вылын лӧсьӧдӧм алфавит. 1930-ӧд 
восянь В К П (б )-са  Коми обком заводитӧ веськӧдлыны н а 
циональнӧй культура сӧвмӧмӧн. 1920-ӧд воясӧ сійӧ сӧмын 
тӧдчӧдліс стратегическӧй визьяс (КАПП артмӧдӧм, «Ор
дым» журнал лӧсьӧдӧм), то 30-ӧд воясӧ В К П (б )-са  Коми 
обком сетӧ тематика, тӧдчӧдӧ геройлысь типология да с. в. 
Пример пыдди вермас мунны татшӧм документ. 1938 во
ся октябрын Коми обком сетӧ литераторъяслы веськӧд
лӧм, коді тшӧктіс шыӧдчыны сӧмын 9 тема дінӧ. Тайӧ Ку
лӧмдінса бунт, Изьвайывса 1827-ӧд вося восстание, Домна 
Каликовалӧн олӧм, индустриализация да коллективиза
ция, еджыдъяслӧн интервенция, стахановскӧй движение да 
ударничество, Гӧрд Армия, том сӧветскӧй йӧз, СССР-са 
народъяс костын дружба.

20-ӧд вояс помын — 30-ӧд вояс заводитчигӧн КАПП 
механическӧй босьтіс РАПП-лысь да пыртіс коми литера-- 
тураӧ татшӧм шыӧдчӧмъяс, кыдзи «Лӧсьӧдам литература
ын Магнитстройяс!», «Ударникъяс — литератураӧ!», «Удар
н и к — литературалӧн шӧр герой!», «Петкӧдлыны пятилет
каса ударникъясӧс!» да мукӧд. Но РАПП-лысь унакодь 
шыӧдчӧмъяссӧ коми гижысьяс да критикъяс эз вермыны 
колана ногӧн гӧгӧрвоны («Ловъя морт — литератураӧ!», 
«Углубленнӧй психологизм— литератураӧ!», непосред
ственнӧй впечатлениеяслӧн теория), а сӧмын казьтылісны 
асланыс статьяясын.

Но позьӧ-ӧ шуны, мый КАПП-лӧн уджыс вайис сӧмын 
лёктор коми литератураӧ? К АП П  отсаліс коми гижысь
яслы ӧтувтчыны сэки, кор коми сӧветскӧй литература сӧ
мын на вӧлі чужӧ. Ассоциациялӧн деятельяс эскисны, мый 
найӧ вӧчӧны колана удж да сӧмын пролетариат нога ли 
тература лӧсьӧдӧм пыр позьӧ артмӧдны выль культура. Но 
мӧдар боксянь, КАПП эз вӧв асшӧр котырӧн. Сійӧ оліс да 
удж аліс  Р А П П  веськӧдлӧм улын, коді и тшӧктыліс тэчны 
пролетариат нога выль литература.

РА П П  да КАПП бырӧдӧм бӧрын национальнӧй куль
тура, кыдзи и став странаса культура, веськаліс автори
тарнӧй, диктаторскӧй государство веськӧдлӧм улӧ. Худо
жественнӧй литература заводитӧ пӧртны олӧмӧ админи- 
стративнӧ-государственнӧй машиналысь тшӧктӧмъяс. И т а 
йӧ кыссис уна во. 20-ӧд вояс помлань заводитчӧ агитаци
оннӧй юкӧн литература сӧвмӧмын. Л итература пӧртӧ олӧ
мӧ социальнӧй заказ. Произведение босьтчӧны донъявны 
сы боксянь, кыдзи сійӧ отсалӧ социализм тэчӧмлы. А гита
ционнӧй юкӧныс коми литератураын вӧлі медся ыджыдӧн 
да  веськӧдліс литература сӧвмӧмӧн. Но мыждыны ги
жысьясӧс сыысь, мый найӧ веськыда гӧгӧрвоисны да сӧ
мын ӧти боксянь серпасалісны-петкӧдлісны сійӧ кадся 
олӧмсӧ оз позь. Коми гижысьяс пиысь унджыкыс — ичӧт 
культураа да образованиеа йӧз; налӧн олӧм вылӧ видзӧд
ласъяс артмисны официальнӧй идеология веськӧдлӧм улын 
да некутшӧм мӧд видзӧдласъяс олӧм да морт донъялӧмын 
найӧ эз тӧдны, лыддисны государстволысь идеологиясӧ 
тырвыйӧ правильнӧйӧн. Официальнӧй, общегосударствен- 
нӧй сознаниеыс вӧлі и налӧн вежӧрӧн.

Талунъя лун сувтӧдӧ миян водзын татшӧм юалӧм: кы
дзи колӧ донъявны 30-ӧд воясса коми литература? Ги
жысьяс петкӧдлісны миянлы збыль вӧвлӧмторъяслысь сӧ
мын ӧти юкӧнсӧ, серпасалісны сійӧ, мый тшӧктіс мортӧс 
увтыртысь государство, ӧ н і  ми тӧдам, мый комиын сьӧ-

кыда муніс коллективизация, вӧр лэдзӧмын эз вӧв ставыс 
лючки-бур, ни ӧти вит вося план абу вӧлі вевтыртӧма, йӧ
зӧс тшӧктылісны быдлаысь корсьны пятилеткаса врагъ 
ясӧс, вредительясӧс; мортлӧн заводитӧ артмыны догмати
ческӧй вежӧр. Но литература та йылысь эз гиж, ёна век
ньӧдіс да веськӧдіс Коми муын мунысь процессъяссӧ. 
Сідзкӧ, 30-ӧд воясса литературасӧ донъялігӧн миянлы ко
лӧ тӧд вылын кутны татшӧм аслыспӧлӧслунсӧ да не сӧмын 
корсьны тырмытӧмторъяс культура сӧвмӧмын, но эрдӧдны 
коми литературалысь пытшкӧсса законъяс, кодъяс и се
тісны позянлун овны, видзны коми художествоа литера
туралысь национальнӧй аслыспӧлӧслунсӧ.

Учебнӧй пособиелӧн мог: комынӧд воясса коми висьт 
донъялӧмӧн петкӧдлыны сійӧ кадся коми литературалысь 
художественнӧй аслыспӧлӧслунсӧ; восьтны став странаса 
литератураяскӧд ӧти сяма (типологическӧй) визьяс да 
тӧдчӧдны вермӧмъяс, том литературалысь выль воськовъ
яс, кодъяс и эз сетны вошны коми литературалы, ичӧт на
родлӧн культуралы.

Комынӧд воясса коми висьт видлавны босьтчытӧдз, 
миянлы колӧ стӧчмӧдны, мый тайӧ висьтыс.

Висьт — тайӧ прозаӧн гижӧм ичӧт объёма гижӧд. Л и 
тературнӧй висьтлӧн подулас — йӧзкостса поэзия. Миф, 
легенда, притча, мойд отсалісны артмыны жанрлы. Вись
тын пырджык петкӧдчӧ ӧти событие морт олӧмысь, вӧр-ва, 
общество сӧвмӧмлысь неыджыд кадколаст. Висьтын лы д
дьысьысьыс паныдасьӧ ӧти-кык (шоча — некымын) ге
ройкӧд. Но олӧмсӧ да мортсӧ висьт восьтӧ аслысногӧн: 
петкӧдлӧ, видлалӧ, донъялӧ кыдз бы ӧти боксянь, кутшӧм
кӧ ӧти проблема пыр. Висьт вермас шыӧдчыны ыджыд 
кадколаст дінӧ, серпасавны мортлысь олан туйсӧ, босьтны 
олӧмысь кутшӧмкӧ ӧти неыджыд юкӧн, но петкӧдлӧмтор 
вылас гижысь кутас видзӧдны сӧмын ӧти боксянь, сійӧ 
проблема пырыс, кодӧс колӧ гӧгӧрвоӧдны лыддьысьысьлы. 
Висьт вермас петкӧдлыны олӧмлысь, мортлӧн характер
лысь вежсьӧмсӧ, и вӧчас тайӧ аслысногӧн: стӧчмӧдас, э р 
дӧдас вежсьӧм-сӧвмӧмсӧ, но ичӧт объём вӧснаыс оз сер
пасав вежсьӧмлысь сьӧрсьӧн-бӧрсьӧн мунӧмсӧ, кыдзи т а 
йӧс вермасны вӧчны повесть да роман. Висьтлӧн могыс — 
гӧгӧрвоӧдны, восьтны кутшӧмкӧ проблема, идея, мӧвп. 
Сідзкӧ, произведение помас (лоӧмтор, мортлӧн олӧм либӧ 
налӧн юкӧн) лоӧ виччысянаӧн кывкӧртӧд. Восьса (помав
тӧм) финалъяс оз вермыны тшӧкыда паныдасьлыны вись
тын.

Ичӧт эпическӧй жанрлӧн история петкӧдлӧ, мый висьт

(а сідзжӧ роман) заводитӧ ворсны тӧдчана роль литера
тураын сійӧ кадӧ, кор йӧз олӧм сӧвмӧмын помасис либӧ 
регыд воас помӧдз кутшӧмкӧ торъя тшупӧд. А вежласян 
кадсӧ пыдісяньджык, уна боксянь вермас петкӧдлыны 
очерк да повесть19.

( ю к ӧ н
К О М Ы Н Ӧ Д  В О Я С С А  К О М И  В И С Ь Т .
И С Т О Р И К О - Л  И Т Е Р А Т У Р Н Ӧ Й  П А С Й Ӧ Д Ъ Я С

Комынӧд воясса висьтлысь подувсӧ колӧ корсьны 20-ӧд 
воясын. А Вежев «Зарождение и становление коми сӧвет
скӧй литературы» книгаын гижліс, мый коми висьт, кыдзи 
асшӧр жанр, заводитӧ артмыны кызьӧд вояс помын. Кык 
тематическӧй визь позьӧ торйӧдны тайӧ кадся ичӧт про
заын: гражданскӧй кось кад петкӧдлӧм да «важӧн да ӧні» 
тема дінӧ шыӧдчӧм. 1925 воын Тима Вень гижӧ куим 
висьт революция бӧрся гражданскӧй тыш йылысь («Шог 
асыв», «Тшыг воӧ», «Сартаса биӧн»). Неуна сёрӧнджык 
тайӧ ж ӧ  тема дінӧ шыӧдчӧны Н. Попов («Сім сьӧд кымӧр 
моз», 1926), И. Сажин ( « ё н  т ы ш » ,  1927), П. Шеболкин 
(«Бобыль Иван», «Катя», 1927— 1928), Г. Фёдоров («Ш уш
тӧм кад», 1929), С. Канов («Уджалысь йӧз вӧсна», 1929) 
да мукӧд гижысьяс. Революция да гражданскӧй кось йы
лысь висьтъяслӧн вӧлі ӧткодь тэчасног. Висьт заводитчыв
ліс сценасянь, кор Гӧрд Армиялӧн отряд либӧ партизанъ
яс бӧрыньтчӧны, кольӧны еджыдъяслы сикт. Сы бӧрын 
мунысь юкӧнын висьтавсис еджыдъяслӧн да кулакъяслӧн 
ыджыдалӧм йылысь. А помасьлісны висьтъяс сідз ж ӧ  ӧт
кодя: партизанъяс ыджыд вынӧн локтӧны сиктӧ да вӧтлӧ
ны еджыдъясӧс. Татшӧм тэчасног отсавліс том гижысь
яслы тӧдчӧдны висьтъяслысь шӧр могсӧ: выль власть, коді 
сулалӧ  уджалы сь йӧз дор, вермас врагӧс; та могысь жӧ 
висьтъясын тшӧкыдакодь паныдасьлісны натуралистиче
скӧй серпасъяс (еджыдъяслӧн гӧль йӧз вылын издевайт
чӧм, найӧс мучитӧм, лыйлӧм да с. в.). Гижысьяслӧн мӧвп 
сертиыс, татшӧм сценаяс быть долженӧсь вӧлі чужтыны 
враг дінӧ лӧглун, кыпӧдны вын, сувтны сылы паныд. Г р аж 
данскӧй война кад йылысь висьт эз на куж тырвыйӧ пет
кӧдлыны мортӧс. Характер пыдди муніс социальнӧй тип. 
Сӧмын Тима Веньлӧн «Трипан Вась» (1929) висьт сувтіс 
тайӧ традициялы паныд. Гижысь сетӧ геройлы кыв. Тшӧк
тӧ Трипан Васьӧс веськыда шыӧдчыны лыддьысьысьяс до-

рӧ, и ми тӧдмасям морткӧд, коді аслыспӧлӧс ногӧн аддзӧ 
да зільӧ гӧгӧрвоны гражданскӧй война кадсӧ.

Кызьӧд воясса прозаын мӧд ыджыд юкӧн артмӧдісны 
«важӧн да ӧні» тема вылӧ гижӧм висьтъяс. И. Сажин, 
И. Изъюров, А. Куликов, Г. Фёдоров, И. Пыстин, И. Си
маков, П. Попов, А. Истомин, А. Старцев, И. Подоров сер
пасалісны коми сиктлысь ӧнія кадся олӧмсӧ революция
ӧдзса олӧмлы паныд сувтӧдӧмӧн, петкӧдлісны выль олӧм
лысь медводдза петасъяссӧ. Но ассьыныс медся тӧдчана 
могсӧ том гижысьяс аддзисны сыын, медым велӧдны лы д
дьысьысьясӧс овны выль ногӧн, сетны рецепт, индӧд, кы
дзи позьӧ ӧдйӧ да кокниа пырӧдчыны выль, артмысь олӧ
мӧ. А висьтъяслӧн геройяс (И. Титов «Коми ань», А. Ку
ликов «Матрӧн перйис аслыс сюсьлун», И. Симаков «Син
мас аддзыліс», И. Сажин «Ы дж ыд аттьӧ агрономлы», 
«Четверть вина», С. Морозов «ӧньӧлӧн велӧдчӧмыс», 
Д. Конюхов «Ёна и шензисны», Ф. Некрасов «Бурдӧдіс» 
да мукӧд) комсомолӧ пырӧмкӧд либӧ колхозӧ котыртчӧм- 
кӧд ӧттшӧтш лоины нин, гижысьяслӧн кӧсйӧм серти, выль 
вежӧра йӧзӧн.

Комынӧд вояс — выль тшупӧд коми висьт сӧвмӧмын. 
Тайӧ кадӧ вӧлі йӧзӧдӧма висьтъяслысь нёль чукӧр. Тайӧ 
Г. Фёдоровлӧн (Педь Гень) «Бергӧдчис» (1933), И. И з ъ 
юровлӧн «Шуд» (1935), И. Пыстинлӧн (Иливапыс) « З а 
пань» (1935) да «Висьтъяс» (1938). Сё гӧгӧр висьт вӧлі 
йӧзӧдӧма «Ордым», «Культура фронт» да «Ударник» ж у р 
налъясын, «Вӧр лэдзысь» да «Коми комсомолец» газетъ
ясын, «Дас вит во» Коми художествоа альманахын (1936) 
да «Висьтъяс да кывбуръяс» (1939) сборникын.

Оз позь шуны, мый комынӧд воясса висьт ӧнія кадӧдз 
эз видлавсьы. Сы йылысь гижліс комынӧд да ветымынӧд 
воясса критика («Очерки истории коми литературы», 
1958). Татшӧм уджъясын, кыдзи «Коми советские писате- 
ли», «История коми литературы» (2—3 т) ж анрлы  сиӧма 
дзонь юкӧнъяс. А. Микушевлӧн, В. Мартыновлӧн. Н. Бу- 
риловалӧн монографическӧй исследованиеясын сідзжӧ му
нӧ сёрниыс комынӧд воясса висьт йылысь.

Комынӧд воясса критика шыӧдчыліс быдлунся худо
жественнӧй практика дінӧ. Ш ыладорса Миш «Чорзьӧдам 
тыш кык фронт вылӧ» статьяын видлаліс Иван Изъю ров
лысь «Ыб вылын» висьт. КАПП-са веськӧдлысь мыждіс 
гижысьӧс сыын, мый И. Изъюров пасйӧ сӧмын нелючкияс 
сиктса олӧмысь, пыртӧ кулацкӧй идеология. М. Доронин 
аддзис висьтысь коми литературалы «веськыдвыв опас
ность» *. А. Тимушев «Иливапыслӧн висьт «Вермам» ста-

тьяын 2 тӧдмӧдӧ висьтлӧн содержаниекӧд да босьтчӧ донъ
явны образъяссӧ (Тяпур Епим, ӧстап  Самко, Анна Иван 
да Степан Ёгор). Сандрик Егор (Е. Шахов) Педь Гень
лысь «Ударникъяс» висьт видлалігӧн зільӧ эрдӧдны ты р
мытӧмторъяс: «...омӧля петкӧдлӧма масса», «схематичнӧя 
петкӧдлӧма классъяс костын тыш, абу на пыдӧ пырӧма 
олӧмас», «запаньлысь олӧм оз тӧд», «кулаклысь образ» 
(Урсюзев — Л. Л .) серпасалӧма эскы тӧм а»3. С. Морозов 
вылӧ донъялӧ И. Изъюровлысь «Шуд» висьт чукӧр. Кри
тик лыддьӧ, мый татшӧм висьтъяс, кыдзи «Байкӧвӧй 
шаль», «Шуд», «Остаплӧн туй», «Кӧдзигӧн» лоӧны колхоз
нӧй сиктлы вывті колана книгаясӧн 4.

А. Попов «Паськыд эрд вылын» статьяын сёрнисӧ нуӧ
дӧ Педь Геньлӧн творчество й ы лы сь5. Ӧлек Ӧндрей босьт
чӧ видлавны висьтъяс, кодъяс пырисны «Бергӧдчис» сбор
никӧ (1933). Критик лыддьӧ, мый тайӧ произведениеясыс 
лоӧны «нулевкаӧн», подготовительнӧй тшупӧдӧн гижысь
лӧн творчество сӧвмӧмын. А. Попов вылӧ донъялӧ «Поло
шуйтчӧм» висьт, кодӧс лыддьӧ тырвыйӧ психологическӧй 
висьтӧн Педь Гень прозаын. А ачыс Педь Гень И. Сель
ковлысь, И. М уравьевлысь да И. Габовлысь висьтъяс йы
лысь гижӧдын сӧмын пересказывайтӧ содержаниесӧ, лы д 
дьӧ татшӧм сяма уджсӧ критическӧй анализӧн 6.

30-ӧд воясӧ йӧзӧдӧм проблемнӧй статьяясын вӧлісны 
ж ӧ  ж анр йылысь пасйӧдъяс. Но тшӧкыдджыка татшӧм 
сяма гижӧдъясын паныдасьлӧны оз жанр йылысь, а про
залӧн тематика йылысь серпасъяс. Сідз, И. Осипов (Во
кан) «Лӧсьӧдны литература магнитостройяс» 7 статьяын 
гижӧ, мый реконструкция кадӧ проза заводитӧ босьтны 
ы дж ыдджы к места да казьтылӧ Педь Геньлысь, Изъюр 
Иванлысь, Иливапыслысь висьтъяс да повестьяс, В. Л а т 
кинлысь очеркъяс. Либӧ М. Доронин «Кымынкӧ кыв твор
ческӧй вопросъяс йылысь» гижӧдын сідзжӧ нуӧдӧ сёрнисӧ 
прозалӧн тематика да проблематика паськалӧм й ы лы сь8. 
Ир оза йылысь дзоньнас казьтылӧ и А. Попов «Выль во 
вылӧ могъяс» статьяы н 9. Сійӧ пасйӧ, мый 1929 воын кӧ 
проза ӧдва на сувтӧ кок йылас, то 1935 воын сійӧ нырщи
калӧ нин. А позянлунсӧ кыпӧдчыны сылы сетіс тӧдчана 
хозяйственно-политическӧй темаяс (индустриализация, 
коллективизация) дінӧ шыӧдчӧм. Но могъяс, критик лы д 
дьӧм серти, кольӧны: проза этша петкӧдлӧ империалисти
ческӧй да гражданскӧй кось кад, индустриальнӧй районъ
я с ы с ь  быдлунся уджсӧ да олӧмсӧ, этша интернациональ
нӧй тема вылӧ гижӧм произведениеяс, этша эрдӧдӧма бур
жуазно-националистическӧй идеология.

Колӧ шуны, мый 30-ӧд воясӧ вӧлі вунӧдӧма 20-ӧд вояс
са литература сӧвмӧдӧмын татшӧм форма, кыдзи медбур 
гижӧд вылӧ конкурс, кодӧс некымынысь нуӧдліс «Ордым» 
журнал. Шуам, 1929 воын мӧд премия вӧлі сетӧма Тима 
Веньлы «Трипан Вась» висьтысь, да нёльӧд — Иливапыс
лӧн «Семук», «Вын» да «Калым» ги ж ӧдъясы сь10.

Комынӧд воясса литература ӧтдортчис и татшӧм фор
маысь, кыдзи дискуссия. М едбӧръя тӧдчана литературнӧй 
вен висьт йылысь муніс 1929— 1932 воясӧ. Сійӧ вӧлі сиӧма 
«Трипан Вась» висьтлы и . Комынӧд воясӧ татшӧм сяма 
удж ъяс гижысьяслӧн котырӧн эз нин нуӧдчыны. Эз шыӧд
чыв коми критика и гижысьяслӧн ставсоюзса дискуссияяс 
дінӧ (новелла йылысь, быдлунъя да героическӧй висьтын), 
кодъяс мунісны комынӧд воясӧ. Мыйкӧ мында тайӧс позьӧ 
гӧгӧрвоӧдны ӧнія кадӧ. Литераторъяс лыддисны медся 
коланаӧн босьтчыны уджавны гырысь эпическӧй жанр 
вылын, лӧсьӧдны роман да повесть, коді эськӧ отсаліс 
ӧтувтны тӧрытъясӧ да талунъясӧ ӧдйӧ вежласьысь олӧмын.

Кутшӧмӧн жӧ петкӧдчӧ комынӧд воясса висьт? Кутшӧм 
шӧр визьяс позьӧ тӧдчӧдны ичӧт проза сӧвмӧмын?

Комынӧд воясса проза дінӧ, а сідзжӧ висьт дінӧ, шыӧд
чигӧн тӧд вылын пыр колӧ кутны сійӧторсӧ, мый тайӧ кадӧ 
прозалӧн подулас йӧзкостса поэзия да роч литература 
кындзи вӧліны и национальнӧй прозалӧн вермӧмъяс. 20-ӧд 
воясӧ вӧлі йӧзӧдӧма сё гӧгӧр висьт да очерк. А татшӧм 
гижысьяс, кыдзи Тима Вень, Педь Гень, Изъюр Иван, 
М. Шестаков, Н. Попов, Иливапыс, Нёбдінса Виттор да 
мукӧд, уна вӧчисны коми проза сӧвмӧмын и 20-ӧд и 30-ӧд 
воясӧ.

Медшӧр тематическӧй визьясӧн вӧліны: сиктса олӧм
петкӧдлӧм, колхозъяс котыртчӧм, вӧр промышленность 
сӧвмӧм-быдмӧм, гражданскӧй кось кад, сідз шуана, обо
роннӧй тема вылӧ гижӧм висьтъяс.

Ыджыдаліс, веськӧдліс социально-психологическӧй 
проблематика быд тема дінӧ шыӧдчигӧн. Унджык висьт
лӧн шӧр конфликтыс сідзжӧ вӧлі социальнӧйӧн. Висьт 
зілис серпасавны геройӧс — выль мортӧс. Тайӧ ударник, 
передовик, водзмӧстчысь морт, кыв кутысь ставсьыс, мый 
вӧчсьӧ колхозын либӧ вӧр лэдзан  бригадаын. Татшӧм ге
рой отсӧгӧн, сылӧн влияние улын муніс вежсьӧм сійӧ пер
сонажъяслӧн, кодъяс пыр на корсьӧны выль олӧмӧ ор
дымъяс.

Но комынӧд воясса висьтын пыр ясыдджыка заводитӧ 
тӧдчыны визь, коді мыйкӧ мында петкӧдчис нин 20-ӧд вояс 
помын. Гижысьяс вочасӧн кутӧны тӧдчӧдны: ставыс, мый

вӧчсьӧ Сӧвет странаын, вӧчӧ йӧзсӧ шудаӧн, а сьӧкыдлунъ
яс да тырмытӧмторъяс артмӧны пытшкӧсса да ортсыса 
врагъяслӧн гуся удж вӧсна. Бырӧдны либӧ эрдӧдны в р а
гӧс — вот шӧр могыс, кодӧс пуктылісны ас водзаныс ун
дж ы к гижысь. 30-ӧд вояс помын тадзи и тэчисны унджык 
висьтъяс (пример пыдди, «Висьтъяс» чукӧр, кодӧс вӧлі йӧ
зӧдӧма 1938 воын). Конфликтлӧн тӧдчанлуныс ёна чиніс, 
коли ортсыса конфликт, мортлӧн пытшкӧсса противоре
чиеяс дінӧ гижысьяс пӧшти эз шыӧдчывлыны. Но тайӧ лои 
комынӧд вояс помын, а водзджык, кор гижысьяс босьт
чисны петкӧдлыны крестьянинлысь майшасьӧмсӧ колхозӧ 
ӧтувтчӧм водзын, пытшкӧсса конфликт литератураӧн эз 
ӧтдортчы («Бергӧдчис», «Ы тъя ва вылын», «Тувсов лунъ
ясӧ» Педь Геньлӧн, «ӧстаплӧн туй» И. Изъюровлӧн, « З а 
пань» Иливапыслӧн).

Бесконфликтностьлӧн ёнмӧмкӧд вынсялӧ и мӧд визь. 
Новеллистъяс пыр тшӧкыдджыка и тшӧкыдджыка шыӧд
чӧны дидактическӧй висьт дінӧ. Комынӧд воясса висьт
сянь колӧ вӧлі виччысьны кызьӧд воясса висьтлӧн рецеп- 
турностьысь мынтӧдчӧм («Синнас аддзыліс» И. Симаков, 
«Ы дж ы д аттьӧ агрономлы» И. Сажин, «Со кӧні веськыд 
туйыд» А. Куликов да мукӧд). Но тадзи эз ло. Гижысьяс 
велӧдісны овны, веськӧдлісны. Ӧні тайӧ веськӧдлӧмыс му
ніс нин аслыспӧлӧса. Комынӧд воясса висьтын огӧ нин ад 
дзӧй висьталысьлысь веськыда лыддьысьысь дінӧ шыӧд
чӧм. Веськӧдлӧм, велӧдӧм дзебӧма. Сійӧ петкӧдчӧ тэчасно
гын, пытшкӧсса тӧжд да эмоциональнӧй доминанта лӧсьӧ
дӧмын, художественнӧй детальяс да висьтъяслӧн заголо- 
вокъяс лӧсьӧдӧмын, геройяслы нимъяс сетӧмын да с. в. 
Велӧдӧм петкӧдчис и сыын, мый коми висьт заводитіс 
воштыны сійӧ, мый эз нин сет позянлун лыддьысьысьлы 
аслыс корсьны петан туйяс сійӧ либӧ мӧд конфликтыс^ 
Акцентъяс вӧлі пуктӧма медводдза лист боксянь, найӧ эз 
нин вежсьывлыны. Комынӧд вояс помлань гижысьяс пыр 
ёнджыка ӧтдортчӧны мортлӧн пытшкӧсса мирсӧ петкӧдлӧ
мысь (А. Сельков, М. Мальцев, С. Лыткин, А. Макаров, 
А. Зюзев).

Комынӧд воясса висьт эз куж восьтыны (позьӧ шуны, 
шыӧдчыны, аддзыны) социалыю-нравственнӧй проблемаяс. 
Тайӧ артмис сы вӧсна, мый коми гижысь эз лыддьы кола
наӧн велӧдчыны к л ас си к л ы сь ,  а зілис ставсӧ босьтны п р а
вительственнӧй постановлениеясысь. Тайӧ гӧльмӧдіс висьт
лысь аналитизмсӧ, исследовательскӧй элементъяссӧ, кодӧн 
вермисны ошйысьны мукӧд жанръяс, шуам, повесть да 
роман. Комынӧд воясса коми висьт сӧвмис агитационнӧй

визьӧд. Конкретно-образнӧй тенденция литература сӧвмӧ
мын, кодлы подувсӧ пуктісны 20-ӧд воясӧ на И лля Вась 
да Тима Вень, заводитіс петкӧдчыны комынӧд вояс пом
лань В. Юхнинлӧн, П. Доронинлӧн да И. Осиповлӧн ги
жӧдъясын.

Комынӧд воясса висьтлӧн эз вош интерес коми йӧзлӧн 
революцияӧдзса олӧм дінӧ. Тайӧ тема вылӧ гижӧм висьтъ
яс оз артмӧдны ичӧт прозаын дзонь визь. Налӧн могыс 
вӧлі мӧд: отсавны гӧгӧрвоны коми крестьянинлысь олӧмсӧ 
кызьӧд нэм заводитчигӧн, медым сэсся мыджсьыны тайӧ 
исследование вылӧ ыджыд эпическӧй жанр дінӧ шыӧдчи
гӧн. Сідзи артмис П. Доронинлӧн, коді 1931 воын йӧзӧдӧ 
«Вотчина юклӧм» да «Рӧзӧренньӧ» висьтъяс. Найӧ лоины 
аслыспӧлӧс пасъясӧн «Парма сьӧлӧмын» роман дінӧ шы
ӧдчигӧн. Идейнӧй содержание серти висьтъяс вӧліны маты
нӧсь ӧта-мӧдлы. Висьталысь зілис тӧдчӧдны, мый обще
ствоын, кӧні ыджыдалӧны мортӧс нартитӧм да увтыртӧм 
законъяс, права корсьны он вермы. «Вотчина юклӧмын» 
сюжет тэчӧма Нёбдінса Витторлӧн «Кулӧмдінса бунт» 
драма ногӧн жӧ. Петкӧдлӧма, кыдзи коми крестьянинлӧн 
правда корсьӧм вотчина юклӧм дырйи помасьӧ Сибирӧ 
ыстӧмӧн. «Рӧзӧренньӧ» висьтын гижысь кӧсйӧ видзӧдлыны, 
кыдзи артмӧ выль класс — сиктса купеч. Шӧр герой — 
вӧвлӧм кӧнӧвал Рокин — абу выль персонаж коми лите
ратураын. 1914 воын М. Лебедев гижліс висьт «Зырянин 
Фома» («Фома Лёкмортов»), кодлӧн шӧр персонажыс ас
лас вежӧртас серти матын Рокинлы. Висьт абу помалӧма. 
Гижысь сетӧ позянлун лыддьысьысьяслы аслыныс думышт
ны сы йылысь, мый вермас лоны водзӧ. Но висьтлӧн ни
мыс стӧча висьталӧ сы йылысь, кутшӧмӧн вермас лоны 
помыс. П. Доронин бӧрйӧ висьт разведчикӧн ыджыд эпи
ческӧй жанр дінӧ шыӧдчигӧн. Сійӧ лӧсьӧдӧ романлысь ми
ниатюра, коді и тӧдчӧдӧ шӧр сюжетнӧй визьяс да веськӧд
лысь проблематика.

Комынӧд воясса висьт с ідзж ӧ эз ӧтдортчы граж дан 
скӧй кось серпасалӧмысь. Тайӧ темалӧн тӧдчанлуныс вын
сялӧ комынӧд вояс помын, кор обществоын пыр ёнмӧ вой
на лоӧм йылысь мӧвп. 1938 воын М. М альцев йӧзӧдӧ кык 
висьт — «Завод вӧсна» да «Вермӧм». Том гижысь эз куж 
ӧтдортчыны сійӧ схемасьыс, кодӧс лӧсьӧдісны кызьӧд во
ясса коми прозаикъяс, кор шыӧдчылісны гражданскӧй 
война кад петкӧдлӧм дінӧ. Гижысь удж алӧ  сӧмын кык 
краскаӧн, еджыдӧн серпасалӧ Гӧрд Армиялысь действие
яссӧ, а сьӧдӧн — казакъяслы сь да белогвардеецъяслысь 
тышсӧ. Висьтъясын гӧрд армеечьяс неыджыд бӧрыньтчӧм

бӧрын кокниа вермӧны еджыдъясӧс. Тӧдса нин лыддьысь
ысьяслы контраст принцип отсӧгӧн лӧсьӧдӧ М. Мальцев 
ассьыс повествованиесӧ. Тадзи жӧ петкӧдлӧ гражданскӧй 
кось кад и М. Шестаков «Разведка бӧрын» висьтын. Но 
ыджыд вермӧмӧн гражданскӧй война кад петкӧдлӧмын 
колӧ лыддьыны И. Осиповлысь (Вокан) «Заводитчӧм» 
висьт. И кӧть шӧр мӧвп сертиыс быттьӧкӧ нинӧм выльсӧ 
висьтыс ас пытшкас эз кут («морт пыр кутас корсьны ув
тыртӧмысь мынтӧдчан туй»), Вокан коми литератураын 
медводдзаӧн босьтчӧ видлавны вывті сьӧкыдтор. Сылӧн 
мог — петкӧдлыны, кыдзи пемыд коми крестьянин заводи
тӧ гӧгӧрвоны кутшӧм лагерын сылы колӧ нуӧдны тыш, 
кодкӧд тышкасьны, кодлы сувтны паныд. Герой корсьӧ 
вочавидзӧмъяс ачыс. Висьтӧ абу пыртӧма ни ӧти виччы
сяна, положительнӧй персонаж (шуам, гӧрдъяслӧн развед
чик либӧ комиссар), коді эськӧ вермис отсавны Карьён 
Семӧлы, восьтыны сылысь синсӧ. Висьталысь оз жӧ кӧсйы 
петкӧдлыны крестьянин вежӧрысь пытшкӧсса вежсьӧмъяс 
(висьт заводитчигӧн ӧти, помас — мӧд нин вежӧра морт). 
Сійӧ тӧдчӧдӧ сӧмын процесслысь заводитчӧмсӧ (видзӧд 
висьтлысь нимсӧ), но вӧчӧ тайӧс аслыспӧлӧса. Вокан зільӧ 
гӧгӧрвоӧдны, мый крестьянин медводз инстинктивнӧя з а 
водитӧ сувтны выль власть дор. Герой оз на куж пыді
сянь да быд боксянь видлавны-донъявны ассьыс действие
яссӧ, оз вермы аслыс и вочавидзны, мыйла сійӧ пияныс
кӧд кераліс телеграфнӧй столбъяссӧ. Инстинктивнӧй да 
умственнӧй костын йитӧдъяссӧ морт вежӧрын и босьтчӧ 
видлавны И. Осипов. «Заводитчӧм» аслас ыджыд интере
сӧн торъя морт дінӧ матысмӧ Тима Веньлӧн «Трипан Вась» 
висьт дінӧ. И кӧть социальнӧй юкӧныс кыкнан висьтас эз 
дзикӧдз вош, эз сійӧ веськӧдлы. Л овъя морт аслас дум ъ
ясӧн, чувствоясӧн вӧлі сувтӧдӧма произведение шӧрас.

Социальнӧй психология видлалӧмлы вӧлі сиӧма 30-ӧд 
воясса висьтлӧн медся ыджыд пласт. Педь Гень, Изъюр 
Иван, Самко ӧльӧ , Д. Конюхов, А. Латкина, Сим Вань, 
Кос Кабыр, Лич, Иван Вась да мукӧд зілисны серпасавны 
туйяс, кодъяс вайӧдӧны коми крестьянаӧс выль олӧмӧдз. 
Висьталысьяс сідзи тэчлісны сюжет, мый висьт помас шӧр 
герой пыр жӧ заводитліс уджавны ӧтувъя бригадаын либӧ 
пырис колхозӧ. Но гижысьяс эз кокньӧдны геройяслысь 
выль олӧмлань туйяссӧ. Найӧ тӧдчӧдӧны-пасйӧны некымын 
тшупӧд персонажъяслӧн вочасӧн вежсьӧмын. Самко ӧ л ь ӧ 
лӧн, Д. Конюховлӧн, Сим Ваньлӧн, Кос Кабырлӧн, ӧткы
мын висьтын и Иливапыслӧн («Зук Ёгор», «Водзӧ») кольӧ 
«душевнӧй сёрни» жанрлӧн выныс, кольӧ и ортсыса схема.

П едь Геньлы, И зъюр Иванлы, П. Доронинлы да И. П ы 
стинлы («Запань», «Вермам», «Да-а-а-а») удайтчис пет
кӧдлыны вежӧрлысь сьӧрсьӧн-бӧрсьӧн вежсьӧмсӧ.

Но быд татшӧм висьтын выль олӧмын места корсьысь 
персонажкӧд ӧттшӧтш (Пыста Иван да Ы дж ы д Проньӧ, 
Шыр Иван, Габӧ Петыр Г. Фёдоровлӧн, Игнатьевна И. Во- 
канлӧн, ӧстап  И. Изъюровлӧн, Степан Ёгор да Гуляй 
М аксим И. Пыстинлӧн да мукӧд) петкӧдчӧны геройяслӧн 
нӧшта кык тип. Тайӧ персонаж, код веськӧдлӧм улын му
ніс вежсьӧмыс (Сергей Ваддоров, Елена Микушева, Шыр 
И ванлӧн И лля вок, ӧстаплӧн пи Митрей, Анна Иван, об
комса веськӧдлысь «Рапорт» висьтысь да с. в.). Сійӧ сер
пасалӧма кыдзи артмӧм нин характера, зумыд видзӧдла
са, вына да повтӧм морт, коді пыр тӧдӧ, мый да кыдзи 
колӧ вӧчны, медым нуӧдны ас бӧрсяыс майшасьысь том 
йӧзсӧ. Татшӧм персонажъяс ворсӧны текстын служебнӧй 
роль, налӧн мог — отсавны вежсьыны, аддзыны выль олӧм
л ан ь  туй корсьысьяслы. Татшӧм сяма геройяскӧд ми п а
ныдасям и повестьясын («Сиктса асыв», «Колхозницаяс», 
«Тималӧн бригада», «Доменьлӧн мыж», «Дінъёльса вӧр
пункт», «Вӧрын»).

Геройяслӧн коймӧд тип — тайӧ пытшкӧсса враг, вӧв
дӧм кулак, кулаклӧн либӧ купечлӧн пи, вӧвлӧм еджы і 
офицер. Татшӧм персонажъяссӧ пыр серпасалӧма сӧмын 
ӧти боксянь. Ортсыса описание, ним, сёрниыс — ставыс 
долж ен  вӧлі чужтыны лӧглун лыддьысьысьяслысь. Но ко
мынӧд вояс заводитчигӧн татшӧм персонажъяс эз босьтны 
ас  выланыс висьтъясын шӧр сюжетнӧй визьяс (Урсюзев, 
Мирон, Нязгам Ерем, Акакей, Зыньгун Г. Фёдоровлӧн, 
Мирон, Кузьма И. Изъюровлӧн, Тяпур Епим, Санко, П и
пуныров, Зурган Мирон, Зук Ёгор И. Пыстинлӧн), комы
нӧд ваяс помлань пытшкӧсса врагкӧд тыш артмӧдіс но- 
вествованиесӧ (И. Сельков « ё л ь  йылын», И. Муравьев 
«Кӧм ю» да мукӧд). Татшӧм сяма образъяслӧн вӧлі ӧт
кодь олан туйыс да помыс. Висьтъяслӧн медбӧръя лист 
бокъяс вылын выль сӧветскӧй йӧз пыр эрдӧдлісны врагъ 
яслысь гуся уджсӧ.

Социально-психологическӧй висьт эз ёна торъяв бытӧ
вӧй висьтысь, кодлӧн могыс вӧлі петкӧдлыны коллектн- 
вистскӧй вежӧра мортӧс. Шӧр конфликтӧн татшӧм проб- 
лематикаа висьтын гижысьяс бӧрйылісны производство 
вылын артмысь сьӧкыдлунъяс либӧ тырмытӧмторъяс 
(Вокан «Игнатьевна», И. Изъюров «Байкӧвӧй шаль», 

«Арся войын», «Шуд», С. Лыткин «Куим гижӧд» да му-

код). Но бесконфликтностьлӧн выныс ясыда тӧдчис ц^со- 
циальнӧ-бытӧвӧй висьтын. Геройяс кокниа вермылісны 
став нелючкияссӧ, петкӧдлісны ассьыныс пытшкӧсса вынсӧ 
тышкасьны победаӧдз. Социально-бытӧвӧй да социально- 
психологическӧй висьтъясын унакодь места вӧлі сетӧма 
производство петкӧдлӧмлы, быдлунся уджлы машинаяс 
вылын либӧ кер пӧрӧдӧмлы да кылӧдӧмлы да с. в. ӧ т к ы 
мын висьтын производстволы сиӧм юкӧнъясыс босьтлісны 
ыджыдкодь места висьтлӧн художественнӧй пространство
ын, а мукӧддырйиыс артмӧдісны аслыспӧлӧс индӧдъяс, 
кыдзи колӧ уджавны. Висьт босьтліс очерклысь функция
яссӧ, сылысь приёмъяссӧ олӧм петкӧдлӧмын (И. Пыстин 
«Водзӧ», «Вермам», Г. Фёдоров «Запань», «Рапорт», 
И. Сельков « ё л ь  йылын»).

Комынӧд воясса висьт ворсіс аслыссикас роль коми 
прозалӧн жанрӧвӧй система артмӧмын. 20-ӧд воясса висьт, 
кӧть сӧмын на заводитіс артмыны, кужис нин босьтны ас 
вылас мог — петкӧдлыны олӧмысь да мортлысь вежсьӧм- 
сӧвмӧмсӧ. Очерксянь отсӧг вӧлі вывті ичӧтӧн. 30-ӧд воясса 
висьт активнӧя босьтчӧ лӧсьӧдны йитӧдъяс мукӧд эпиче
скӧй жанръяскӧд, медым ӧтлаын пыдісянь, уна боксянь 
заводитны серпасавны мортсӧ да мирсӧ. Тоталитарнӧй го
сударстволӧн ёнмӧмыс эз сет позянлун дзоньнас пӧртны 
олӧмӧ тайӧ могсӧ. Висьт, кыдзи и мукӧд прозаическӧй 
ж анръяс (очерк, повесть, роман), вермис петкӧдлыны 
олӧмлысь сӧмын неыджыд юкӧнсӧ, коді эз вермы вайӧдны 
лыддьысьысьӧдз сійӧ кадся олӧмлысь пытшкӧсса да орт
сыса законъяс. Но висьт колӧ гӧгӧрвоны аслыспӧлӧс по
дулӧн повесть да роман ж анръяс артмӧмлы. Висьт отса
ліс лӧсьӧдны жанрлысь система, коді босьтчис овны аслас, 
пытшкӧсса веськӧдлӧм серти да кӧні тематическӧй да сю 
жетнӧй диапазоныс оз вермыны ворсны тӧдчана рольсӧ.

Комынӧд воясса висьт — выль тшупӧд коми литерату
ра сӧвмӧмын. Сылӧн вынсялӧмыс муніс эз вочасӧн, эз сьӧр
сьӧн-бӧрсьӧн. Комынӧд вояс заводитчигӧн кӧ, кор висьт 
шыӧдчис социальнӧй психология видлалӧм дінӧ, кор кутіс 
петкӧдлыны коми крестьянинлысь вежласян мирас ассьыс 
места корсьӧмсӧ да аддзӧмсӧ, сэки художественнӧй вер
мӧмъясыс тӧдчисны ёна ясыда да стӧча. Административно- 
команднӧй системакӧд ӧттшӧтш олӧм-сӧвмӧмыс унатор 
мырддис висьтлысь. Новеллистъяс ёна векньӧдӧны ассьы
ныс кӧсйӧмъяссӧ-корсьӧмъяссӧ олӧм петкӧдлӧмын. Герой 
заводитӧ нуӧдны тыш сӧмын удж производительность кы
пӧдӧм вӧсна да пытшкӧсса враглысь гуся уджъяссӧ эрдӧ
дӧм вӧсна. Литератураысь пӧшти воши ловъя морт аслас

шӧгъясӧн-думъясӧн, кӧсйӧмъясӧн да майшасьӧмъясӧн. Ко
лис ударник, стахановец, звучник, тысячник.

Но мый жӧ эз сет литературалы дзикӧдз бырны?

П р и м е ч а н и е я с

I.  Д оронин  М. Ч орзьӧдам  тыш кык ф ронт вылӧ / /  У дарник. 1931. 
2 1 — 22 № . 22— 25 л. б.

2 Тимуш ев А. И ливапы слӧн висьт «В ерм ам » / /  У дарник. 1931. 
9  № . 15— 16 л. б.

3. Ш ахов Е. П едь Геньлӧн /  «У дарникъяс» / /  У дарник. 1931. 6  № . 
15— 16 л. б.

4. М ор озов  С. К олхозн ӧй  сиктӧс петкӧдлыны бы д боксянь / /  У д а р 
ник. 1935. Э № . 4 6 — 48 л. б.

5. П опов А . П аськы д эр д  вылын... / /  У дарник. 1936. 1 № . 2 7 — 32  
л . б.

6. Ф ёдоров  Г. К уим  висііт / /  У дарник. 1938. 8 № . 16— 69 л. б.
7. О сипов И. Л ӧсьӧдны  литература м агннтостройяс / /  Ударник. 

1932. 18— 19 № . 77— 86  л. б.
8. Д оронин  М. Кымынкӧ кыв творческӧй вопросъяс нылысь / /  

У дарник. 1933. 3 № . 3 3 — 36 л. б.
9 . П опов А. Выль во вылӧ м огъяс / /  У дарник. 1935. 12 № . 33— 38  

л. б.
10. П рем ияяс м едбур  коми ги ж ӧ д ъ я с  вылӧ / /  О рдым. 1929. 5  № . 

€ 4  л. б.
I I . Тимуш ев А. Трипан В ась / /  О рды м. 1929. 6 —-7 № . 7 3 — 75 л. б .. 

З а б о е в  А. П арм азон  «Трипан В асьӧс» пасьтӧдӧ / /  О рды м . 1929. 11 № . 
4 7 — 51 л. б., Савин В. Н ӧш та «Трипан В ась» йылысь / /  О рды м. 1929. 
12 № . 4 4 - 4 5  л. б.

I I  ЮК Ӧ Н
К О М Ы Н Ӧ Д  В О Я С С А  В И С Ь Т Л Ӧ Н  

Х У Д О Ж Е С Т В Е Н Н Ӧ Й  А С Л Ы С П Ӧ Л Ӧ С Л У Н  

(Висьталысь висьтын)

М едбӧръя воясӧ коми критика кыпӧдӧ сёрни сы йы
лысь, мый комынӧд воясса национальнӧй литература 
куж, эз вермы стӧча да уна боксянь петкӧдлыны сійӧ к а д 
ся олӧмсӧ, а серпасаліс мортсӧ да лоӧмторъяссӧ сӧмын 
официальнӧй идеология веськӧдлӧм улын. Татшӧм ви
дзӧдласъяскӧд ми вермам паныдасьлыны и рубежсайса 
учёнӧйяслӧн статьяясын. Сідз, Венгрияса тӧдчана иссле
дователь П. Домокош тадзи гижліс СССР-са том финно- 
угор литератураяс йылысь: «...их бурный расцвет начался 
под сильным толчком революции... Из судьбы литературы 
«выпадает» значительный путь поисков, созревания, ен

пришлось сразу ж е  подвергнуться влияниям... Эту л и іе -  
ратуру сӧзлала история, а не постепенная д у х о вн ая  эво
люция народа... В послереволюционное д ва д ц ат и л ^ и е  л и 
тература национального духа и социалистическӧй граж- 
данственности была разделена, национальная погибла, 
политическая исказилась» і .

Но позьӧ-ӧ сӧмын «идеологическӧй код» (Г. Белая) от
сӧгӧн донъявны комынӧд воясса коми литература? Огӧ-ӧ 
ми тайӧн гӧльмӧдӧй историко-литературнӧй процессӧ?

Виччысянаӧн лоӧ пасйӧд, мый комынӧд воясса коми- 
зырянскӧй литературалы подувсӧ артмӧдӧны роч литера
тура да коми йӧзкостса поэзия. Коми гижысьяс кутісны 
тӧд вылын орчча ыджыд литературалысь индӧдъяс. Та 
йылысь ми кыпӧдім сёрни Водзкывйын. Та йылысь гижліс 
и В. Мартынов «Роль русских писателей в формировании 
литературы коми» книгаы н2. Но ӧнія кад ёна озырмӧдіс 
коми литературасӧ выль нимъясӧн да фактъясӧн, кодъяс 
сетӧны позянлун пыдісянь сёрнитыштны традиция проб
лема йылысь да тӧдчӧдны ӧткымын асшӧр визь коми поэ
зия, проза да драматургия сӧвмӧмын.

30-ӧд воясса коми проза видлалігӧн лыддям коланаӧн 
шыӧдчывны нӧшта ӧти визь дінӧ да видзӧдлыны, кутшӧм 
роль ворсіс коми йӧзкостса поэзия новеллистика сӧвмӧ
мын.

А. Микушев «Коми литература и народная поэзия» 
книгаын шыӧдчӧ тайӧ проблема дінас да Г. Фёдоровлысь 
да В. Юхнинлысь прозаическӧй гижӧдъяссӧ видлалігӧн 
воӧ татшӧм кывкӧртӧдӧ. Педь Геньлӧн 20-ӧд воясса 
висьтъясын да «Сиктса асыв», «Колхозницаяс», «Вӧрса 
драма», «Трактористка Вася» повестьясын йӧзкостса поэ
зия озырмӧдӧ гижысьяслысь кыв да ст и л ь 3. В. Юхнин 
(«Дінъёльса вӧрпункт» повесть, «Алӧй лента» романлӧн 
1941-ӧд вося редакция) фольклорысь босьтӧм приёмъяс 
отсӧгӧн лӧсьӧдӧ геройлысь ортсыса серпас да сетӧ психо
логическӧй х ар актер и сти ка4. Сідзкӧ, «Коми литература и 
народная поэзия» книгалӧн автор тӧдчӧдіс, мый кык худо
жествоа система (йӧзкостса поэзия да литература) костын 
йитӧдъяс озырмӧдісны коми повесть да роман.

А кутшӧм отсӧг сетіс фольклор комынӧд воясса висьт
лы?

1930-ӧд воясӧ Коми муын заводитӧны систематическӧя 
чукӧртны йӧзкостса поэзия. Ставсоюзса гижысьяслӧн Ко
ми отделение бердын вӧлі лӧсьӧдӧма фольклорнӧй брига
да. Юрнуӧдысьнас лои П. Доронин. 1934-ӧд восянь брига
даса удж алысьяс чукӧртӧны да йӧзӧдӧны йӧзкостса текстъ-

яс. 1934-ӧд воын «Ударник» журнал  йӧзӧдӧ куим м о й д 5, 
1935-ӧд воын — квайт м о й д 6. 1936-ӧд воын Коми книга л э 
дзанінын петіс « й ӧ з  кост сьыланкывъяс» чукӧр 7, а « П ар 
маын» альманах йӧзӧдӧ нёль легенда, куим мойд да кӧкъ
ямыс сьы ланкы в8. Тайӧ жӧ вонас П. Доронин «Ударни
кын» йӧзӧдӧ вит м о й д 9. 1937-ӧд воын «Вӧр лэдзысь» га 
зетын да «Ударникын» петӧ 12 мойд да 27 йӧзкостса сьы
ланкыв 10. М. Лебедев «Север» альманахын да «Ударник» 
журналын йӧзӧдӧ кӧкъямыс коми мойдлысь литературнӧй 
обработка а . 1938 воын торъя книгаӧн петӧ «Фольклорнӧй 
сборник. В аж  коми мойдъяс да сьыланкывъяс», кодӧс л ӧ 
сьӧдіс П. Доронин. Сборникас вӧлі пыртӧма 26 мойд, 36 
сьыланкыв, 14 бӧрдӧдчанкыв. Тайӧ жӧ вонас Архоблгиз 
йӧзӧдӧ «Фольклор народа коми» книгалысь медводдза 
т о м 13. А 1941-ӧд воын И. Осипов йӧзӧдӧ «Висер вожса 
сьыланкывъяс да мойдкывъяс» гижӧд 14.

Виччысянаӧн лоӧ, мый йӧзкостса поэзия чукӧртӧм, об
работайтӧм да йӧзӧдӧм, коми гижысьяслӧн да учёнӧйяс
лӧн (П. Доронин, М. Лебедев, В. Чисталёв, В. Савин, 
И. Осипов да мукӧд) сы дінӧ кыптысь интерес, колисны 
пасъяс 1930-ӧд воясса коми культура сӧвмӧмын, артмӧдіс
ны аслыспӧлӧс атмосфера, коді тшӧктіс пыдди пуктыны 
национальнӧй фольклор. Но такӧд ӧттшӧтш, миянлы быть 
ж ӧ  колӧ тӧд вылын кутны А. Микушевлысь кывъяс сы 
йылысь, мый комынӧд воясса коми литератураын фоль- 
клоризмлӧн принципъяс сӧмын на заводитӧны артмыны 15.

1930-ӧд воясса коми-зырянскӧй висьт шыӧдчыліс йӧз
костса поэзия дінӧ, но вӧчис тайӧс аслыснога. Висьталысь 
пыртліс гижӧдӧ торъя этнографическӧй пасъяс. Тайӧ либӧ 
войпукъяс йылысь висьт, либӧ ичӧтик сценаяс, кодъяс пет
кӧдлӧны, кыдзи шойччӧны том йӧз. Шуам, «Бригадир да 
бригадница пыркӧдӧны «Русскую» 1в. Паныдасьлӧны и т а 
тшӧм эпизодъяс: «Ва дорӧ чукӧртчӧны том йӧз. Кутчысьӧ
мӧн ветлӧдлӧны нывъяс — мукӧд горӧдлӧны сьывны, но 
л ад  оз на босьт. Кор вӧр-васӧ чажнитас стальнӧй гӧлӧса 
гудок, кор полошуйтчас рытъя йӧлӧгаыс, сэки лыбас п р а
мӧй гаж» (Фёдоров, 88); «Шоныд сынӧдын йӧктӧны гудӧк 
шыяс... Зонъяс нывъяскӧд ӧтпӧвстӧн гажӧдчӧны. Бокы н
дж ы к кер бунт вылын пукалӧны мужикъяс. Куритчӧны да 
варовитӧны »17; «Кыр йылын том йӧз гажӧдчӧны нин. Т аль
янка ворсӧм улӧ сатшкис-йӧктіс Педӧр Гриша» (Ытва 
дырйи, 39), «Пуӧ гажӧдчӧмыс кырйын. Шудтӧм олӧмлысь 
шогсӧ пальӧдӧны том йӧз. Ылӧдз-ылӧдз юргӧны нор сьы
ланкывъяс» (Ы тва дырйи, 294), «Кыр йылын гажӧдчис 
том йӧз. Гудӧклӧн да сьылӧмлӧн долыд шыяс лэбисны

25



ылӧдз, ылӧдз вӧр пуяс вывті» (Ытва дырйи, 324), «Уж
найтӧм бӧрын том йӧз чукӧртчӧны да ёна гажӧдчӧны. 
Пальӧ Митрейлӧн хроматическӧй строя ворсаныс унаӧс 
пальӧдӧ узянінысь. Митрей нязӧбтіс «русскӧй», й ӧ з  быт
тьӧ команда серти сувтісны кытшӧ... Кирӧ Ёгор петіс кытш 
шӧрас да лабутнӧя, кок чуньнас да кокбӧр йылас шлывгис 
кытшті да тэрыба заводитіс тапйӧдлыны присядка...»18, 
«Сёйӧм бӧрын кутісны шойччыны. Б ар ак  мӧдар пӧлас 
триньгис балалайка шы, а регыд сы дінӧ йитчис тшӧтш 
гудӧк шы. Ворсӧм шыӧ регыд кутіс кывны небыдик гӧлӧс. 
Первойсӧ ворсісны частушкаяс... (Висьтъяс, 75).

Висьталысь вермас пыртны текстӧ и торъя юкӧнъяс 
йӧзкостса произведениеясысь. Найӧ либӧ участвуйтӧны 
сюжет сӧвмӧмын, либӧ лоӧны сӧмын иллюстрацияӧн: «Б о
кынджык шыльӧдчӧны ныв дас кымын да нуртӧминика 
сьылӧны ассьыныс сьыланкывъяссӧ:

Косным ёна мудзӧма,
Ки кучикным кульсьӧма,
Сойным ёна висьмӧма,
Паськӧмъясным киссьӧма,
Кӧмкотъясным лёссьӧма...

Сьӧкыд удж ми удж алам ,
Кык из воча зыралам, зыралам.
Кӧть нин ёна мудзим-а —
Эбӧс миян уна на...

Босьтчӧны тшӧтш сьывны матыса мукӧд нывъяс...» 19
А. Турьевлӧн «Том патриотъяс» висьтын вайӧдсьӧ кыв

бур, кодӧс гижӧма-лӧсьӧдӧма Вася:
«Том оландыр!
Метеор моз тэ ыпнитан,
Югнитан вылын...
Асъя шонді моз кыпӧдчан,
Рытъя шонді моз лэччан тэ бӧр...»

(Висьтъяс, 153). 
ӧткымын висьтын висьталысь пыртӧ свадебнӧй, рекрут

скӧй да кулӧмалы сиӧм о б р я д ъ я с ы н  юкӧнъяс: «Бӧрдігтыр 
колляліс ассьыс быдтас писӧ мам. Кыдзи нӧ он бӧрд: ӧд 
сійӧ чужтіс, старайтіс, быдтіс сьӧлӧмсьыс аслас отсӧг вы
лӧ, а друг босьтасны да салдатӧ!» (Висьтъяс, 305), «М а
шук бӧрдіс свадьба водзын: «Мыйла нӧ тайӧ тадзи? М ый
ла том нывлысь кутӧны вӧлясӧ? Мыйла вайӧдӧны нинӧмӧ? 
Коркӧ лоӧ оз сэтшӧм олӧм, кор эськӧ нылӧс оз сетны мыр
дӧн? Петас оз югыд шонді и гӧль нывлы?» (Висьтъяс, 
312), ӧксиньлӧн бӧрдӧм: «О й-я да ой-я. Миколай, муса

пиӧй, мырддисны тай тэнӧ менсьым. Ой-я! Сьӧлӧм вужйӧй 
орӧ! О-о! О-о!» (Ы тва дырйи, 245).

И. Габовлӧн «Машӧ» висьтӧ пыртӧма йӧзкостса вор
сӧмлӧн серпас: «Вай жӧ, нывъяс, гозъя кӧрӧн ворсамӧй»,— 
шуис сьӧдіник зон. Анна аслыс пӧв вылӧ босьтіс Васяӧс, 
а М аш ӧ — Гришаӧс. Дыр котралісны-ворсісны» (Ытва 
дырйи, 239).

Висьталысь лӧсьӧдӧ и вӧр-валысь серпасторъяс. Комы
нӧд воясса висьтын найӧ матынӧсь йӧзкостса поэзияын 
паныдасьлысь ывла выв серпасъяс дінӧ, ӧткодьлуныс пет
к ӧ д ч ӧ  сыын, мый мусерлӧн описаниеяс оз вежласьны да 
т ш ӧ к ы д а  артмӧдӧны сӧмын фон, кӧні и кутас мунны дей
ствиеыс. Но такӧд ӧттшӧтш, висьтъясын паныдасьлысь 
вӧр-валӧн серпасторъяс лоӧны нин гижысьӧн вӧчӧмторйӧн, 
к ӧ т ь  йӧзкостса поэзияын паныдасьлысь штампъяслы да 
типаж ъяслы  сетӧма жӧ текстын ыджыдкодь места «Енэж 
вылын ӧти кымӧр чир абу. Гожся шондіыс дзирдалӧ, быт
т ь ӧ  вомтырнас нюмъялӧ» (Пыстин, 158), «Пом ни дор 
саридзӧн шыбитчӧма парма. Пӧрысь пуяс мӧвпалӧм пы
рысь чургӧдӧмны енэжлань лымйӧсь туганъяс» (Фёдо
ров, 3), «Тувсовъя лун. Саридзӧн лӧзалӧ  енэж» (Фёдоров, 
24), «Ы влаын нетшкысис тӧв. Ранитчӧм зверь этшӧн шыб
ласис ӧтарӧ-мӧдарӧ» (Ытва дырйи, 218), «Енэжсянь я р ъ 
югыда дзирдалӧны кодзувъяс, ни ӧтик кымӧртор некӧн оз 
тыдав. Ы лынкодь веськыдвылын, чой горулын, муртса 
тыдыштӧ сьӧдов вуджӧрыс ичӧтик пипу расӧй» (Висьтъ
яс, 60), « ӧ д й ӧ  кольӧ тӧвся лун. Оз на удит прамӧя юг
дывны, шонді муртса вӧр йывсянь дулалӧм плешсӧ мыч
чылас, видзӧдан да бӧр нин пемдӧ, бара нин пуксьӧ пе
мыд вой, аслас небыд эшкынӧн вевттьӧ став ывла выв
сӧ...»20, «Ы вла вылын вӧлі пемыд на. Лӧнь асывводзлӧн 
лов шыыс тӧдчис жӧ нин. Чусмалӧны кодзувъяс, кельдӧдӧ 
енэж» (Фёдоров, 17), «Гыасьысь пуяс вывті небыдик кок 
шыӧн локтӧ сьӧд синкымъяса ань — рыт. Шонді гӧрдӧдӧ... 
Ю бердсянь ыркйӧдлӧ» (Фёдоров, 26), «Нимкодясьӧ ап 
рель тӧлысся шонді ас югыднас, лым эж выв бисер эш кы 
нӧн дзирдалӧ» (Ытва дырйи, 269), «Аслыс сикас гажӧн 
мичаӧсь тӧвся рытгорувъяс. Пыдӧстӧм енэж дзирдалӧ 
кельыд турунвиж рӧмӧн, кок улын дзуртӧ кос лым, уна 
сыръя прӧшвиясӧн лёззясьӧмаӧсь, кысянькӧ вылысянь 
сявмунӧны лымчиръяс» (Изъюров, 38).

Паныдасьлӧны и йӧзкостса поэзия серти тӧдса нин пас
йӧдъяс: «Сьӧд морӧса кырнышӧн позтысьӧма вӧр пытшкӧ 
сап пемыд вой» (Фёдоров, 11), «...шонді исковтӧ зарни 
тупыльӧн» (Фёдоров, 42), «Кымӧр пласт гундыр моз лич-

кысис кыа вылӧ» (Фёдоров, 91), «Сьӧд гундыр кодь кы
мӧр уна пӧвстӧн вевттьӧма тӧлысь бан» (Ытва дырйи, 
232), «Вый тупыль кодь ваш ъялысь шонді» (Висьтъяс, 
163), «Заводитіс пӧртмасьыштны турипув ва кодь асъя 
кыа» (Висьтъяс, 169), «Эзысь тасьтіӧн ӧшйӧма сикт весь
тӧ тӧлысь» (Ытва дырйи, 273). «Бергӧдчис» висьтын Педь 
Гень пыртӧ татшӧм ӧткодялӧм: «Пыр ёнджыка и ёнджыка 
пемдӧ, пыр югыдджыка ӧзйӧны кодзувъяс. Мойдын кодь 
мича да шуштӧм тайӧ зумыш вӧрас» (Фёдоров, 9). Комы
нӧд воясса висьтъясын тшӧкыда паныдасьлӧны и татшӧм 
кывтэчасъяс: «зарни шонді», «югыд шонді», «алӧй кыа», 
«пемыд вой», «небыдик тӧв», «гӧрд шонді», «югыд кодзув», 
«зарни югӧръяс», «алӧй дзоридз», «гора йӧлӧга», «веж ту
рун», «гажа тулыс» да с. в. .

Висьталысь лӧсьӧдӧ и геройяслысь ортсыса серпасъяс, 
кодъяс матынӧсь ж ӧ  йӧзкостса традиция дінӧ: «ӧмидз ваӧн 
ӧзйысь чужӧмбанъяса Ӧдя» (Фёдоров, 25), «Васька Т а
раслӧн ён, лӧсьыд тушаыс» (Пыстин, 77), Д омналӧн «ыв
ла вывті ветлӧм бӧрын чужӧмыс пӧртмасис алӧй-гӧрд рӧ
мӧн, синъясыс ворсісны льӧм рӧм мольяс моз» (Ытва ды р
йи, 154), «Васьлӧн мича чужӧм вылас ӧзъяліс алӧй вир. 
Ш апка кӧзыр улын тыдалісны мичаа читкылясьӧм юрси
яс» (Ытва дырйи, 295), «М аша чужӧм вылын ворсӧдчис 
алӧй вир» (Ытва дырйи, 293), «Челядьлӧн чужӧм вылын 
ворсӧдчис том алӧй вир» (Ытва дырйи, 298), «А Павел ён 
тэчаса, зуткыль кодь, статя тушаа морт. Сылӧн картуз ув
сьыс ӧшйӧма еджгов кудри да гӧгрӧс сёркни кодь чужӧм
сяньыс видзӧдісны кык лӧзов син» (Ытва дырйи, 330), 
«Логинов Гриша кудриа юрсияса, сьӧдов синкымъяса ви
зув морт» (Висьтъяс, 10). Отрицательнӧй персонажлӧн 
портрет паныдасьлӧ шоча. Шуам, Вокан «Заводитчӧм» 
висьтын позьӧ лыддьыны: «Офицер Звонцовлӧн посньыдик 
да ёсь шыр синъясас тыдаліс кутшӧмкӧ туналӧм» (Ытва 
дырйи, 284). Характеристикасӧ геройлы сетӧ ним: Урсю
зев, Зыньгун, Чирак, Мерзов, Зук  Ёгор, Злӧй Трисан, 
Зьверов, Калымов.

Комынӧд воясса висьтъясын повествователь оз сувтӧд 
ас водзас мог восьтыны персонажъяслысь пытшкӧсса мир
сӧ, а лӧсьӧдӧ характеръяссӧ фольклорнӧй типизация от
сӧгӧн (Вурдов, Сергей, Илля, Павлин, Ваддоров, Анна 
Иван, Домна, М аш а да мук.).

Комынӧд воясса висьтын висьталысьлӧн сёрниыс озыр 
кывйӧзъясӧн, шусьӧгъясӧн, изобразительнӧй конструкция
ясӧн: «Мирон эськӧ сувтӧдліс жӧ синъяссӧ» (Фёдоров, 9),  
«Петыр кывтӧм пемӧс моз пукалӧ» (Фёдоров, 10), «...зынь-

видзӧ-пукалӧ бипур дорын Урсюзев» (Фёдоров, 77), «Гу
ляй Максим висьталӧмысь кывзысьяслы пӧсь ни кӧдзыд 
эз ло» (Пыстин, 9), «Кисьтӧм ватӧ он курышт. Лэдзӧм 
кывтӧ он кый» (Пыстин, 25), «Кыкнаныслӧн вӧлӧм сьӧлӧ
мыс косьмӧ» (Пыстин, З І ) ,  «Степан Ёгорлӧн юрас чорыда 
тшемитӧма пӧслӧвича: «Сизимысь муртышт, ӧтчыд вунды» 
(Пыстин, 91), «Ачыс кодйыштӧ да тыртыштӧ, кыскыштӧ 
да кӧртыштӧ» (Ытва дырйи, 127), «Семӧ кынмис места 
нылас» (Ытва дырйи, 286), «Прокӧ скӧрысла тіраліс, ку 
пиас эз кут тӧрны» (Ытва дырйи, 321), «шыч ни рач» 
(Висьтъяс, 168), «докладчик сяркӧдӧ-висьталӧ, быттьӧ к а 
пуста шырӧ» (Фёдоров, 12), «Машӧлӧн вирыс пузис» 
(Висьтъяс, 16).

Комынӧд воясса коми-зырянскӧй висьтын геройяслӧн 
сёрнитанногыс сідз жӧ лӧсялӧ йӧзкостса сёрнилы: Вурдов: 
«Позьӧ ӧд гырйын ва тойны, Петыр» (Фёдоров, 5), Габӧ 
Петыр: «Тайӧ уджыс (бригадаын — Л. Л.) абу кӧин, вӧрӧ 
оз пышйы» (Фёдоров, 6), Габӧ Петыр: «Туйясыс адӧ пы
ран пос кодьӧсь — тёпканысь-тёпканӧ, шыбӧльысь-шы- 
бӧльӧ сӧмын и шыблалӧ» (Фёдоров, 19), Урсюзев: «...пыр 
вылад усьтӧдз лоӧ уджавны» (Фёдоров, 32), Зыньгун: 
«Кӧть кыдзи лыйсьы, попӧн он ж ӧ  ло-а» (Фёдоров, 45), 
Сергей: «Лысӧм рака моз кос пу йывсянь кравзан» (Ф ё
доров, 48), Пыста Иван: «А забеднӧ мем лои, сьӧлӧмӧй
пуӧ!» (Фёдоров, 88), Пыста Иван: «Со ӧд найӧ сирӧда
мыръяс кодьӧсь: бурӧн он бертышт» (Фёдоров, 90), Гурей 
ӧльӧш : «Пӧтка дай сійӧ ас поз вӧснаыс тӧждысьӧ. Кӧк 
сӧмын и олӧ ладтӧгыд... Позтӧм кӧкӧн тай и нимтӧны» 
(Фёдоров, 91), Ы дж ы д Проньӧ: «Менам кӧч сьӧлӧм» (Фё
доров, ЮЗ), Акакей: «Кык пон пурсьӧны, коймӧд эн сюй
сьы» (Фёдоров, 120), рабочӧй: «Татшӧм локтӧмыд кеня
кокысь вый пычкӧм кодь жӧ» (Пыстин, 9), Васька Петыр: 
«Эз ӧд этша кульлыны миянлысь кучикнымӧс» (Пыстин, 
13), Тикӧн Тима: «Сійӧ и эм: удж алам  синмысь би пет
тӧдз» (Пыстин, 14), Гуляй Максим: «Сьӧлӧм небось тӧдӧ, 
абу кӧча мач» (Пыстин, 30), Машӧ: «Кыйтӧм дозмӧртӧ эн 
на лӧсьӧдчы куштыны» (Пыстин, 55), Степан Педӧр: «Ме 
тіянлы висьтала кык ӧткодь важ  пӧслӧвича: ӧтикыс —
бӧрдтӧм кагатӧ некод оз бурӧд, а мӧдыс — пыр кӧть ча
тӧртчӧмӧн виччысь — енэжсьыд нинӧм оз гылав» (Пыстин, 
138), Клавдюк: «Мӧскыдлӧн ӧд йӧлыс кыв йылас» (Ытва 
дырйи, 272), ӧльӧкан : «Васьлӧн ӧд стын керйыс вӧсни на 
жӧ» (Ытва дырйи, 298) да с. в.

Тайӧ пасйӧдъясыс сетӧны позянлун вӧчны татшӧм кыв
кӧртӧд: комынӧд воясса коми висьт донъялігӧн ми вермам

сёрнитны сӧмын эмпирическӧй фольклоризм йы лы сь21. 
Том гижысьяс сӧмын на матыстчисны сы дорӧ, медым тӧ
дӧмӧн (сознательнӧя) веськыда либӧ косвеннӧя шыӧдчы
ны коми устнопоэтическӧй традицияяс дінӧ. 20—30-ӧд во
ясса коми-зырянскӧй проза аслас художественнӧй кор- 
сьӧмъясын кӧть и кутіс тӧд вылын йӧзкостса поэзиялысь 
морт да олӧм петкӧдлӧмын аслыссикас приёмъяс да сред
ствояс, век ж ӧ  шыӧдчывліс на дінӧ сы вӧсна, мый мӧд 
художественнӧй системалысь (литературнӧй) свойствояссӧ 
пыдісянь эз на тӧд да эз куж  наӧн лӧсялана ногӧн пӧль
зуйтчыны а2.

1930-ӧд воясса коми-зыряналӧн ичӧт проза аслас худо
жественнӧй корсьӧмъясын мыджсьыліс коми йӧзкостса 
поэзия да роч литература вылӧ. Но та кындзи оз позь ву
нӧдны, мый коми висьт заводитӧ тэчсьыны-артмыны кы
зьӧд воясӧ на. Сідзкӧ, тӧд вылын быть колӧ кутны комы
нӧд воясса проза сӧвмӧмын и национальнӧй литературнӧй 
традициялысь рольсӧ. Коми критика да литературоведение 
эз на босьтчыв видлавны тайӧ проблемасӧ. Вывті этша 
тӧдам ми и коми литература сӧвмӧмын пытшкӧсса законъ 
яслӧн веськӧдлӧм йылысь.

Кыдзи видлавны 1930-ӧд воясса коми проза? Кутшӧм 
критерий бӧрйыны? Гӧгӧрвоана, мый художественнӧй яв 
лениеяс видлалігӧн тӧд вылын быть колӧ кутны хроноло
гия принцип. Но сӧмын историко-литературнӧй планын 
висьтъяссӧ видлалӧмыс оз вермы сетны ыджыд отсӧг. К о
ми критикъясӧн лӧсьӧдӧм концепция серти, 20—70-ӧд во
ясса коми висьтъяс позьӧ видлавны татшӧм типологиче- 
скӧй визьяс серти: очерковӧй, психологическӧй да юмори
стическӧй23. Но кутшӧм принцип пуктӧмаӧсь исследова
тельяс асланыс концепция подулас? Артмӧ, мый татшӧм 
критерий аддзыны оз позь, ӧд очерковӧй модификация по
дулавсьӧ жанрӧн, психологическӧй — проблематикаӧн, а 
юмористическӧй тшӧктӧ шыӧдчыны эстетическӧй катего
рияяс дінӧ.

Татшӧм критерийӧн, коді отсалас, ӧти-кӧ, петкӧдлыны 
прозалысь сӧвмӧмсӧ, мӧд-кӧ, тӧдчӧдны сылысь националь
нӧй'аслыспӧлӧслунсӧ лоӧ принцип, кодлӧн подулас лите
ратура сӧвмӧмлӧн пытшкӧсса законъяс. «Литературалӧн 
самоосуществление» (А. Винкель) — вот принцип, коді от
салас видлавны комынӧд воясса коми литература. Л ите
ратуралӧн пытшкӧсса законъяс, кодъяс петкӧдлӧны, куж ӧ
ны-ӧ да кыдзи кужӧны коми гижысьяс лӧсьӧдны, тэчны 
книгаяссӧ. На пиын медся тӧдчанаӧн лоасны законъяс, 
кодъясӧс сетӧма висьталысьлы.

Быд художественнӧй произведениеын гижысь да лы д 
дьысьысь костын сулалӧ висьталысь. Тайӧ аслыспӧлӧс пер
сонаж, кодӧс лӧсьӧдӧ биографическӧй автор, но кодӧс оз 
позь ӧткодявны гижыськӧд. Висьталысь вермас петкӧдчы
ны книгаын, мӧд ногӧн кӧ, нуӧдны висьтсӧ первой либӧ 
коймӧд морта формаын, либӧ веськӧдлӧ повествованиеӧн 
субъективированнӧй либӧ объективированнӧй (аукториаль- 
нӧй) формаын. Висьталысь художественнӧй произведение
ын кутӧ аслас киас геройяс да лоӧмторъяс йылысь юӧрсӧ. 
Но колӧ кутны тӧд вылын, мый висьталысь вермас тӧд
мӧдны геройлӧн действиеяскӧд, а персонажлысь пытшкӧс
са состояниесӧ серпасалігӧн либӧ вӧчӧ тайӧс ачыс, либӧ 
шыӧдчӧ отсӧгла персонаж дінӧ. Тадзи артмӧ несобственно- 
веськыд сёрни либӧ, кор висьталысь оз петкӧдчы, веськыд 
сёрни. Но художественнӧй текстын эм аслыспӧлӧс инфор
мация, кодӧс лыддьысьысьӧдз вермас вайӧдны сӧмын вись
талысь. Сідз, сӧмын висьталысь веськӧдлӧ сюжет сӧвмӧ
мӧн, восьтӧ-гӧгӧрвоӧдӧ темасӧ, лӧсьӧдӧ книгаын пытшкӧс
са тӧжд, юкӧнъяс-камертонъяс да эмоциональнӧй доми
нанта; висьталысь киын художественнӧй детальяс, серпас
торъяс, нимъяс лӧсьӧдӧм-сетӧм да с. в.24

Комынӧд воясса коми проза видлалігӧн миянлы оз 
позь ӧтдортчыны и татшӧм пасйӧдысь. Комынӧд воясса 
коми гижысь олӧ авторитарнӧй сознание веськӧдлӧм улын. 
Сы дінӧ матын (аслас видзӧдласъяс серти) сулалӧ вись
талысь, коді лыддьӧ коланаӧн ставсӧ кутны ас киын, пӧш
ти оз сетлы персонажъяслы аслыснога сёрнитны да мӧв
павны. Таын петкӧдчӧ тоталитарнӧй режимлы лӧсялана 
олӧм вылӧ видзӧдлас, мир донъялӧм. Но такӧд ӧттшӧтш 
колӧ пасйыны и гижысьлысь ичӧт на пытшкӧсса вынъяс. 
Автор (да сы дінӧ матын сулалысь висьталысь) петкӧдчӧ 
веськӧдлысьӧн, а герой — сӧмын торъя класслӧн предста
вительӧн. Гижысьлӧн диктат-индӧдъясысь мынтӧдчан туй 
воссьыштӧ: художественнӧй форма «уджалӧ» литература
лӧн водзӧ сӧвмӧм вылӧ. 1930-ӧд воясса ичӧт коми-зырян
скӧй прозаын ӧта-мӧдыслы паныд сувтӧны кык вын: ги
жысьлӧн вежӧрыс да художественнӧй произведение лӧсьӧ
дан пытшкӧсса законъяс.

Шыӧдчам художественнӧй практика дінӧ да тӧдчӧдам 
висьталысьлысь функцияяссӧ 1930-ӧд воясса коми вись
тын.



1. Темалӧн  сӧвмӧм

Висьталысь веськӧдлӧ сюжет сӧвмӧмӧн, тема восьтӧ
мӧн. Сійӧ тӧдчӧдӧ, пасйӧ тема сӧвмӧмын медся колана 
тшупӧдъяссӧ. Висьталысьлӧн мог — сідзи сувтӧдавны эпи- 
зодъяс-юкӧнъяс, медым найӧ отсалісны восьтыны гижӧд
лысь шӧр мӧвпсӧ.

Иливапыслӧн «Водзӧ» висьтын 1 висьталысь тадзи весь
кӧдлӧ тема сӧвмӧмӧн. Висьтлӧн медводдза юкӧн артмӧдӧ 
аслыспӧлӧс водзкыв, кӧні висьталысь (1 морта формаын) 
тӧдмӧдӧ лыддьысьысьясӧс тӧчила вӧчӧмкӧд. Важысянь 
сӧвмысь зуд-тӧчила вӧчӧм прӧмыс йылысь висьтавсьӧ под
робнӧя; уджлысь став торъя тшупӧдъяссӧ пасйӧма-серпа- 
салӧма быд боксянь, тӧдчӧдӧма татшӧм сяма уджлысь 
мичлунсӧ («Шондікӧд жӧ тшӧтш петісны удж вылӧ зуд- 
тӧчила вӧчысьяс. Ы влаыс тыри л ӧ с ь ы д  ш ы ӧ н , быттьӧ зэв 
уна сикас ворсанторйӧн кутісны ворсны», «кывзы у д ж 
лысь л ӧ с ь ы д  ш ы с ӧ » , 131 л. б.). Висьталысь лыддьӧ кола
наӧн тӧдмӧдны миянӧс тӧчила вӧчӧмлӧн сьӧрсьӧн-бӧрсьӧн 
мунӧмкӧд («кыдзи вӧчӧны руд кыркӧтш изйысь луӧ кись- 
талӧмкодь гӧгрӧс тӧчила», 131 л. б.). Артмис аслыспӧлӧс 
веськӧдлӧм, индӧдъяс тӧчила вӧчны босьтчысьяслы. Но 
тайӧ абу сӧмын протокольнӧ-документальнӧй гижӧд, кӧть 
вермас кажитчыны, мый висьталысь сувтлӧ сӧмын произ
водство петкӧдлӧм вылӧ (детальяс дінӧ интерес ыджыд: 
кыдзи вӧчсьӧ яма, мыйта пуктыссьӧ порок, кыдзи поткӧд
лӧны изъяс, розьӧдӧны да шыльӧдӧны найӧс). Висьта
лысьлӧн эмоциональнӧй реакцияыс, удж дінӧ интересыс 
артмӧдӧны художественнӧй повествование: «Ті кӧнкӧ чай
тад  кокинлӧн зуд вӧчӧмтӧ, чунь пасьта чернад из йирӧм- 
тӧ?», «Ме вӧлі чайта, мися, кӧнкӧ зуд-тӧчила вӧчӧмыд 
дзик ворсӧмкодь» (131 л. б.), «...синъясным ставнымлӧн 
дзоргӧны ямаӧ», «...а с ы в в о д зс ян ь  куті видзӧдны» (132 
л. б.). Но 1 юкӧнас «тӧчила вӧчӧм» темалӧн сӧвмӧмыс му
нӧ аслысногӧн. Юкӧн заводитчигӧн кӧ висьталысь тӧдчӧ
дӧ уджлысь «лӧсьыд шыяс», то водзӧ висьтын артмӧ кык 
визь: уджӧн нимкодясьӧм (уна тӧдӧмлунъяс колӧны зуд- 
тӧчила вӧчӧмын), но век жӧ тӧдчӧдӧма, мый уджыс тайӧ 
вывті сьӧкыд. Висьталысь пыр тӧд вылын кутӧ могсӧ, код 
ради и лӧсьӧдӧма висьтсӧ. И виччысянаӧн лоӧны кывъяс, 
кодъяс помалӧны юкӧнсӧ: «Рытнас, шонді лэччӧм бӧрас
нин, ныв-зон пӧшти ставныс мунісны узьны... Некутшӧм 
гаж  абу на костын. Олӧмыс пыр ӧтмоза исковтӧ, нинӧм 
оз вежсьы» (134 л. б.). Татшӧм кывкӧртӧдыс помӧдз вайӧ
дӧ висьталысьлысь мӧвпсӧ: обществолы колана удж, кор

сійӧс вӧчӧны тшӧктӧм серти, оз вермы сетны удж алы сь
яслы шуд. И вот тасянь аслыспӧлӧса заводитӧ артмыны 
пытшкӧсса тӧжд: «Мый лоас водзӧ? Вермасны-ӧ йӧзыс ад 
дзыны шудсӧ? Вермасны-ӧ мыйкӧ вежны аслас «ӧтмоза 
исковтысь олӧмас»?».

I юкӧнсӧ лӧсьӧдӧма контраст принцип подув вылын.
II юкӧнӧ висьталысь пыртӧ пӧрысь зуд вӧчысь Пӧлик Ти
малысь висьт революцияӧдзса олӧм йылысь, а сы дінӧ 
содтӧ Степан Педӧрлысь Позорика сикт да сылӧн сир ку
рыд олӧм йылысь мӧвпъяс. Тайӧ нӧшта на содтӧ пытш
кӧсса тӧжд, коді кылӧ Педӧр сёрниысь: «Кыдзи нӧ эта 
тшӧм инын верман дыр овны...» (136 л. б.). Висьталысь 
сетӧ геройлы кыв. Сійӧ зільӧ петкӧдлыны, кыдзи персо
наж  воӧ мӧвпӧдз, мый водзӧ тадзи овны оз позь. Моно
лог заводитчӧ мӧвпалӧмӧн («Кыдзи овны...», «...тайӧ бус- 
няйтыд и яндысьӧмтӧ бырӧдӧма», 136 л. б.), а помасьӧ 
мог сувтӧдӧмӧн: «Ме чайта, заводитан кӧ, мыйсюрӧ позяс 
на тан вежны» (136 л. б.). Но висьталысь лыддьӧ кола
наӧн вынсьӧдны персонажлысь кывъяссӧ да тадзи помалӧ 
юкӧнсӧ: «Педӧр пытшкӧ би моз жӧ ӧзйис выльторъяс вӧ
чӧм йылысь мӧвпъяс, сотігмоз ж ӧ  тшӧктӧ кутчысьны сы 
дінӧ ӧдйӧджык» (136 л. б.). II юкӧнын висьталысь нӧшта 
на озырмӧдӧ приёмъяс, кодъяс отсӧгӧн веськӧдлӧ тема 
сӧвмӧмӧн: геройяслӧн действиеяс серпасалӧм кындзи, сю
жет сӧвмӧмын заводитӧ ворсны тӧдчана роль серпасалӧм 
сёрни. II юкӧнын вежсьӧ и шӧр принципыс, код отсӧгӧн 
воссьӧ темаыс, сӧвмӧ сюжетыс. Пӧлик Тималӧн казьты 
лӧмъяс артмӧдӧны подув ӧнія Позорика сикт вылӧ ви
дзӧдласъяслы, сылысь олӧмсӧ донъялӧмыслы. Ассоциация 
принцип серти йитӧма кык юкӧн мӧд главаысь.

III юкӧн лоӧ кывкӧртӧдӧн тема сӧвмӧмлы. Юкӧнсӧ 
артмӧдӧ геройяслӧн веськыд сёрни. Висьталысь зільӧ лӧ 
сьӧдны полилог. Скод вылын сёрнитӧны-мӧвпалӧны Вась 
Вась, ӧндрей  Миш, Педӧр, Сергей Ёгор, Санко. Висьта
лысь сӧмын некымынысь петкӧдчӧ, босьтӧ кыв, медым 
тӧдчӧдны йӧзлысь настроение вежсьӧмсӧ (вежӧраныс олӧм 
бурмӧдӧм вылӧ надея чужӧм-артмӧм): «...йӧз чукӧр лайк- 
му'ні гыӧн моз, ...ставыс пуксисны» (138 л. б.), «Кывзысь
яс быттьӧ очмисны. Вӧлисти гӧгӧрвоисны, аддзисны дурка 
олӧмнысӧ да сьӧкыд уджсӧ» (139 л. б.), «Уджалысьяс 
быттьӧ кыптісны, быттьӧ би ӧзйис пытшканыс — зэв яра 
кутісны индавны туйяс зуд-тӧчила вӧчан удж кыпӧдӧм- 
бурмӧдӧм кузя, дурка олӧм бурмӧдӧм кузя да» (141 л. б.).

А вот кыдзи висьталысь веськӧдлӧ тема сӧвмӧмӧн 
И. Изъюровлӧн «ӧстаплӧн туй» висьтын 2. ӧстаплӧн туй —

тайӧ выль олӧмлань туй, ӧтувъя олӧмлань. Миянлы колӧ 
тӧдмавны, кыдзи петкӧдлӧма туй корсьӧмсӧ, кутшӧм при
ёмъяс да способъяс отсӧгӧн воссьӧ темаыс (мортӧн места 
корсьӧм пыр вежласьысь олӧмас).

«ӧстаплӧн туй» висьт заводитчӧ геройлӧн ортсыса сер- 
пассянь: «...кыз син лап увтіыс скӧр синъясыс дзирдалы ш 
т н ы  (253 л. б.). Висьталысьлы этша сӧмын пасйыны, мый 
ӧстаплӧн скӧр синъясыс (герой мыйкӧ оз примит, мыйӧн
кӧ оз миритчы). Сійӧ тӧдчӧдӧ: «синъяс дзирдышталӧны». 
Тайӧ формаыс (ӧдйӧ мунысь действие петкӧдлӧм) мыйкӧ 
мында восьтыштӧ геройлысь пытшкӧсса состояниесӧ (май
шасьӧм, тӧждысьӧм), коді ясыдджыка воссьӧ персонаж
лысь действиеяссӧ серпасалігӧн: «А чигаркасӧ Ӧстап кыс
кыштӧ унаысь, помысь помся» (255 л. б.). Тадзи, медвод
дза абзацсянь, геройлӧн ортсыса описание пыр, сылӧн 
действиеяс пыр висьталысь зільӧ петкӧдлыны персонаж
лысь пытшкӧсса майшасьӧмсӧ. Водзӧ висьталысь сетӧ кыв 
М арьялы, коді гӧгӧрвоӧдӧ Остаплысь «дузъялӧм-скӧра- 
лӧмсӧ». Серпасалӧм сёрни отсӧгӧн висьталысь кӧсйӧ пас
йыны конфликт. Сійӧ тӧдчӧдӧ, мый Ӧстап оз вермы гӧгӧр
воны, мыйла Митрук пиыс «ачыс овмӧссӧ разӧдны пон
діс» (255 л. б.). Тадзи артмӧма пытшкӧсса конфликт, ко
ді и должен бырны висьт помас.

Сы бӧрын висьталысь пыртӧ текстӧ Остаплысь казьты 
лӧмсӧ. М арья бӧрддзис Мамуш мӧс дорас да сэки, тӧдчӧ
дӧ висьталысь, Ӧстаплӧн «пыдзыртчӧмӧн морӧстіыс мут
кыльтіс кутшӧмкӧ комӧк» (256 л. б.). Висьталысь оз тэр 
мӧдлы лоӧмторъяслысь мунӧмсӧ. Ачыс геройыс оз куж 
стӧча висьтавны, мый жӧ сыкӧд лои («кутшӧмкӧ комӧк»), 
И мӧдтор, кодӧс колӧ кутны тӧд вылын. Висьталысь пас
йӧ: «Бӧрӧн кайис карта поссӧ Ӧстап» (256 л. б.). «Бӧрӧн 
кайис» кывъясыс тӧдчӧдӧны геройлысь «вошӧмсӧ» тайӧ 
олӧмас. Косвеннӧя, имплицирующӧй деталь  отсӧгӧн вись
талысь тӧдчӧдӧ геройлысь туй аддзытӧмсӧ. Сідз жӧ колӧ 
гӧгӧрвоны и татшӧм пасйӧд: «Став кисӧ емнас сутшйӧд
ліс» (256 л. б.). Висьталысь бара шыӧдчӧ имплицирующӧй 
деталь дінӧ, коді отсалӧ восьтыштны геройлысь пытшкӧс
са состояниесӧ. Митрейлӧн локтӧм бӧрын Ӧстап «букыша 
син лапъяс увтіыс видзӧдліс» (226 л. б.). Висьталысь весь
кыда петкӧдлӧ, тӧдчӧдӧ геройлысь пи дінас отношениесӧ. 
Веськыда паныд сувтӧмыс петкӧдчӧ и геройяс костын 
артмысь сёрниын. Но сы бӧрын висьталысь пасйӧ: « Б ать 
ыслӧн пӧрысь синъясыс быттьӧ унатор йылысь юалӧны 
Митрейлысь» (256 л. б.). Тайӧ юкӧнсӧ лӧсьӧдӧма контраст 
принцип серти. Геройлӧн ортсыса серпасыс восьтӧ, ӧти-кӧ,

сылысь выльыслы паныд сувтӧм, да мӧд-кӧ, писӧ гӧгӧр
воны кӧсйӧмсӧ.

II юкӧнын висьталысь серпасалӧм сёрни пыр петкӧдлӧ 
темалысь сӧвмӧмсӧ («...казьтыліс, кыдзи бать дінсьыс ни
нӧм абунас торйӧдчис», 256 л. б.). Та могысь жӧ сійӧ 
шыӧдчӧ и пытшкӧсса монолог дінӧ («колхозӧ пырны?..», 
256 л. б.), коді участвуйтӧ сюжет сӧвмӧмын, гӧгӧрвоӧдӧ 
геройлысь действиеяссӧ. Но ӧстаплӧн вӧт, кодӧс пыртӧма
II юкӧнӧ, нинӧм оз содты, оз отсав тема восьтӧмын.

III юкӧн заводитчӧ висьталысьлӧн кывъясӧн. Сійӧ сер
пасалӧ «выль нитшӧн тӧбсьӧм колхозлӧн ӧтувъя скӧт кар 
та», кодлы паныд пыр жӧ сувтӧдчӧны «важиник, посньы
дик рынышъяс» (257 л. б.). Тайӧ повествовательнӧй юкӧ
нысь сьӧкыд аддзыны характерологическӧй аспект. Сійӧ 
косвеннӧя участвуйтӧ тема сӧвмӧмын. Геройӧс жӧ текстӧ 
пыртӧмыс водзӧ нуӧдӧ «воштӧм туйлысь» темасӧ, кодӧс 
вынсьӧдӧма художественнӧй деталь отсӧгӧн: рынышсӧ ви
дзӧдлыны тэрмасигӧн, герой кӧмалӧ ӧти кокас гынкӧм, 
мӧдас — тюни. А гидня ӧдзӧс дорын артмысь сцена «удж а
лӧ» нин геройлысь пытшкӧсса мирсӧ восьтӧм вылӧ. Персо
нажлӧн колхоз йылысь думъясыс сэтшӧм пыдӧ вуж ъясьӧ
маӧсь вежӧрӧ, мый сійӧ вунӧдӧ: вӧлыс абу кутӧма. Вись
талысь пасйӧ: « Я н д ы с и гт ы р  к о д ы с ь к ӧ  сийӧсъяссӧ бӧр пыр
тіс...» (259 л. б.). Висьталысь зільӧ стӧча ставсӧ серпасав
ны. Герой оз куж, оз вермы гӧгӧрвоны, мый сыкӧд лои, 
мыйла да кодысь сылы друг лои яндзим. Висьталысь сод
тӧ: «...ас вылас шензиг, пырис керкаӧ» (259 л. б.). Вот 
тайӧ юкӧнын петкӧдчӧ типологическӧй визь «ӧстаплӧн 
туй» висьтлӧн 30-ӧд воясса коми прозакӧд. Ми тшӧкыда 
паныдасям сэтшӧмторкӧд, кор висьталысь оз на куж пы
дісянь гӧгӧрвоӧдны геройлысь пытшкӧсса переживаниеяс
сӧ, оз вермы сетны отсӧг персонажлы, медым гӧгӧрвоӧдны 
сылысь ӧнія состояниесӧ. Комынӧд воясса висьтъясын ав 
торскӧй да персонажнӧй сознание ӧткодьӧсь либӧ маты
нӧсь ӧта-мӧдыслы, найӧ сулалӧны (петкӧдчӧны) ӧти и сійӧ 
жӧ тшупӧд вылын.

IV юкӧнын висьталысь бара тӧдчӧдӧ: Ӧстап муніс соб
рание вылӧ сы вӧсна, мый «рынышъяс йылысь кутас сэні 
сёрниыс мунны» (259 л. б.). Но геройлысь действиеяссӧ 
петкӧдлӧм пыр висьталысь пасйӧ сылысь интерес сы дінӧ, 
кыдзи колхозникъяс юклӧны урожайсӧ («лэптіс юрсӧ, го
лясӧ нюжӧдіс, кутіс кывзыны»; «Окота Вӧлі тӧдны, уна-ӧ 
Кузьма гожӧм чӧжӧн нажӧвитӧма», 259 л. б.). Висьталысь, 
собраниелысь мунӧмсӧ петкӧдлігӧн, оз казьтыв ӧстап  йы
лысь (тані виччысянаӧн лоӧ геройлысь ӧнія состояниесӧ

эрдӧдӧм, шуам, пытшкӧсса монолог либӧ серпасалӧм сёр
ни отсӧгӧн) да сӧмын сцена помас пасйӧ: «Юр тыр выль 
мӧвпӧн петіс собрание вылысь ӧстап»  (260 л. б.). Вись
талысь аслысногӧн тӧдчӧдӧ, кутшӧм тайӧ мӧвпъяс: Мирон
лӧн юалӧм вылӧ « с к ӧ р ы с ь  шуис ӧстап». «Скӧрысь» кы в
йыс артмӧдӧ ассоциативнӧй план первой юкӧнкӧд («скӧр 
синъяс», а тані нин — «скӧрысь шуис»). Висьталысь оз 
нин лыддьы коланаӧн татчӧ мыйкӧ содтыны. Лыддьысьысь 
гӧгӧрвоӧ: герой скӧралӧ сы вӧсна, мый оз куж аддзыны 
олӧмас колана туйсӧ.

V юкӧнын висьталысь темалысь вежӧртассӧ восьтӧ тӧд
са нин приёмъяс отсӧгӧн. Геройлысь действиеяссӧ серпа
салігӧн зільӧ восьтыны, гӧгӧрвоӧдны сылысь пытшкӧсса 
состояниесӧ (шуам, пӧжар заводитчӧм бӧрын Ӧстап «эз 
чеччы, дышиника кыпӧдчис», 261 л. б.). Сценаын, кор Ӧс
тап сёрнитӧ Миронкӧд да Кузьмакӧд, висьталысь бӧрйӧ 
татшӧм приём: недыр кежлӧ сувтӧдлӧ либӧ надзмӧдлӧ 
висьталӧмсӧ да пыртӧ текстӧ Остаплысь пытшкӧсса сёр
нисӧ («Мый тайӧ?..» 262 л. б.), коді ворсӧ сюжет артмӧ
дысь роль, тшӧктӧ лыддьысьысьлы виччысьны геройсянь 
кутшӧмкӧ действиеяс. Сы бӧрын ставсӧ тӧдысь висьталысь 
пыртӧ текстӧ юкӧн («Ас вылас шензьыны кутіс Ӧстап...», 
262 л. б.), коді артмӧма несобственно-авторскӧй висьталӧ
мысь да косвеннӧй сёрниысь (ӧстап  батьлӧн кывъяс в а 
йӧдӧм), кодлӧн могыс — матысмӧдны лыддьысьысь дорӧ 
сійӧ тышсӧ, коді мунӧ герой вежӧрын («Вежӧрыс Ӧстап- 
лӧн мӧдіс гудыртчыны», 262 л. б.). Несобственно-автор- 
скӧй повествование сетіс позянлун висьталысьлы пасйыны: 
« ӧстап  пондіс гӧгӧрвоны: ӧтарӧ пӧсь кисьтӧмнад, унатор 
лӧсьӧдны он жӧ вермы» (262 л. б.). Сы бӧрын висьталысь 
(геройлысь действиеяссӧ серпасалӧмӧн) зільӧ восьтыны, 
гӧгӧрвоӧдны сылысь пытшкӧсса состояниесӧ («...гартіс 
киас картузсӧ, жӧдзис пызан дорын», 262 л. б.; «дыр да 
сьӧкыда думайтӧм бӧрын, пыдісянь ышловзьӧмӧн...», 263 
л. б.) да тӧдчӧдӧ: герой оз на вермы примитны некутшӧм 
решение, оз на тӧд, мый вӧчны. И медбӧръя абзацас, коді 
должен «тупкыны» темасӧ (герой пырӧ колхозӧ), висьта
лысь кӧсйӧ петкӧдлыны психология боксянь ставсӧ стӧча. 
Лоӧны гӧгӧрвоанаӧн сылӧн кывъяс: «ӧстап  надзӧникӧн
корис» гижны шыӧдчӧм колхозӧ пырӧм йылысь. «Н адзӧ
никӧн» кыв отсӧгӧн висьталысь стӧча пасйӧ: кӧть и при
митӧма решениесӧ, век жӧ майшасьӧм кольӧ (шуам, кыдзи 
та  вылӧ видзӧдлас пиыс да с. в.). Тадзи тэчсьӧ сюжет, 
воссьӧ тема «ӧстаплӧн туй» висьтын.

Аслыснога веськӧдлӧ тема сӧвмӧмӧн П. Доронин « Р о 

зе



зӧренньӧ» висьты н3. Гижӧдыс аслас теманас да шӧр мӧвп
нас топыда йитчӧма «Вотчина юклӧм» висьткӧд. Гижысь 
шыӧдчӧ революцияӧдзса коми сиктлӧн олӧм дінӧ. Сійӧ 
босьтчӧ серпасавны, кыдзи чӧжсьӧ купечлӧн озырлуныс, 
мыйысь быдмӧ капитал. Висьтлӧн идеяыс гӧгӧрвоӧдсьӧ 
кокниа: капитал вермас чӧжсьыны-содны увтыртӧмысь да 
нартитӧмысь, йӧзсӧ пӧръялӧмысь. Таын, лыддьӧ гижысь, 
озырлунлӧн подулыс.

«Рӧзӧренньӧ» висьтын стӧча пасйӧма, кӧні кутас мун
ны действиеыс. Висьталысь серпасалӧ Ыб сиктлысь ол ас 
ногсӧ. Сылӧн шӧр могыс — петкӧдлыны, кыдзи заводитӧ 
вежсьыны Ыбса крестьяналӧн олӧмыс кӧнӧвал Рокин лок
тӧм бӧрын.

Ми тӧдмасям геройкӧд медводдза абзацас. Висьталысь 
зільӧ тӧдчӧдны, мый оз пыдди пукты ни Рокинӧс, ни сы 
лысь «деласӧ»: «Ыбӧ сувтіс кӧнӧвал Рокин, медым дзи 
кӧдз туй тшыктӧдз вежон мында нӧшта «уджыштны», а 
сэсся воштысьны гортӧдз» (127— 128 л. б.).

Сюжет сӧвмӧмын мӧд тшупӧдӧн лоӧ Рокинлӧн том 
Яранов-купеч дӧва вылӧ гӧтрасьӧм. Действие сӧвмӧмын 
коймӧд тшупӧд артмӧ сэк, кор земельнӧй общество «бокӧ
вӧйлы» «душа видз-му» оз сет» (126 л. б.). Рокинӧс тайӧ 
оз повзьӧд: «Ладнӧ... Аддзам сэн... Первой овмӧдчынысӧ 
сетӧй, му-видзыд — нажӧвитан тӧвар...» (126 л. б.). Вайӧ
дӧм кывъясыс и заводитӧны рӧзӧренньӧ йылысь висьтсӧ.

Висьталысь петкӧдлӧ сиктса олысьяслысь гӧльмӧмсӧ 
Рокинлӧн озырмӧм пыр. Гижӧд тэчсьӧ контраст (паныд 
сувтӧдӧм) принцип серти: чӧжӧ озырлун Рокин, гӧльмӧны 
крестьяна. Висьталысь лыддьӧ коланаӧн пасйыны Ыб сик
тын медся тӧдчан» вежсьӧмъяссӧ. «Куим во пукаліс л а в 
каын Рокин» (127 л. б.). Властьыс абу на уна. Рокин «код
йыштӧ да тыртыштӧ, кыскыштӧ да кӧртыштӧ» (127 л. б.). 
«Ещӧ куим во оліс Рокин Ыбын, вужсӧ лэдзис» (128 л. б.). 
«Д жы н деревнясӧ вӧжжиаліс да кӧртвомаліс» (128 л. б.), 
«Увлань да увлань лэччисны ыбса мужикъяс» (129 л. б.). 
«...ӧкмыс кӧзяйство заводитчисны вузасьны олӧм-вылӧмӧй» 
(131 л. б.). А Рокинлӧн нин «дас вит десятина видз-му, 
вит мӧс, кык керка снитки выль содіс» (132 л. б.). Тадзи 
висьталысь петкӧдлӧ коми крестьяналысь рӧзӧренньӧ^ . 
Но колӧ пасйыны, мый висьт лӧсьӧдысьыс кольӧ сӧмын 
юӧртысьӧн. Сылӧн отношениеыс Рокин дінӧ воссьыштӧ 
висьт заводитчигӧн («уджыштны»). Сы бӧрын мунӧ ней
тральнӧй повествование. Гӧгӧрвоана, мыйла висьталысь 
вежсьӧ. Сылӧн мог — стӧча, быд тшупӧд пасйӧмӧн серпа
савны озырлун быдмӧмлысь туйяс да способъяс. Фактъ-

ясыс висьталӧны нин лыддьысьысьлы, кутшӧм лагерын да 
кодкӧд колӧ нуӧдны тыш, кодлы сувтны паныд. Агитаци
оннӧй визь веськӧдлӧ повествованиеӧн.

М. М альцев «Завод  в ӧ сн а» 4 да «В ерм ӧм »5 висьтъяс
лы темаӧн бӧрйӧ гражданскӧй кось кад. Кыкнан висьтас 
висьталысь контраст принцип отсӧгӧн веськӧдлӧ сюжет 
сӧвмӧмӧн.

Висьтъяслӧн нимъяс сертиыс лыддьысьысь виччысьӧ, 
мый лоӧ петкӧдлӧма тыш, кодӧс кутасны нуӧдны кык па^ 
ныд сулалысь вын. Тайӧ лоӧмторъяслы и сиӧмаӧсь висьтъ
яс. Висьталысь пасйӧ тема сӧвмӧмлысь медся тӧдчана тшу
пӧдъяс. Сылӧн мог — тадзи сувтӧдавны эпизодъяс, медым 
позис гижӧдъяслысь шӧр мӧвпсӧ стӧча восьтны; эскӧдана 
петкӧдлыны, мый «краснӧй боецъяс» пыр вермӧны врагӧс.

«Завод вӧсна» висьт тэчӧма тӧдса схема серти. Татшӧм 
тэчасног дінӧ шыӧдчылісны кызьӧд воясса прозаикъяс: 
еджыдъяс да гӧрдъяс костын пансьӧм тыш висьт заводит
чигӧн помасьӧ гӧрдъяслӧн поражениеӧн, петкӧдлысьӧ 
еджыдъяслӧн ыджыдалӧмыс, йӧз вылас издевайтчӧм, на
йӧс мучитӧм; тайӧ кадӧ гӧрдъяс чукӧртӧны вынъяс, усь
кӧдчыны еджыдъяс вылӧ да кокниа вермӧны-вӧтлӧны сик
тысь.

«Завод вӧсна» гижӧдын висьталысь темасӧ восьтыны 
заводитӧ сысянь, мый тӧдчӧдӧ, кӧні мунӧ действиеыс (по
жӧма ягын). Вӧрлӧн серпас лӧсьӧдӧ аслыспӧлӧс настрое
н и е — тӧжд, виччысьӧм (гӧрд боецъяс лӧсьӧдчӧны при
митны еджыдъяскӧд бой). Водзӧ тайӧс тӧдчӧдас висьта
лысь: «Вӧрыс копрасьӧ л ё к  т ӧ л ы с ь » , « Г ӧ р д о в  га д ь к о д ь  
тювӧдчӧ... шонді» (38 л. б.). Сы бӧрын висьталысь тӧдмӧ
дӧ «краснӧй боецъяскӧд»... Пыр жӧ тӧдчӧдӧ, мый найӧ 
«боевӧй охранениеын». Но висьталысьлы колӧ сьӧктӧдны 
ситуациясӧ, медым петкӧдлыны гӧрд армеечьяслысь пов
тӧмлунсӧ. И сійӧ пасйӧ: «Сё ветымын ш аг сайын, ю мӧда
рас, туйыс друг чегӧ, и водзысь нинӧм он вермы аддзыны» 
(38 л. б.).

Водзӧ висьталысь лыддьӧ коланаӧн нӧшта на сьӧктӧд
ны обстановкасӧ да вӧчӧ тайӧс вӧр-ваын вежсьӧмъяссӧ 
серпасалӧм пыр: «Рытъя пемыдыс вевттис ывла вывсӧ, 
синмад кӧть рос сюясны» (38 л. б.). Но тайӧ сьӧкыдлунъ
яслы паныд (контраст бара тӧдчӧдчӧ) сувтӧдӧма гӧрд бо
ецъяслысь повтӧмлунсӧ, кыпыдлунсӧ: «Н айӧ с ю с я  к ы в з ӧ 
н ы  быд таркнитӧм, з у м ы д а  к у т ӧ н ы ...  винтовкаяс» (38 
л. б.); «Часӧвӧйяс м ы р д  в ы н ы с ь  в и д з ӧ д ӧ н ы  пемыд войӧ», 
(39 л. б.); «...найӧ л ю б ӧ й  з д у к ы н  гӧ т о в ӧ с ь  восьтыны би» 
<39 л . б . ) .

Висьталысь, акцентъяссӧ стӧча сувтӧдалӧмӧн, тадзи 
с е р п а с а л ӧ  тыш заводитчӧмсӧ: «М акаров оз и лолышт, ме
титчӧ»; «М акаров личкис спускӧвӧй крючоксӧ...»; «Вӧвъяс 
кутісны усявны»; «Некымын морт гора ойзӧны»; «Некы
мын вӧлаяс гӧнитісны бӧрлань» (39 л. б.). Тыш серпаса
лӧм бӧрын висьталысь лыддьӧ коланаӧн стӧча пасйыны, 
кымын врагӧс виӧма, кымынӧс ранитӧма (видзӧд Федотов
л ы с ь  д о н е се н и е , 41 л. б.), и тайӧ абу сӧмын военнӧй пӧра
док серти вӧчӧмтор. Вайӧдӧм пасйӧдъяс «уджалӧны» тема 
восьтӧм вылӧ. Висьталысь, і орд боецъясӧс петкӧдлігӧн, 
п ы р  восьтӧ ассьыс на дінӧ отношениесӧ: «Ординарец тӧв
н ы р  м оз л э б и с  заводлань» (42 л. б.); «Ординарец... тӧв
н ы р  моз туй кузя м ӧ д іс »  (42 л. б.); « Л е в ъ я с  м оз у с ь к ӧ д 
ч и с н ы  краснӧй боецъяс» (43 л. б.) да с. в.

Водзӧ висьталысь бара на сьӧктӧдӧ условиеяссӧ: «Ра 
нитчӧм казакъяслы сь тӧдмавны нинӧм эз удайтчы» (41 
л. б.) да «...омӧлик паськӧма краснӧй боецъяс... дыр нин 
сёйтӧмӧсь» (41 л. б.). Но тыш петкӧдлігӧн висьталысь 
идеализируйтӧ обстановкасӧ: «Пуляяс мазі моз дзизгӧны 
краснӧй юр вывті» (41 л. б.). Боецъяслӧн повтӧмлун пет
кӧдчӧ и веськыд сёрни отсӧгӧн: «...унаӧн жӧ вӧлі воӧны, 
а ми найӧс пасйыштім бура» (42 л. б.); «...миянлы лы й
лісны винтовкаясысь да эз инмыны» (42 л. б.).

Висьталысь кыдз бы увтыртӧ белӧйясӧс, но вӧчӧ тайӧс 
тема да шӧр мӧвпсӧ восьтӧм могысь: «...белӧйяслӧн цепыс 
сюся шатлалӧ окопъяслань... Краснӧйясысь рытывлань 
мунысь цепсӧ, тыдалӧ, чайтісны ассьыныс пыдди да, эз 
лыйлыны» (42—43 л. б.); «Белӧйяс кытчӧ сюрӧ кутісны 
пышйыны. Морт кызь гӧгӧр местаас гартовтчӧны, усьӧны» 
(43 л. б.); «Кор краснӧйяс нюр кузьта уисны, бӧрсяньыс 
налы дыркодь на лыйлісны белӧйяс, но некодӧс эз дойдны 
Пуляяс век дзизгисны юр вывті» (43 л. б.).

Висьталысь пыртӧ текстӧ содтӧд персонаж, коді и от
салӧ помӧдз вайӧдны сюжет. Тайӧ заводса вӧвлӧм у д ж а 
лысь, коді «большевикъяслӧн партия дор» (45 л. б.), да 
коді отсалӧ вӧтлыны белӧйясӧс заводысь.

Висьталысьлӧн кӧсйӧм серти паныд сувтӧдсьӧны кык 
командир: Федотов да полковник Ялабуга («вывті скӧр», 
«скӧрмис да горӧдіс», «кыдзи лёк звер», 42 л. б.; та дінӧ 
содтысьӧ ортсыса серпас, геройлӧн сёрнитанногыс).

Висьталысь, гӧрд боецъясӧс пленын петкӧдлігӧн, бар л 
ж ӧ  мыджсьӧ контраст принцип вылӧ: «...найӧ толькӧ н ьӧ ж 
йӧникӧн... ойзісны» (48 л. б.); «ни ӧти кыв оз вермыны н а
сянь шедӧдны» (48 л. б.) да с. в. И водзӧ висьталысь пыр 
кутас тӧдчӧдны гӧрд армеечьяслысь повтӧмлун. Тадзи сійӧ

петкӧдлӧ кытшысь петӧм гӧрд боецъясӧс: «Сентябрын
шондіыс... шонтіс мудз узьтӧм краснӧй боецъясӧс», но 
«ставыс вӧліны зэв бодрӧйӧсь» (51 л. б.), «лӧглун вӧрӧгъ
яс вылӧ налӧн век ӧтарӧ содіс» (51 л. б.), «мудзӧмыс 
боецъяслӧн пырысьтӧм-пыр и бырис» (52 л. б.).

А вот тадзи серпасалӧма завод вӧсна медбӧръя ты ц  
(контраст пыр веськӧдлӧ висьталӧмын): «Белӧй салдатъяс 
йӧйӧсь кодь, коді ӧшинь пырыс, коді кыті, петалісны да 
шыблалісны ружьеяссӧ муас» (58 л. б.); «Кияссӧ лэптӧ
мӧн сулалӧны артиллеристъяс, вомъяссӧ мукӧдыс паськӧ
дӧмаӧсь повзьӧмысла» (58 л. б.); «Офицер куим кусыньӧн 
кусыньтчӧма, пидзӧсъясыс повзьӧмысла тірзьӧны» (58 
л. б.). Гӧрд армеечьяс кокниа вӧтлӧны еджыдъясӧс. Висы 
талысь эксплицитнӧя тэчӧ сюжет, стӧча сувтӧдӧ акцентъ- 
яс, паныд сувтӧдӧ кык вын (еджыдъяс — гӧрдъяс). Сюжет 
тэчӧма контраст принцип серти.

«Вермӧм» висьтын висьталысь татшӧм пӧрадок серти 
сувтӧдалӧ юкӧнъяссӧ, медым стӧча восьтыны шӧр мӧвпсӧ 
(гӧрд отрядса боецъяс век вермасны еджыдъясӧс, ӧд найӧ 
нуӧдӧны тыш йӧзлӧн шуд вӧсна).

Висьталысь медводдза строчкаяссяньыс тӧдчӧдӧ гӧрд 
боецъяслысь кужӧмлунсӧ да повтӧмлунсӧ, коді паныд сув
тӧдсьӧ еджыдъяслӧн поломлы. Висьт заводитчӧ (видзӧд 
«Завод вӧсна» гижӧд) вӧр-валӧн серпассянь, коді и л ӧ 
сьӧдӧ аслыспӧлӧс настрой: «Чарла кодь тӧлысь. Асъя кӧ
дзыдыс век ёнджыка чорзьӧ» (60 л. б.). Сы бӧрын висьта
лысь вуджӧ гӧрд боецъясӧс петкӧдлӧм дінӧ да пыр тӧдчӧ
дӧ налысь повтӧмлун: «...лӧня восьлалӧны краснӧй боецъ
яс» (регыд заводитчас бой — Л. Л., 60 л. б.), Федотов 
«збоя мӧдӧдчис шойччысь боец дінӧ веськыда» (62 л. б.). 
Командирлӧн сёрниын петкӧдчӧ зумыд пытшкӧсса вын: 
«Федотов лӧня кывзіс ёртъяслысь юӧр» (61 л. б.), «шарк 
бергӧдіс ассьыс Орлик вӧвсӧ» (60 л. б.). Боецъяслӧн сёр
ниын тӧдчӧдчӧ збойлун, кодӧс оз позь аддзыны едж ы дъяс
лысь: «Ми матысмим нин вӧлӧсть дорӧдзыс. Б ад ь  кустъяс 
пӧвстысь кутім белӧй салдатъясӧс — узьӧны вӧлі» (61 
л. б.); «Регыдджык вай нуӧ!— вочавидзисны ӧтпырйӧ гӧрд 
боецъяс командирлӧн юалӧм вылӧ — мунны-ӧ тышӧн сик
тӧ» (62 л. б.).

Контрастӧн тайӧ юкӧныслы лоӧ висьтыслӧн мӧд гл ав а 
ыс, кӧні петкӧдчӧны еджыдъяс да казакъяс. Пыр тӧдчӧд
сьӧ налӧн звермӧмыс, скӧралӧмыс. Тышлӧн план видлалі
гӧн офицеръяс пасйӧны: «...керавны ставсӧ, пленӧ не
босьтны, пӧщада некодлы не сетны» (63 л. б.).

Еджыдъясӧс серпасалігӧн пыр ж ӧ  тӧдчӧдсьӧ найӧс

донъялӧм: «Пинь пырыс висьталіс полковник» (63 л. б ), 
«шатлалігтыр разӧдчисны кодъюра офицеръяс» (63 л. б.), 
«Своднӧй Уфимскӧй полкӧн командуйтысь полковник став 
паськӧмнас пласткысис небыд пухӧвӧй поп перина вылӧ 
да сӧрис узигмозыс» (63—64 л. б.), «Сылӧн отсасьысьясыс, 
коді диван вылын, коді пызан дорас юр копыртӧмӧн, ныр
горӧн узисны, чуть эз кыскыны поплысь став овмӧссӧ ас
ланыс нырӧ...» (64 л. б.). Еджыдъяслы сетӧны характери
стика и «пулемёт бердын кык белӧй салдат»: «...ни ӧтик 
крестьянин, кор ми наступайтім, эз норась краснӧйяс вылӧ. 
Л миян мый вӧчӧны? Кысь-мый сюрӧ, ставсӧ грабитӧны. 
А казакъяс жуглісны амбар ӧдзӧсъяссӧ гӧль крестьяна
лысь да ӧстатки няньнас вердісны вӧвъясӧс» (64—65 л. б.).

Вермас кажитчыны, мый висьталысь мунӧ тӧдса нин 
да кокни туйӧд: паныд сувтӧдӧ еджыдъясӧс да гӧрдъясӧс. 
Но пытшкӧсас тайӧ паныд сувтӧмыс мунӧ аслыссикас при
ёмъяс отсӧгӧн: висьталысьлӧн повествование пыр, либӧ
ортсыса описаниеяс сетӧмӧн, художественнӧй детальяс от
сӧгӧн, либӧ геройлӧн веськыда сёрни пыр. Тайӧ лоӧ ыджыд 
вермӧмӧн том литератураын, кӧть висьталысь, персонажъ
яссӧ серпасалігӧн, оз на куж уджавны некымын рӧмӧн. 
Пыр тӧдчӧдсьӧ гӧрдъяслӧн сюсьлун да збойлун: «Марков 
да Скрябин... став бригадаас волісны, лыддисны вӧв лыд, 
удитісны нин босьтны пулемётнӧй замокъяссӧ» (65 л. б.), 
«аддзисны патрон тыра телега» (65 л. б.); «П риказ воӧм 
бӧрын краснӧй боецъяс быттьӧкӧ ловзисны, тэрмӧдлӧны 
командиръяссӧ регыдджык мунны, ...пазӧдны бандаӧс» 
(66 л. б.). А налы паныд: «...кольмӧм кодьӧсь петӧны к а 
закъяс, оз тӧдны, мый и колӧ вӧчны», «повзьӧм к а зак ъ 
яслӧн лыйсьӧм» (67 л. б.). Контрастӧн лоӧ гӧрдъясӧс се- 
расалӧм: «...прицелыс лоӧма стӧч, вӧвъяс да казакъ яс  гы
лалӧны муӧ», «...лӧньӧдіс сьӧлӧмсӧ Марков, топыда водіс 
кирпич стена сайӧ да сюся видзӧдіс повзьӧм казакъяслы сь 
лыйсьӧм» (67 л. б.).

Контраст веськӧдлӧ повествованиеӧн: «...2-ӧд рота вы
лӧ белӧйяс уськӧдчисны атакаӧн... 2-ӧд ротаыс мӧдіс чо
рыда лыйлыны. Еджы дъяс усялісны кын му вылӧ, пыр 
шочмис налӧн котӧртысь неп», «белӧйяс повзисны да мӧ
дісны пышйыны. Но М арков эз лӧнь, век шырис пышйысь 
белӧйясӧс», «казакъяс бара сюрисны пулемёт би улад  да 
кӧчьяс моз ӧдӧбтісны бӧрлань, но Лохтин дугдывтӧг пыр 
сяргис-шырис вӧвъясӧс, казакъясӧс» (69 л. б.); «Белӧй 
офицеръяс уськӧдчисны пышйыны, но бомбаяс да штыкъ
яс регыдӧн вӧтӧдісны» (69 л. б.).

Тадзи петкӧдлӧма еджыдъясӧс «вермӧм». Контраст



веськӧдлӧ сюжет сӧвмӧмӧн, но висьталысь шыӧдчӧ ӧткы 
мын приём дінӧ паныд сулалысь кык вынсӧ серпасалігӧн. 
Тайӧ отсалӧ пыдісяньджык восьтыны висьтлысь шӧр 
мӧвпсӧ.

1933 воын И. Осипов (Вокан) гижӧ висьт «Заводитчӧм 
(Олӧм лестукъяс гижӧдысь тор. Гражданскӧй война кад 
с я ) » 6. Сылӧн темаыс — коми крестьянинлӧн олӧм гр аж 
данскӧй кось кадӧ. Висьталысьлӧн мог — петкӧдлыны, 
сьӧрсьӧн-бӧрсьӧн восьтыны, кыдзи крестьянин заводитӧ 
гӧгӧрвоны, кодкӧд сылы колӧ нуӧдны тыш, кодлы сувтны 
паныд. Висьталысь оз босьтчы петкӧдлыны крестьянин ве
жӧрын мунысь-артмысь вежсьӧмъяссӧ. Сійӧ сӧмын тӧдчӧ
дӧ процесслысь заводитчӧмсӧ (видзӧд висьтлысь ним), но 
вӧчӧ тайӧс аслыспӧлӧса. Висьталысь зільӧ гӧгӧрвоӧдны, 
мый крестьянин медводз инстинктивнӧя заводитӧ сувтны 
паныд увтыртӧмлы, оз на куж пыдісянь видлавны-донъ
явны ассьыс действиеяссӧ, оз босьтчы гӧгӧрвоӧдны, мыйла 
сійӧ вӧчӧ тайӧ либӧ мӧд тор. Инстинктивнӧй да умствен- 
нӧй костын йитӧдъяс и видлалӧ висьтын Вокан.

Гижӧд заводитчигӧн висьталысь тӧдмӧдӧ миянӧс шӧр 
геройыскӧд. Каръён Семӧлысь пыр жӧ тӧдчӧдӧма ыджыд 
вын: «варкнитіс лыяснас», «ыджыд мыгӧр сьӧкта улас 
лайкакыліс-вӧрис дж одж  плакаыс», «пиян — ас кодьыс г о  
гырысьӧсь» (280 л. б.). Татшӧм геройӧс серпасалӧмыс 
тшӧктӧ (мед кӧть и оз веськыда, косвеннӧя) виччысьны 
тайӧ вынсяньыс кутшӧмкӧ тӧдчана действиеяс. Тайӧ вы
ныс быть должен асьсӧ петкӧдлыны. Сы бӧрын висьта
лысь лыддьӧ коланаӧн тӧдчӧдны, мый герой код вылӧ кӧ 
скӧралӧ: «чужйис кокнас», «горӧдіс зэлыд дзуртан шыӧн», 
«...кодлыкӧ бара сюйыштіс», «зумыда вӧрӧмӧн шыбитіс» 
(280 л. б.); «туй шӧрысь эз вешйы, таскӧн сулаліс ӧдзӧс 
дорӧ нуӧдан ичӧтик костас да букышӧн видзӧдіс», «эз бер
гӧдчыв, тувччаліс водзӧ», «нуис тӧлыс Семӧлысь равӧс- 
тӧмсӧ», «син кольчаяс лёка югъялісны» (281 л. б.). Пси
хологическӧй параллелизм приём отсӧгӧн висьталысь нӧш
та на вынсьӧдӧ геройлысь тайӧ чувствосӧ: «Ы влаын нетш
кысис тӧв. Ранитчӧм звер этшӧн шыбласис ӧтарӧ-мӧдарӧ... 
Яр вӧлі ывлаыс»; «...тӧлыс тыдавтӧм пиньясӧн йирис кын 
мусӧ, чапаліс гыжъяснас... Тӧлыс вермытӧмысла йӧймӧма, 
шыбласьӧ ӧтарсянь — мӧдарӧ» (281 л. б.). Поводдялысь 
лёкалӧмсӧ петкӧдлӧмыс отсалӧ аддзыны оз сӧмын герой
лысь скӧралӧмсӧ, но сетӧ позянлун мӧвпалыштны, кытысь 
тайӧ чувствоыс артмӧ. Татшӧм пасйӧдъяс, кыдзи «тӧв р а 
н и т ч ӧ м  з в е р  этшӧн ш ы б л а с и с  ӧтарӧ-мӧдарӧ», «тӧлыс в е р 
м ы т ӧ м ы с л а  й ӧ й м ӧ м а , ш ы б л а с ь ӧ  ӧтарсянь-мӧдарӧ», артмӧ-

42



лоны аслыссикас параллелизм геройлӧн ӧнія состояние- 
кӧд: тӧв шыбласьӧ, вермытӧмысла йӧймӧма, а герой скӧ
ралӧ ассьыс действиеяссӧ гӧгӧрвоӧдны вермытӧмысь. Тайӧ 
отсалӧ висьталысьлы водзӧ нуӧдны сюжетсӧ да тӧдчӧдны: 
«Каръён Семӧ друг кежӧдіс туй вывсьыс толаас» (280 
л. б.). «Кежӧдіс» кывйыс кутӧ ас пытшкас кык вежӧртас: 
пияныслы петкӧдліс туйсӧ, ас бӧрсяыс нуӧдіс да мырдӧн 
вӧчӧм, кодлӧнкӧ тшӧктӧм серти вӧчӧмтор. Висьталысьлы 
этша пасйыны сӧмын действиесӧ (сэки эськӧ виччысянаӧн 
вӧлі «кежис» кыв). Сійӧ зільӧ тӧдчӧдны: действие вӧчсьӧ 
тшӧктӧм серти. Но код веськӧдлӧм улын герой босьтчӧ 
пӧрӧдавны телеграфнӧй столбъяс, абу гӧгӧрвоана. Герой
ыс и ачыс тайӧс оз тӧд, оз вермы объяснитны, мыйла т а 
йӧс вӧчӧ. Висьталысь сӧмын тӧдчӧдӧ: тайӧ гӧгӧрвотӧмыс 
и тшӧктӧ геройӧс скӧравны. Висьталысь медводдза юкӧ
нас веськыда оз петкӧдчы, но унатор вӧчӧ тема сӧвмӧдӧм 
могысь. Сійӧ, ӧти-кӧ, пыртӧ текстӧ геройлысь ортсыса сер
пас, коді тшӧктӧ тӧд вылын кутны персонажлысь пытш
кӧсса вынсӧ, виччысьны дзебӧм вынлысь петкӧдчӧмсӧ. 
Мӧд-кӧ, серпасалӧ геройлысь пытшкӧсса состояниесӧ, код
лысь подувсӧ оз босьтчы эрдӧдны. Коймӧд-кӧ, петкӧдлӧ 
геройлысь действиеяссӧ, но оз гӧгӧрвоӧд, мыйла Каръён 
Семӧ вӧчӧ тадзи, коді веськӧдлӧ тайӧ «уджнас».

Висьтлӧн мӧд юкӧнын тема косвеннӧя сӧвмӧ водзӧ. 
Шӧр герой оз петкӧдчы. Висьталысь серпасалӧ едж ы дъяс
лысь сиктӧ пырӧмсӧ: «...пулемётъяс... быттьӧ саридз сай
сянь зверьяс... лэптӧмаӧсь нырсӧ, исалӧны, дасьӧсь пы
рысь-пыр жӧ сьӧлыштны свинеча биӧн». Восьтӧма и вись- 
талысьлысь еджыдъяслӧн локтӧм вылӧ видзӧдлас (пыртӧ
ма социальнӧй мусер): «...куткыртчӧмаӧсь керкаяс, гусьӧн 
видзӧдӧны посньыдик сьӧд ӧшиньяс. Керкаяс быттьӧ з і 
льӧны сайӧдчыны, дзебсьыны мӧда-мӧд саяс. Гӧгӧр виччы
сян чӧв... оз кывлы ӧдзӧсӧн клопнитӧм,— ставыс кынмӧма 
места вылас» (282 л. б.). А казьтыштны кӧ медбӧръя, ви
тӧд юкӧн, позьӧ вайӧдны и татшӧм серпас (еджыдъяс ку
им лун нин сулалӧны сиктын): «Шуштӧмӧсь керкаяс. Гы
ӧртӧм ӧшиньяс мисьтӧма видзӧдӧны туй вылӧ, кӧні ӧти 
ловъя морт оз тыдав. Уна керка пуста, гурйыв восьса 
ӧдзӧсъяс, унаын быттьӧ кылӧ пӧдтӧмӧн бӧрдӧм шыяс» 
(289 л. б.).

Мӧд юкӧнас висьталысь артмӧдӧ шӧр конфликтлысь 
подувсӧ: локтасны вынъяс, кодъяс сувтасны паныд сиктса 
олысьяслы.

Коймӧд юкӧнын «заводитчӧм» тема сӧвмӧ водзӧ. Вись
талысь тэрмасьтӧг восьтӧ геройлысь пытшкӧсса состояние-

со, но вӧчӧ тайӧ сідзи, кыдз эськӧ вермис тайӧс вӧчны 
ачыс персонажыс. Висьталысь сӧмын пасйӧ сылысь чув
ствояссӧ, по нинӧм оз гӧгӧрвоӧд. Вермас кажитчыны, мый 
висьталӧмсӧ сетӧма герой киӧ, сійӧ ачыс нуӧдӧ висьтсӧ. 
Еджыдъяслӧн сиктӧ пырӧм бӧрын Семӧлӧн «бара чужи 
юр вылын сьӧкыд л и ч к а н  п л и т а » , «кутшӧмкӧ быттьӧ вос
сьыштӧм с ь ӧ к ы д  ӧ д зӧ с  пӧдласис Семӧ син водзын» (283 
л. б.). Герой оз куж объяснитны, кутшӧм тайӧ «личкан 
плитаӧ, «сьӧкыд ӧдзӧс», сӧмын вермӧ пасйыны: «кутшӧм
кӧ». Сылы гӧгӧрвоана аслас пытшкӧсса состояниеыс, но 
тӧдчӧдны сійӧс, сетны сылы ним герой оз куж, сылӧн тайӧ 
оз артмы.

Водзӧ висьталысь пасйӧ: «...сэк найӧ (еджыдъяс —
Л. Л .) мунісны Семӧ ӧшинь увті и саялісны. Найӧ эз пыр
ны Семӧ ордӧ, нинӧмӧн на эз инмӧдчывны сыӧдз» (283 
л. б.). Персонажлӧн пытшкӧсса состояние бара вежсьӧ. 
Висьталысь тӧдчӧдӧ: «И кӧть эськӧ бара чужи юр вылын 
сьӧкыд личкан плита, но югыд просветсӧ лэдзан костыс 
кольлі на» (283 л. б.). Герой йылысь ставсӧ тӧдысь аукто- 
риальнӧй повествователь несобственно-веськыд сёрни от
сӧгӧн восьтыштӧ Семӧлысь чувствояссӧ. Но сылӧн медшӧр 
мог — помӧдз вайӧдны «заводитчӧм» тема.

Висьтлӧн нёльӧд юкӧнын висьталысь веськыда нин 
сувтӧдӧ паныд кык вын. Звонцовлӧн юалӧм вылӧ вочави
дзӧм пыдди, «Каръён Семӧ места вылас талясьыштчигмоз, 
гӧгӧрвотӧм синмӧн мыжа видзӧдліс гӧгӧр да бара ньӧж
йӧникӧн лэдзис юрсӧ муӧ» (284 л. б.). Висьталысь петкӧд
лӧ  геройлысь действие («талясьыштчигмоз», «ньӧжйӧни
кӧн лэдзис юрсӧ») да сы отсӧгӧн вӧчӧ воськов пытшкӧсса 
мирсӧ восьтӧм дінӧ. Но висьтӧ пыртӧм серпасалӧм сёрни 
(«Коді вермас тӧдны...», 284—285 л. б.) оз вермы помӧдз 
гӧгӧрвоӧдны лыддьысьысьлы, мыйла Семӧ кераліс теле
графнӧй столбъяссӧ. Висьталысь сетӧ геройлы кыв, а ачыс 
оз петкӧдчы, оз босьтчы отсавны персонажыслы восьтыны 
вӧчӧмторлысь помкасӧ. Висьталысь пыртӧ текстӧ сцена, 
кӧні Звонцов виӧ ӧньӧ  пиӧс. Но и тайӧ аддзӧм бӧрын 
Семӧ оз на вермы гӧгӧрвоӧдны аслыс, мыйла кераліс 
столбъяссӧ.

Висьтлӧн витӧд юкӧнын (Семӧӧс мӧдысь вайӧны доп
рос вылӧ) герой оз на жӧ вермы вӧчӧмторсӧ гӧгӧрвоӧдны. 
Звонцовлӧн юалӧм вылӧ («Но эн жӧ ӧд гӧрдъяслы тэ от
сась?», 287 л. б.) Семӧлӧн вочавидзӧмыс («Дашкӧ и, сідз.», 
288 л. б.) аслыс «дивӧ кодь кажитчис» (287 л. б.).

Квайтӧд юкӧнын (офицер тшӧктіс Семӧлы кералӧм 
столбъяс пыдди сувтӧдавны выльӧс) лыддьысьысь виччы-

сьӧ «заводитчӧм» темалысь помсӧ. Но висьталысь оз ӧт
дортчы бӧрйӧм нин п р и ё м ъ я с ы с  да зільӧ серпасавны С е
мӧлысь пытшкӧсса состояниесӧ, тшӧктӧ геройлы гӧгӧрво
ӧдны ассьыс действиеяссӧ. Но персонаж вӧчны тайӧс оз 
перйы, пытшкӧсса противоречиеясысь пемыд вежӧра коми 
крестьянин ачыс, отсӧгтӧг мынтӧдчыны оз куж. Висьта
лысь тайӧс бура тӧдӧ да сы вӧсна висьтсӧ помалӧ ачыс, 
Семӧсӧ пияныскӧд ыстӧ Корва сиктӧ, «кӧні сулалӧны гӧрд 
партизанъяс» (291 л. б.). «Заводитчӧм» тема вӧлі восьтӧ
ма ортсыса планын (герой мунӧ партизанскӧй отрядӧ). Но 
висьтын вӧлі и мӧд, пытшкӧсса план (мый тшӧктӧ геройӧс 
керавны телеграфнӧй столбъяс?), кодӧс петкӧдлігӧн вись
талысь зілис тӧдчӧдны персонажлӧн чувствояс сӧвмӧмын 
ӧткымын тшупӧд. Комынӧд воясса коми гижысьяс куж ис
ны лӧсьӧдны ӧти визьӧд сӧвмысь сюжет. Найӧ тшӧкыда 
мыджсьылісны тема восьтӧмын контраст (паныд сувтӧм) 
принцип вылӧ. Ассоциация серти восьтӧм сюжет паны
дасьліс шоча. Висьталысьлӧн могыс вӧлі петкӧдлыны п а 
ныд сулалысь вынъяс; тайӧ и тшӧктіс сӧмын ӧти ногӧн 
тэчны сюжет.

2. П ы т ш к ӧ с с а  т ӧ ж д

Висьталысь вермӧ лӧсьӧдны текстын пытшкӧсса тӧжд. 
Тайӧ художествоа гижӧдын аслыссикас юкӧн, коді босьтӧ 
ас вылас мог кыпӧдны лыддьысьысьлысь интерес книга 
дінӧ. Лыддьысьысьлӧн артмӧны юалӧмъяс, кодъяслы воча 
кыв позяс аддзыны гижӧдкӧд дзоньнас тӧдмасьӧм бӧрын. 
Юкӧнъяс, кодъяс чужтӧны юалӧмъяс, артмӧны персонаж
лӧн  веськыд сёрни либӧ висьталысьлӧн кыв отсӧгӧн. Быд 
гижысь аслыспӧлӧса зільӧ лӧсьӧдны пытшкӧсса тӧжд, но 
век жӧ позьӧ тӧдчӧдны ӧткымын типологическӧй визь. 
Пытшкӧсса майшасьӧм тшӧкыда петкӧдчӧ книга заводит
чигӧн да помасьӧ, бырӧ медбӧръя эпизодъясын. Гижӧдын 
вермас паныдасьлыны некымын юкӧп-фрагмент, кодъяс 
артмӧдӧны асшӧр пытшкӧсса тӧжд, но йитчӧмаӧсь ӧти 
либӧ кык-куим персонажкӧд. Книгаын овлӧ и пыр сӧв
мысь пытшкӧсса тӧжд, коді петкӧдчӧ медводдза абзацын. 
Формальнӧй индӧдъясӧн, кодъяс отсалӧны аддзыны, корсь
ны книгаысь пытшкӧсса тӧждсӧ лоӧны неопределённӧй 
местоимениеяс, неопределённӧй наречиеяс мукӧд наречие
яскӧд йитӧдын, указательнӧй местоимениеяс, кодӧс пыртӧ
ма гижӧд заводитчигӧн да мук.

Г. Фёдоровлӧн «Бергӧдчис» висьтын пытшкӧсса тӧжд 
артмӧ тшупӧдъясӧн. Висьталысь пыртӧ геройлысь серпа
салӧм сёрни, коді и лӧсьӧдӧ пытшкӧсса тӧждлысь мед-

воддза тшупӧд: «Габӧ Петыр видзӧдіс да мӧвпаліс: бара 
налӧн ньӧжйӧ нормаыс тырӧ, уджалӧны быттьӧ и зіль пы
рысь, а водзӧ омӧля воӧны; мыйлакӧ тай бригадникъяс 
сэтшӧм жӧ вӧраинын да кык мында вӧчӧны...» *. Сувтӧдӧм 
юалӧмъяс вылӧ вочавидзӧмсӧ пыртӧма орччӧн сулалысь 
сценаӧ (Габӧ Петыр да Вурдовлӧн сёрни). Но сэк ж ӧ  арт
мӧ выль тӧжд. Кор геройӧс корӧны пырны бригадаӧ, сійӧ 
вочавидзӧ: «Час, мӧвпышта. Тайӧ ӧд абу кӧин, вӧрӧ оз 
пышйы... Олыштам да аддзам» (6 л. б.). Тайӧ тӧждыс бы
рӧ висьт помас (бара жӧ персонажлӧн реплика отсӧгӧн): 
«Ме и ачым мӧвпышті пырны»,— чорыда содтіс Петыр» 
(23 л. б.). «Бергӧдчис» висьтын пытшкӧсса тӧжд артмӧма 
кык тшупӧдысь, но йитчӧма ӧти персонажкӧд.

И. Осипов (Вокан) сідз ж ӧ  куж ӧ лӧсьӧдны пытшкӧсса 
тӧжд, коді тэчсьӧ ӧткымын тшупӧдысь. «Заводитчӧм» 
висьтлӧн2 медводдза юкӧнын пытшкӧсса тӧжд артмӧдӧ 
Каръён Семӧлӧн гортсьыс асывнас петӧм йылысь юӧр. 
Персонажъяслӧн репликаяс лӧсьӧдӧны тӧжд: «Песла»*— 
гӧгӧрвоис Иван», «Оз песла, а кытчӧ?»— чуймыштіс Иван», 
«Бӧрсяньыс тувччалісны И ван да Степан — орччӧн (а кыт
чӧ?)» (280—281 л. б.). Но тайӧ юалӧмъясыс бырӧны юкӧн 
помас: «Каръён Семӧ друг кежӧдіс туй вывсяньыс толаас. 
Ж ун -н -н !— косьыштіс чер тыш телеграфнӧй столбӧ» (281 
л. б.). Но тайӧ тӧжд помасьӧм бӧрын артмӧ мӧд: «Коді 
вермас тӧдны, мыйла кераліс Семӧ телеграфнӧй столбъ
яссӧ? Коді висьталіс, мый сійӧс тшӧктіс тайӧс вӧчны?» 
(284 л. б.). Висьталысьлӧн кывъясыс лоасны вочавидзӧ
мӧн: «Семӧлы тӧдтӧм кывйӧн сёрнитны кодкӧдкӧ, медым 
бара лӧсьӧдны ас вылас личкан машина. Семӧ инстинкт- 
нас кыпӧдчыліс паныд, кераліс-пазйис» (288 л. б.). Вись
тас пытшкӧсса тӧждыс артмӧма кык тшупӧдысь, но кык
нанныс йитчӧны ӧти и сійӧ ж ӧ  персонажкӧд.

И. Осипов «Игнатьевна» висьтын пытшкӧсса тӧж д л ӧ 
сьӧдӧ медводдза абзацын: «Вӧскреснӧй лунӧ», ры тъядо
рыс, керкаяс костӧд да векньыдик чуклялан уличаясӧд 
восьлаліс кытчӧкӧ парторг Микушева Елена» 3. Косвеннӧя 
пытшкӧсса тӧжд петкӧдчӧ и сиктсӧ серпасалӧмын: «Сявк
мунӧма сикт посньыдик куткыртчӧм керкаяснас, да весиг 
думыштны он вермы — позьӧ оз нӧшта дж удж ы ддж ы ка 
сувтӧдавны найӧс, ӧ т и  керка он аддзы, коді мед сулаліс 
ӧтмоза, мед — асыввылӧ, ӧти кӧ тадз, мед — эсідз, ӧти
лӧн баныс пуксьӧма мӧдлы стенас. Сорті-кості гылавлӧ- 
маӧсь пывсянъяс, рынышъяс, амбаръяс. И  ставсӧ сійӧс 
кыӧма потшӧсъясӧн, чегъясьӧм уличаясӧн, туйясӧн» (295 
л. б.). Висьталысь лыддьӧ коланаӧн тӧдчӧдны: сьӧкыд ад-

дзыны туй, корсьны сійӧс. Пытшкӧсса тӧжд петкӧдчӧ и 
Еленалӧн кывъясын: «Мыйла сійӧ корис менӧ гортас?»
(275 л. б.), «Мый могысь корис сійӧ талун?» (276 л. о.). 
Пытшкӧсса тӧжд помасьӧ висьтлӧн медбӧръя юкӧнын. 
Игнат Анналӧн кывъясыс вочавидзӧны висьт заводитчигӧн 
артмӧм юалӧмъяс вылӧ: «Яндзим меным колян вояссьыд» 
(279 л. б.). Пытшкӧсса тӧжд мунӧ ӧти визьӧд, артмӧ ӧти
ысь, висьт заводитчигӧн, да бырӧ висьт помас; артмӧма 
висьталысьлӧн кывъясысь (висьталӧм да серпасалӧм ком- 
позиционно-речевӧй формаяс отсӧгӧн) да персонажъяслӧн 
репликаясысь.

И. Пыстинлӧн «Зук Егор» висьтын пытшкӧсса тӧжд 
артмӧ висьт заводитчигӧн да помасьӧ медбӧръя сценаын. 
Висьталысь восьтӧ гижӧдсӧ кывъясӧн: «Зук Ёгор ордӧ ве
жон чӧж нин быд рыт чукӧртчывлӧны шышъяс моз, Педот 
сиктысь кымынкӧ морт. Б ы т т ь ӧ к ӧ  кыйӧдӧны к о д ӧ с к ӧ , зэв 
ёна кодыськӧ полӧны ли — ветлӧдлӧны синъяснысӧ кодз
лӧдлӧмӧн, йӧръяс пыр да карта с а й я с т і,  ӧ т к ӧ н -ӧ т к ӧ н »  
Лыддьысьысьлӧн артмӧны юалӧмъяс: кодъяс да мыйла
волӧны Зук Ёгор ордӧ? Кутшӧм мог найӧс суӧма? Вись
талысь тэрмасьтӧг заводитӧ вочавидзны. Медпервой тӧд
мӧдӧ озыр пызанӧн да гӧстьяскӧд, налӧн сёрни пырыс 
восьтӧ могъяссӧ (сиктса озыръяслы лоны сельсӧветса 
шленъясӧн). Пытшкӧсса тӧжд вынсялӧ сценаын, кор Зук 
Ёгор, Трисан, Коньтьӧй Гриша да Мить кӧсйӧны «вешты
н ы  т у й  вылысь» Семён Иванӧс. Анналӧн кӧсйӧмыс отсав
н ы  Иванлы, Д зо ля  Сандрӧкӧд паныдасьӧм оз вермыны 
чинтыны пытшкӧсса тӧжд, коді нӧшта на содӧ, кор петкӧд
чӧ Трисанлӧн Иван бӧрся кыйӧдчӧм. Пытшкӧсса майш а
сьӧм бырӧ сэки, кор Д золя  Сандрӧ кутӧ Злӧй Трисанӧс да 
н у ӧ д ӧ  сійӧс исполкомӧ. Тайӧ пытшкӧсса тӧждыс топыда 
й и т ч ӧ м а  ортсыса конфликткӧд. Но висьталысь Анна образ 
пыр зільӧ петкӧдлыны и пытшкӧсса конфликт. И тані 
пытшкӧсса тӧждлӧн быть должен петкӧдчыны аслас 
визь. Героинякӧд медводдзаысь паныдасигӧн ми гӧгӧр
воам сӧмын ӧтитор: сылысь ыджыд интерес Зук
Ёгор гӧстьяслӧн сёрни дінӧ («...ачыс зэв ёна кывзӧ 
сёрнисӧ», 154 л. б.). Чужӧ юалӧм: мыйла кулак ныв
лы кывзысьны? Висьтлӧн мӧд юкӧнас сылы лоӧ воча
видзӧм. Ми тӧдмалам: Семен И в а н — Анналӧн радейтана 
морт (157 л. б.). Но героиня вежӧрын мунӧ пытшкӧсса 
тыш, ӧд «Анналы ӧнӧдз пыр на ж аль  вӧлі эновтны гортсӧ, 
пышйыны бур овмӧс вылысь приданнӧйтӧг» (157 л. б.). 
А паныд сувтӧдӧма татшӧм пас: «Кодкӧ быттьӧ Анналы
горӧдіс пытшсяньыс: «Мун ӧдйӧ, дорйы ассьыд Ивантӧ,

мед оз удит вины сійӧс лёк батьыд» (158 л. б.). Кутшӧм 
туй бӧръяс Анна, ми тӧдмалам висьт помас: «Анна весь
кыда, тыр синнас нимкодя пырысь видзӧдӧ Иван вылӧ да 
шуӧ воча: «Ог тай ме вӧлі тадзисӧ сёрнит, кор меным ста
выс на ж а л ь  вӧлі» (160 л. б.).

Висьт артмӧдӧ ӧти визьті мунысь пытшкӧсса тӧжд. Сійӧ 
заводитчӧ висьталысьлӧн медводдза кывъяссянь да пома
сьӧ висьтлӧн медбӧръя сценаын, но йитчӧма ӧткымын пер- 
сонажкӧд.-

Иливапыслӧн «Зурган» висьтын пытшкӧсса тӧжд арт
мӧдӧма медводдза абзацас, кор висьталысь пасйӧ: «Зур
ган Мирон югыдсяньыс на ӧшиняс занавес ӧшӧдӧма да 
кильчӧ ӧдзӧссӧ крукалӧмӧн м ы й к ӧ  зымгӧ вӧчӧ кухняас» 5. 
Мӧд абзацын тӧдчӧдӧ, мый персонаж ноксьӧ пескӧн («пес... 
писькӧдӧ... помсяньыс», «розяс порок кисьтӧ», 74 л. б.). 
Тадзи гӧгӧрвоӧдчӧ «мыйкӧ» кывйыс. Но кольӧ юалӧм: 
мыйла тайӧс вӧчӧ Мироныс? Геройлӧн реплика — «Ог кӧ 
нинӧм вӧч, менӧ, тыдалӧ, дзикӧдз личкасны н а й ӧ »  (74 
л. б.) — стӧча оз вочавидз юалӧм вылӧ. Мирон кывъясысь 
жӧ  мыйкӧ мында тӧдмалам, кодъяс сійӧ «найӧыс»: «Ста
выс тайӧ Тарас вӧсна... Ставыс сылӧн кипод туй... Сійӧс 
кӧ ме ас водзысь ог вешты — олӧм туй меным оз ло» (75 
л. б.). Висьталысь лыддьӧ коланаӧн тӧдчӧдны-вынсьӧдны 
геройлысь кывъяссӧ: «Сӧмын ӧні выль враг лои Мирон
л ӧ н — Васька Тарас, коммунист дай колхозса шлен, ю ра
лысь ешшӧ» (75 л. б.). Висьталысь нӧшта на вынсьӧдӧ 
«пытшкӧсса тӧжд татшӧм кывъясӧн: «Талун Мирон гор
нича джоджӧдыс тапикасигмоз н ӧ ш т а  н а  ӧ т и  н о гӧ н  мӧв
пыштіс повзьӧдны Тарасӧс...» (76 л. б.). «Нӧшта на ӧти 
ногӧн» кывъяс оз гӧгӧрвоӧдчыны.

Пытшкӧсса тӧжд заводитӧ чинны аслыспӧлӧса, кыдз 
бы тшупӧдъясӧн, кодӧс тӧдчӧдӧ висьталысь: М едводдза
ыс: «Кыдз тай — гыпнитас-клопкысяс пач пытшкас» (77 
л. б.). Мӧдыс: « Д р у г  ӧдзӧсыс воссис да порог вомӧн вось
ковтіс ыджыд сьӧд тулупа, пеля ш апкаа морт» (80 л. б.). 
Коймӧд: «...Мирон пуркнитіс, вештыштіс тулупсӧ. Ю г н и т іс  
пурт...» (80 л. б.). Пытшкӧсса тӧжд «Зурган» висьтын 
артмӧ гижӧд заводитчигӧн да помасьӧ, бырӧ медбӧръя а б 
зацас... Тайӧ ӧти визьӧд артмысь-тэчсъысь тӧжд, кӧні а б у  
бокӧ кежӧмъяс, бӧрыньтчӧмъяс.

И. Пыстинлӧн «Да-а-а-а...» висьтын пытшкӧсса тӧжд 
петкӧдчӧ нёльӧд абзацын. Васька Гришалӧн «да-а-а-а...» 
кыв да Мишкалӧн юалӧм («Мыйла нин бара дакайтан?» 6) 
чужтӧны юалӧмъяс и лыддьысьысьлысь. Тӧжд артмӧдӧ 
геройлӧн фраза, кодлысь вежӧртассӧ ми гӧгӧрвоам висьт

помын: «Д а-а -а -а ,— мӧдпӧв петіс Васька Гришӧлӧн, сэсся 
кыпӧдіс юрсӧ, видзӧдліс кывзысьяс вылӧ: «ӧні нӧ мый
уджавныд, майбыр! Олам югыд да шоныд керкаын, гор
тын дорысь бурджыка, сёянтӧ дась пуӧны, висьман кӧ и 
став лечитан кӧлуйыс дінад,... быд вежонын пывсян. Быд 
бурыс ӧні эм, сӧмын эн дышӧдчы, дай позьӧ ӧмӧй нӧ ӧнія 
удж  ӧтлаӧдны важыскӧд. Сэки кыз рушкуяслы уджавлім, 
а ӧні аслыным» (66 л. б.). Висьтын ӧтиысь паныдасьлысь 
пытшкӧсса тӧжд, коді и гӧгӧрвоӧдӧ гижӧдлысь ним, тема 
да шӧр мӧвп. Но текстысь позьӧ аддзыны нӧшта ӧти ас
лыспӧлӧс пытшкӧсса тӧжд: Васька Гришлӧн висьтӧ пыр
тӧма юкӧн «пуля-порок гусялӧм йылысь». Но витӧд абзац 
бӧрын тайӧ пытшкӧсса тӧжд бырӧ (Санко казаклӧн висьт). 
Сідзкӧ, «Да-а-а-а...» гижӧдын пытшкӧсса тӧж д артмӧдӧ 
персонажлӧн реплика (лыддьысьысь корсьӧ вочавидзӧм, 
мыйла Васька Гриш пыр «дакайтӧ»).

И. Пыстинлӧн «Запань» висьтын 7 пытшкӧсса тӧжд пет
к ӧ д ч ӧ  «Кань куръя» юкӧнын. Висьталысь вӧчӧ тайӧс ге
р о й л ӧ н  кыв отсӧгӧн: «А миян нӧ уджным. Ставнас ӧд сійӧ 
гож водзын кань нювсьӧм кодь. Со сӧмын кымынкӧ морт 
клячасьӧны, дай оз клячасьны, а веглясьӧны. Унджыкыс 
ваын больтикасьӧны да лыа вылын пӧжсьӧны, каньяс моз. 
Быдӧн ӧд эськӧ тайӧ аддзӧ дай гӧгӧрвоӧ, а м ы й л а к ӧ  в о т ... 
М ы й л а к ӧ  ставныс ӧтитор йылысь бызгӧны... К о д к ӧ  эськӧ 
т а н і м у ш т л а й т ч ӧ  жӧ да» (7  л. б.). Лыддьысьысьлӧн чужӧ 
юалӧм: мыйла тадзи артмӧ?

Висьталысь лӧсьӧдӧ тшупӧдъясӧн артмысь пытшкӧсса 
тӧжд. Юалӧм эм: коді мыжа сыысь, мый уджыс оз мун 
лючкиа бура? «Ударничайтысьяс» юкӧнын вочавидзӧм 
мыйкӧ мында петкӧдчӧ. Тайӧ вӧчӧма Васька Петырлӧн 
бригада йылысь висьтын да Тикӧн Тималысь образсӧ пыр
тӧмӧн. «Гуся уджъяс» ю кӧн ы н — Морозов да Попов об
разъяс отсӧгӧн, а «Кыдзкӧ гашкӧ...» юкӧнын — Семуков
лысь образ серпасалӧм пыр да юкӧныслы нимсӧ сетӧм 
пыр. Пытшкӧсса тӧжд, кодӧс вӧлі пыртӧма текстӧ медвод
дза юкӧнын, вынсялӧ. Сійӧ сӧвмӧ ӧти визьӧд да помасьӧ 
«Штурмуйтӧны» юкӧнын.

Аслыспӧлӧса пытшкӧсса тӧж д петкӧдчӧ П. Доронинлӧн 
«Рӧзӧренньӧ» ги ж ӧды н 8. Пытшкӧсса тӧж д лӧсьӧдӧмын 
участвуйтӧ висьтлӧн ним. Книга заводитчигӧн сёрниыс му
нӧ Рокинлӧн сиктӧ овмӧдчӧм йылысь. Вӧвлӧм коноваллы 
земельнӧй общество «душа видз-му» оз сет. Кутшӧм рӧзӧ
ренньӧ йылысь кутас мунны сёрни? Коді воштас овмӧс
сӧ — Рокин али ыбса крестьяна? Пытшкӧсса тӧжд артмӧ 
висьт заводитчигас да сӧвмӧ Рокинлӧн озырмӧмкӧд да

<  Заказ № 29)

крестьяналӧн гӧльмӧмкӧд ӧттшӧтш. Пытшкӧсса тӧж д от
сӧгӧн висьтын вежсьӧны акцентъяс. Тӧжд кыптӧ гӧльмысь 
крестьяна понда.

Пытшкӧсса тӧжд артмӧдӧ персонажлӧн реплика: «Бо
кӧвӧйлы «душа видз-му» оз ло... Оз. Овмӧдчӧдны огӧ ку
тӧй. Кыдз гажыд сэсся» (126 л. б.). Сійӧс пыртӧма висьт 
заводитчигӧн. Бырӧ пытшкӧсса тӧжд вочасӧн. Висьталысь 
ачыс пасйӧ медся тӧдчана тшупӧдъяс («Куим во пукаліс 
лавкаын», «Ещӧ куим во оліс» да с. в.). Пытшкӧсса тӧжд 
бырӧ висьт помас, тайӧ вӧчӧ висьталысь: «Д ас ӧти деся
тина видз-му, вит мӧс, кык керка» — «лӧсьыд да долыд 
Иван Сопроновичлы талун» (132 л. б.).

П. Доронинлӧн «Вотчина юклӧм» висьтын 9 пытшкӧсса 
тӧжд заводитӧ петкӧдчыны водзкывйын. Сійӧс артмӧдӧны 
Козлов Васьлӧн кывъяс: «...джын вӧлӧстьыс Вежов вӧ ж 
жи улын кор кыдз лысьтасны прӧтив Вежовлы мунны?» 
(119 л. б.). Пытшкӧсса тӧжд пыр вынсялӧ скод сценаын 
(катыдпомсаяс да кывтыдпомсаяс костын лыбзьысь вен, 
Козлов Вась да Д ан ь  Вань, старшина да крестьяна, Паш 
Вань да буштукаиъяс, важ  приговор косявлӧм). Сы бӧ
рын колӧ виччысьны пытшкӧсса тӧждлысь чинӧмсӧ, сы 
вӧсна мый лоӧ гӧгӧрвоана: крестьяна лысьтісны сувтны-
мунны озыръяслы паныд. Но Вежовлӧн кывъяс бара кы
пӧдӧны тӧжд («...ставыс чӧв олӧны, а Козлов Вась, Паш 
Вань да мукӧд некымын морт сӧмын горзӧны. Ми налысь 
вермам тупкыны ыджыд гӧлӧсъяссӧ», 124 л. б.): мый ло
ас водзӧ? Тӧжд бырӧ висьт помас: «Козлов Васьӧс, Паш 
Ваньӧс да Давӧӧс, сьӧлӧм бурмытӧдз нӧйтӧм бӧрын, ста
нӧвӧй тшӧктіс киясӧд да кокъясӧд дорны, да нуис карӧ» 
(125 л. б.).

Висьт гижӧма 1931 воын. Гижысь тӧдіс водзӧ мунысь- 
артмысь лоӧмторъяс йылысь. Сы вӧсна гижӧдын лӧсьӧдӧ
ма «восьса финал». Ми тӧдмасям ӧти визьӧд сӧвмысь 
пытшкӧсса тӧждӧн, коді артмӧ висьт заводитчигӧн да по
масьӧ, бырӧ висьт помас.

М. Мальцевлӧн «Завод вӧсна» висьты н10 пытшкӧсса 
тӧжд артмӧма тшупӧдъясысь, кодъяс йитчӧны гӧрд боецъ
яслӧн завод вӧсна тыш мунӧмкӧд. Висьталысь кужӧ лӧ 
сьӧдны пытшкӧсса тӧжд. Вӧр-валӧн серпасъяс тӧдчӧдӧны 
настроение, отсалӧны кывны шогсьӧм, тӧжд, майшасьӧм 
(«Вӧрыс копрасьӧ лёк тӧлысь», «гӧрдов гадькодь тювӧд- 
чӧ.і. шонді», «Рытъя пемыдыс вевттьӧ ывла вывсӧ,.... нем
тор оз тыдав», 38 л. б.). Татшӧм пасйӧдъяс лӧсьӧдӧны 
юалӧмъяс: мый виччысьны водзӧ да мыйӧн помасяс ты 
шыс?:

Висьталысь кужӧ лӧсьӧдны пытшкӧсса тӧжд и контраст 
принцип отсӧгӧн. Сідз, сійӧ сетӧ вӧр-валысь серпас 
(«...муртса кутіс лӧзалыштны енэжыс, войся пемыд ньӧж
йӧникӧн кизьӧрмыштӧ. Лӧнь, лэбзяс кӧ ном, борд шыыс 
кылас. Оз вӧрзьы пуясын ни ӧти лапт. Ньӧжйӧник кусӧны 
яръюгыд кодзувъяс...», 41 л. б.), а сы бӧрын, виччысьтӧг, 
петкӧдлӧ тыш заводитчӧмсӧ: «Сяркӧдны мӧдӧдчис ю са 
йын лыйсьӧм шы, быттьӧкӧ ставнас вӧрыс поті» (41 л. б.).

«Завод вӧсна» висьтын пытшкӧсса тӧжд лӧсьӧдӧма ас
социация да контраст принцип подув вылын.

М. Мальцевлӧн «Вермӧм» висьты н11 пытшкӧсса тӧжд 
йитчӧ гижӧдыслӧн нимыскӧд, коді тшӧктӧ виччысьны тыш 
мунӧмлысь петкӧдлӧмсӧ да сылысь помсӧ. Медводдза юкӧ
нын пытшкӧсса тӧжд артмӧ повествовательлӧн висьталӧ
мысь: «Лӧня восьлалӧны ӧтмӧдар туй пӧлӧн, гӧра паныда 
краснӧй боецъяс... Федотов... ш арк бергӧдіс ассьыс яр О р 
лик вӧвсӧ да ӧдйӧ бӧрлань, горувлань лэччис» (60 л. б.). 
Тӧжд кутас содны сюжет сӧвмӧмкӧд ӧттшӧтш, а помасяс 
медбӧръя юкӧнас: «Батарея лои босьтӧма ставнас. Вӧлӧ
стьӧ пырисны краснӧй частьяс» (71 л. б.). Но тайӧ висьтын 
пытшкӧсса тӧждлысь артмӧм позьӧ видлавны и новелли- 
стическӧй тэчас серти. Быд юкӧнын позьӧ аддзыны асшӧр 
пытшкӧсса тӧжд, коді артмӧ еджыдъяс да гӧрд частьяс 
петкӧдлӧмысь. Вермас лоны, мый гижысь оз куж лӧсьӧд
ны пытшкӧсса тӧждлысь сьӧрсьӧн-бӧрсьӧн сӧвмӧмсӧ да 
вынсялӧмсӧ.

И. Изъюровлӧн «Арся войын» висьты н12 пытшкӧсса 
тӧжд йитчӧ ӧти персонажкӧд. Даньӧлӧн олӧмысь куим эпи
зод пыртӧма гижӧдӧ. Быд юкӧнын аслас пытшкӧсса тӧжд. 
М едводдзаыс — Даньӧлӧн «секретын пукалӧм». Действие 
мунӧ гражданскӧй кось кадӧ. Лыддьысьысь зільӧ тӧдмав
ны: унмовсяс-ӧ мудзӧм морт, кор сылы «колӧ кыйӧдны оз-ӧ 
кодкӧ турун пытшті кыссьы хуторлань» (47 л. б.). М у
дзӧмсӧ вермӧ геройлӧн кыв кутӧм. Пытшкӧсса тӧждлӧн 
мӧд тшупӧд артмӧ сэк, кор герой сёрӧмъяс видзигӧн кылӧ 
кодлыськӧ турун пӧвсын мунӧмсӧ. Пытшкӧсса тӧж д пыр
тӧма «друг» кыв отсӧгӧн: «Друг неылын кылӧ турун пӧв
сын шур-шар муні да бӧр лоис чӧв» (48 л. б.). И водзӧ: 
«Даньӧ дрӧгмуні, топыда чабыртіс винтовкасӧ да пружина 
моз зэлӧдіс став тушасӧ» (48 л. б.). Висьталысь кокньӧдӧ 
пытшкӧсса тӧждлысь бырӧмсӧ. Сійӧ пасйӧ: «Бе-е-е!»—
кыліс ичӧтик балелӧн бакӧстӧм» (48 л. б.).

Пытшкӧсса тӧжд лӧсьӧдӧмын коймӧд тшупӧд артмӧдӧ
ны Даньӧлӧн казьтылӧмъяс гражданскӧй кось кадӧ р аз 
ведкаӧ ветлӧм йылысь. Висьталысь заводитӧ тадзи: «Да-

51



ньӧ торъяліс разведкаын аслас ёртъясысь» (48 л. б.). Кы 
дзи геройлы удайтчис не веськавны пленӧ — та йылысь 
лыддьысьысь тӧдмалӧ юкӧнысь. Пытшкӧсса тӧж д бырӧ 
сэк, кор ми тӧдмалам: Даньӧ, «ыджыд гуӧ усьӧмӧн», дзеб
сьӧ еджыдъясысь» (49 л. б.).

Эм и нёльӧд тшупӧд пытшкӧсса тӧжд артмӧмын. Тайӧ 
Д аньӧ керкалӧн сотчӧм йылысь юӧр. Тӧжд пыртӧма пер
сонажлӧн реплика отсӧгӧн: «Мый тайӧ? Пӧжар?» (49
л. б.). Тӧждлӧн сӧвмӧмыс мунӧ кык визьӧд. Ортсыса: мы
йӧн помасяс пӧжар? Вермасны-ӧ сиктсаяс кусӧдны Даньӧ- 
лысь керкасӧ? Пытшкӧсса: мый кутас вӧчны Даньӧ? Ко
тӧртас-ӧ горт дорас кусӧдчыны либӧ кольччас сӧрӧмъяссӧ 
видзны? Тӧжд бырӧ висьт помас.

«Арся войын» висьтын пытшкӧсса тӧжд артмӧ тшу
пӧдъясӧн. Тайӧ висьталӧ сы йылысь, мый гижысь босьтчӧ 
тэчны сюжет, восьтыны тема вочасӧн сӧвмысь юкӧнъяс
ысь, кодъяс и лоӧны характер восьтӧмлы подулӧн,

И. Изъюровлӧн «Мирон Васька — «уважаемӧй колхоз
н и к » 13 висьт заводитчигӧн висьталысь казьтылӧ геройлӧн 
кутшӧмкӧ мыж йылысь: «Кӧть мый коді шуліс, а Мирон 
Васькаӧс ӧдва кӧ мыжаӧн чайтлісны... Мирон Васька жӧ 
уважаемӧй колхозник «Гӧрд югӧр» колхозын вӧлі» (22 
л. б.). Лыддьысьысьлӧн юалӧм вылӧ (кутшӧм мыж?) во
чавидзӧмыс лоас висьт помас. Артмӧ ӧти визьӧд мунысь 
пытшкӧсса тӧжд. Но тӧжд лӧсьӧдӧмын участвуйтӧ и заго- 
ловок. «Уважаемӧй колхозник» кывъяс босьтӧма кавыч- 
каӧ. Тайӧ пасыс гӧгӧрвоӧдсьӧ висьт помас.

И. Изъюровлӧн «Кӧдзигӧн» висьтын 11 пытшкӧсса тӧжд 
артмӧ медводдза сёрникузяын. Лыддьысьысь сувтӧдӧ ас 
водзас юалӧмъяс: мыйла заводитӧны вежсьыны геройлӧн 
видзӧдласъяс да мый сійӧс дӧзмӧдӧ? Висьталысь пасйӧ: 
«Нэмыс дзуртлыны ӧльӧш лӧн ӧдзӧсъяс да пыр любӧ вӧ
лі, а талун пельсӧ пондіс вундыны» (17 л. б.). Висьталысь 
вынсьӧдӧ миянлысь интерес: мавтӧм бӧрын «ӧдзӧс эз кут 
дзуртны, но сьӧлӧм вылысь дільквидзан тор эз быр» (17 
л. б.). Мӧд абзацын висьталысь бара на казьтыштлас 
«талунъя лоӧмтор йылысь» (17 л. б.). Висьталысь, сюжет 
сӧвмӧмкӧд ӧттшӧтш, зільӧ вынсьӧдны пытшкӧсса тӧжд. 
Ми пырысь-пыр огӧ и гӧгӧрвоӧ, кутшӧм тӧжд геройлӧн 
сьӧлӧм вылас. Мыйла сійӧ оз лысьт гӧтырыслы висьтавны 
колхозникъяслӧн отсӧг йылысь? Сӧмын висьт помас (ге
рой гӧрӧ ки пыдӧс пасьта бор да ӧтувтӧ аслас мусӧ кол- 
хозсакӧд) ми гӧгӧрвоам, мый вӧсна тӧждысис герой. Вись
талысь артмӧдӧ пытшкӧсса тӧжд висьт заводитчигӧн да 
помалӧ висьтлӧн медбӧръя юкӧнас. Тӧждсӧ сійӧ лӧсьӧдӧ

ӧльӧш лы сь  пытшкӧсса состояниесӧ (дӧзмӧм) да мӧвпъяс
сӧ тӧдчӧдӧм пыр.

И. Изъюровлӧн «Нянь» висьты н 15 пытшкӧсса тӧжд 
артмӧ медводдза абзацын: «Д ж ы дж  Максим талун водз 
садьмис. Быттьӧ кодкӧ вывсьыс эшкынсӧ кыскис — вир- 
скӧбтӧмӧн чеччыштіс вольпась вылысь да зырӧдіс сарайӧ. 
Гӧгӧр вӧлі чӧв... Асьсӧ индігмоз, балябӧжсӧ гыжъяліг- 
тыръя кималасӧн кыссис Максим керкаас да надзӧник... 
пырис шоныд шебрас улӧ» (52 л. б.). Лыддьысьысьлӧн 
артмӧны юалӧмъяс: мый садьмӧдіс геройӧс? Мыйысь сійӧ 
полӧ? Мый вӧсна тӧждысьӧ? Тайӧ тӧждыс (мырддясны-ӧ 
лишнӧй быдтӧм-идралӧм няньсӧ) бырӧ герой вежӧрысь 
сӧмын висьт помланьыс, кор сійӧ ас синмӧн аддзас, ку
тшӧм тӧвар сетӧны лавкаы н нянь вузалӧмысь.

Комынӧд воясса коми висьтын пытшкӧсса тӧжд сӧвмӧ 
тшӧкыдджыка ӧти визьӧд. Сійӧ артмӧ гижӧд заводитчигӧн, 
бырӧ висьт помас да йитчӧма ӧти либӧ кык персонажкӧд.

3. К а м е р т о н -ю к ӧ н ъ я с

1930-ӧд воясса висьтын висьталысь босьтчӧ лӧсьӧдны 
камертон-юкӧнъяс, кодъяс отсалӧны лыддьысьысьлы 
корсьны гижӧдысь кутшӧмкӧ содтӧд вежӧртасъяс. Тшӧ
кыда татшӧм сяма юкӧнъяс ассоциируйтчӧиы заголовок- 
кӧд. Книгалӧн ним вермас кутны ас пытшкас веськыд ве
жӧртас кындзи, содтӧд значениеяс. Висьталысь зільӧ гӧ
гӧрвоӧдны имплицитнӧй (уна вежӧртаса, подтекста) заго- 
ловок. Та могысь сійӧ лӧсьӧдӧ гижӧдын татшӧм юкӧнъяс, 
кӧні паныдасьӧны, шуам, заголовокысь босьтӧм кывъяс. 
Найӧ и артмӧдӧны аслыспӧлӧс пос гижӧдлӧн нимкӧд, 
тшӧктӧны лыддьысьысьӧс выльысь шыӧдчыны заголовок 
дінӧ да тӧдчӧдны сылысь вежӧртассӧ. Паныдасьлӧны и 
эксплицитнӧй (веськыд) вежӧртаса нимъяс. Найӧс артмӧ
дӧны геройлӧн нимъяс, нарицательнӧй нимъяс, кад либӧ 
лоӧмтор, мунан места петкӧдлысь кывъяс, персонажлы 
характеристика сетысь кывъяс да с. в.

Г. Фёдоровлӧн «Бергӧдчис» висьты н 1 ним кутӧ ас 
пытшкас кык вежӧртас. Векни: герой бергӧдчӧ гортлань 
мунан туй вывсьыс вӧрӧ, бригадаӧ. Паськыд: крестьянин 
бергӧдчӧ выль олӧмлань. «Бсргӧдчӧмлӧн» темаыс пырӧ ги
жӧдӧ 1 юкӧнсянь. Висьт заводитчигӧн висьталысь петкӧд
лӧ, кыдзи Габӧ Петыр мунӧ удж бӧрас, «бергӧдчӧ» вӧрысь 
баракӧ. Мунігас герой паныдасьӧ Вурдовкӧд. П ерсонаж ъ
яс костын пансьысь сёрниын заводитӧ кывны «бергӧдчӧм- 
лӧн» мотивыс. Сылӧн вежӧртас — бергӧдчыны бригада-

лань  (Вурдов: «Пырӧй пиыдкӧд миян бригадаӧ», 6 л. б.). 
Тайӧ жӧ мотив кылӧ и мӧд юкӧнын, кор Габӧ Петыр казь 
тылӧ пиыскӧд сёрнияс йылысь да Вурдовлӧн собрание вы
лӧ корӧм йылысь. Но тані «бергӧдчӧм» темаыслы висьта
лысь сетӧ содтӧд вежӧртас. Сійӧ йитчӧма Мирон образкӧд, 
важ  оласног дінӧ бергӧдчӧмкӧд. Висьтлӧн коймӧд юкӧн сӧ
мын косвеннӧя участвуйтӧ заголовоклысь вежӧртасъяссӧ 
восьтӧмын (собрание мунӧм). 4-ӧд юкӧнын «бергӧдчӧм» 
темалы сетӧма имплицитнӧй вежӧртас: сиктлань бергӧд
чӧм, гортӧ мунны заводитӧм, важ  оласног дінӧ бергӧдчӧм. 
Тадзи висьталысь гӧгӧрвоӧдӧ висьтлысь ним да гижӧд
лысь шӧр мӧвпсӧ.

И. Изъюровлӧн «Шуд» ви сьт2 артмӧдӧ вуджан тип ка- 
мертон-юкӧнъяс лӧсьӧдӧмын. Висьтлӧн ним пыдди мунӧ 
кыв, коді кутӧ ас пытшкас мортлысь пытшкӧсса состояние 
тӧдчӧдӧм. Висьталысьлӧн мог — серпасавны, кыдзи герои
н я  вежӧрын тайӧ кывлӧн вежӧртасыс вочасӧн вежсьӧ; 
петкӧдлыны, кыдзи паськалӧ «шуд» кывлӧн вежӧртасыс. 
Заголовок йитчӧма тексткӧд ассоциация принцип серти. 
Висьталысь лӧсьӧдӧ юкӧнъяс, кодъяс и тшӧктӧны корсьны 
н и м  вежӧрыслысь вежсьӧмсӧ. Медводз тайӧ нимкодясьӧм: 
«...талун Кыдъюрова ӧпрӧсиннянад став йӧз дырйи шуис
ны да нимкодь лои» (265 л. б.). Сы бӧрын висьталысь тӧд
чӧдӧ: «А ӧпрӧсьлы  олӧмас меддонаторйыс мӧс и вӧлі... 
Кажитчис, мый кык мӧска олысьӧ кӧ воан — сэсся нинӧм 
оз и ков, сэні и став ш у д ы с »  (266 л. б.). И коймӧд камер- 
тон-юкӧн, кӧні «шуд» кывйыс паныдасьӧ да тшӧктӧ лы д 
дьысьысьясӧс бергӧдчывлыны висьтлӧн ним дінӧ, лоӧны 
ӧпрӧсиннялӧн кывъяс: «Кӧні шудыс? Тадзи жӧ ӧд кулан 
да гортъяд куйлыны забеднӧ лоӧ ас олӧмыд вылӧ. Д ай  
Калюшын-ӧ шудыс?» (270 л. б.). Висьталысь, героинялысь 
пытшкӧсса сёрнисӧ пыртӧмӧн тшӧктӧ корсьны «шуд» кыв
лысь содтӧд вежӧртас. Медбӧръя юкӧнын тайӧ вежӧртасыс 
нӧшта на содӧ, тӧдчӧдӧ. Но вӧчӧма тайӧс аслыспӧлӧса. 
«Шуд» кывйыс некӧн оз паныдась. Висьталысь сійӧс дзе 
бӧ. А водзынджык мунысь фрагментъяс отсӧгӧн лыддьысь
ысь кокниа гӧгӧрвоӧ, мый йылысь мунӧ сёрниыс: «ӧпрӧсь 
нэм чӧжыс чайтіс, мый быд мортлӧн эм аслас горт, аслас 
керка-карта, мӧс-вӧв, ыж-баля, аслас эмбур... Д ай  став 
олӧм чӧжыд тайӧяс кузь бӧжӧн вӧтлысьӧны... И тайӧ бӧ
жас мортыс ачыс ставнас: аслас уджнас, сямлуннас, з іль
луннас да овны кужӧмлуннас. А ӧні кутіс тыдовтчыны, 
мый м о р т л ӧ н  о л ӧ м ы с  абу тайӧ бӧжас, а кытӧнкӧ мӧдлаын. 
Тайӧ бӧжыс весиг кыскӧ вӧлӧм мӧдарӧ» (270—271 л. б.). 
Тадзи висьталысь стӧчмӧдӧ «шуд» кывлысь вежӧртассӧ,

паськӧдӧ сійӧс камертон-юкӧнъяс отсӧгӧн. Тайӧ сетӧ по
зянлун висьтавны: гижӧдлӧн ним абу дзик веськыд, э к 
сплицитнӧй вежӧртаса. Висьталысь босьтчӧ лӧсьӧдны под
текст.

И. Изъюровлӧн «Кӧдзигӧн» висьтын 3 ним отсӧгӧн тӧд
чӧдӧма, кор мунӧ действиеыс. Ним эксплицитнӧй, веськыд 
вежӧртаса. Но позьӧ аддзыны и содтӧд пас: кӧдзӧм — т а 
йӧ выль колхознӧй олӧмлӧн вынсялӧм, ёнмӧм, вужъясьӧм, 
ловзьӧм. Лыддьысьысьлӧн кокниа артмисны ассоциацияяс 
20—30-ӧд воясса гижӧдъяскӧд (Нёбдінса Виттор, Тима 
Вень, М. Лебедев, Выль Паш, В. Латкин, Г. Фёдоров да 
мук.). Поэтъяс да прозаикъяс йитлісны выль олӧмсӧ ту
лыскӧд, ловзьӧмкӧд.

И. Пыстинлӧн «Да-а-а-а...» висьты н4 нёльысь паны
дасьлӧ кыв, коді и артмӧдӧ заголовоксӧ. «Да-а-а-а» ним 
веськыд вежӧртаса. Тайӧ персонажлӧн реплика, кодӧс гӧ
гӧрвоӧдны позьӧ тадзи: падъялӧм, майшасьӧм, шензьӧм. 
Ассьыс чувствояссӧ герой оз куж восьтыны стӧча. Заголо- 
воклӧн вежӧртасыс воссьӧ Васька Гришӧлӧн висьтын. Ним 
йитчӧма тексткӧд ассоциация принцип серти.

Иливапыслӧн «Запань» висьтлӧн5 ним вермас каж и т
чыны веськыд вежӧртаса нимӧн (места, кӧні мунӧ дей
ствие). Но подтекст, импликация, эм жӧ. Сійӧ воссьӧ тек
стсӧ дзоньнас лыддьӧм бӧрын. Запань  — тайӧ абу сӧмын 
места, кӧні сӧвмӧ действиеыс. Запань  — тайӧ удж алан  кол
лектив, тайӧ вын, коді вежӧ йӧзыслысь олӧм вылӧ видзӧд
ласъяссӧ.

«Зук Ёгор» висьтын 6 геройлӧн ним артмӧдӧ заголовок
сӧ. Гижӧдкӧд сійӧ йитчӧ ассоциация принцип серти; ним 
эксплицитнӧй. Геройлӧн прӧзвищеыс тшӧктӧ виччысьны 
сысянь кутшӧмкӧ либӧ кодлыкӧ паныд мунӧм, сувтӧм. 
Висьтлӧн эм эпиграф («Оз зэв дыр курксы кырныш чукӧр. 
Ми регыд индам оланін...»), код отсӧгӧн висьталысь гӧгӧр
воӧдӧ гижӧдлысь шӧр могсӧ. Сійӧ шыӧдчӧ лыддьысьысьяс 
дорӧ, корӧ сувтны Зук Ёгоръяслы паныд. Эпиграф стӧч
мӧдӧ заголовок, тшӧктӧ лыддьысьысьясӧс пыр жӧ тӧдмав
ны, кодлы колӧ паныд сувтны. Но век жӧ эпиграф тӧдчӧ
дӧ, мый тышсӧ колӧ нуӧдны, эрдӧдны гуся уджсӧ оз сӧмын 
Зук Ёгорлысь, но и «кырныш чукӧрлысь». Тайӧ кывъяс
лӧн вежӧртасыс вӧлі бура гӧгӧрвоана 20—30-ӧд воясса 
лыддьысьысьяслы.

«Зурган» висьтлысь нимсӧ лӧсьӧдӧма геройлӧн прӧзвиг 
іцӧ отсӧгӧн. Висьталысьлы оз ков пыртны текстӧ асшӧр 
юкӧнъяс, кодъяс отсалісны эськӧ восьтыны кутшӧмкӧ сод
тӧд вежӧртас. Зурган Мирон — вӧвлӧм кулак, коді лӧсъӧд-

чӧ вины сиктса активистӧс. Висьтлӧн ним — эксплицитнӧй, 
веськыд вежӧртаса.

1930-ӧд воясса коми висьтын унджык заголовокыс эк 
сплицитнӧй. Тайӧ Г. Фёдоровлӧн «Вӧрса поезд №  4», 
«Тувсов лунъясӧ», «Запань», «Рапорт», И. Муравьёвлӧн 
«Кӧм ю», С. Лыткинлӧн «Куим гижӧд», И. Сельковлӧн 
«Ель йылын», М. Шестаковлӧн «Разведка бӧрын», А. Турь
евлӧн «Том патриотъяс», А. Шаховлӧн «Медводдза бӧрӧз
да», И. Изъюровлӧн «Нянь», «ӧстаплӧн туй», «Арся вой
ын», М. Мальцевлӧн «Завод  вӧсна» да «Вермӧм». Висьта
лысь оз босьтчы лӧсьӧдны камертон-юкӧнъяс, а зільӧ гӧ
гӧрвоӧдны гижӧдлысь шӧр мӧвпсӧ тема сьӧрсьӧн-бӧрсьӧн 
восьтӧм пырыс да пытшкӧсса тӧжд артмӧдӧм отсӧгӧн.

4. Э м о ц и о н а л ь н ӧ й  гы

Висьталысь лӧсьӧдӧ гижӧдын эмоциональнӧй гы.
Г. Фёдоровлӧн «Тувсовъя лунъясӧ» висьты н1 п ар ал 

лельнӧя мунӧ кык визь, кодъяс пасйӧны, петкӧдлӧны эмо
циональнӧй настройсӧ. Медводдза визьыс, коді йитчӧма 
Шыр Иван образкӧд, кутӧ ас пытшкас тӧждысьӧм, май
шасьӧм, падъялӧм: «войбыд спокой оз сет», «унмовсьлас 
да сы йылысь жӧ вӧталӧ», «быттьӧ яндзим лоис сы ды р 
йи Иванлы», «Вель дыр дзоръяліс кильчӧ пос вывсянь: 
оз-ӧ кодкӧ матын тыдав» (1 0 6  л. б.); «ньӧжйӧникӧн вось
ковтіс», «пуксис ышловзьӧмӧн» (1 0 7  л. б.), «друг сӧрвит - 
чӧмӧн чеччис да котӧрӧн моз пырис керкаӧ» (111 л. б.), 
«мӧвпнас артыштіс да аслыс шензьӧмӧн лои» (112 л. б.), 
«руньгис Шыр Иван» (1 1 5  л. б.), «мыйлакӧ сылы лои 
шог... сійӧ быттьӧ бокӧвӧй морт», (1 1 6  л. б.), «эз казявлы 
налысь (колхозникъяслысь — Л. Л .) вежсьӧмсӧ. Сӧмын 
талун синъясыс быттьӧ друг воссисны да сьӧлӧмсӧ лэчыд 
пуртӧн керыштіс курыд мӧвп...» (1 1 6  л. б.), «муніс мед
бӧръя вӧв, и сы бӧрся ньӧжйӧникӧн руньгис тшӧтш Шыр 
Иван» (1 1 8  л. б.), «Пемыднас нин локтіс Иван. Мышвыв- 
сяньыс пырис керкаӧ» (1 1 8  л. б.), «нисьӧ вӧтӧн, нисьӧ ве
мӧсӧн колис тайӧ войсӧ Шыр Иван (1 2 0  л. б.), «мый мор
ла пӧльзатӧг воштӧма сы мында во...» (122 л. б.), «коркӧ 
асъядор вӧлисти унмовсис Шыр Иван (1 2 2  л. б.). Висьта
лысь шыӧдчӧ несобственно-авторскӧй повествование да 
висьталӧм дінӧ. Эмоциональнӧй доминанталысь вежсьӧмсӧ 
сійӧ вӧчӧ «друг» кыв отсӧгӧн («Друг сӧрвитіс юрӧ ис ш ап
касӧ да ляскис муӧ», 125 л. б. да с. в.).

Эмоциональнӧй доминанталӧн мӧд визь тӧдчӧдӧ рад-

лун, кыпыдлун, эмоциональнӧй подъём (визьыс йитчӧма 
ӧтувъя удж  да олӧм п ет к ӧ д л ӧ м ы д ): кыліс «Иллялӧн гаж а 
сералӧм» (110 л. б.), «пӧся кутіс висьтавны» (111 л. б.), 
«кыпыда чуксасис горн» (111 л. б.), «Уна вӧла нин гӧни
тіс — кызвыннас колхозникъяс», «мыйкӧ ставыслы гажа, 
долыд...» (111 л. б.), «Колхознӧй «Серко» мичаа, тшапа 
шыблалӧ Кокъяссӧ, йӧктышталігтыр рӧдтышталӧ», «сера
лӧмӧн, сьылӧмӧн, гудӧкасьӧмӧн ставӧн вӧрзисны сикт ку
зя. Ы дж ыд вын, ён кыпыдлун тӧдчис тайӧ морт гыас» (115 
л. б.), «Кыпыд шумӧн, тувсов горӧн морт гы муніс сикт 
кузя» (116 л. б.), «тэрмасьтӧг, серамсор И лляяс босьтіс
ны телегаысь плугъяс, сідз ж ӧ  тэрмасьтӧг вайӧдісны вӧвъ
яснысӧ» (116 л. б.) да с. в.

И. Пыстинлӧн «Зурган» висьты н2 эмоциональнӧй на- 
строй лӧсьӧдӧма тадзи. 1 юкӧнын висьталысь артмӧдӧ эмо
циональнӧй доминантасӧ геройлӧн ортсыса описание пыр 
да сылӧн действиеяс петкӧдлӧм пыр. Зывӧк чувство чужтӧ 
Зурган Миронлӧн ортсыса серпасыс: «тшӧг морт», «пӧсь
визувтӧ шор моз», «синкымъяссӧ ӧшӧдӧма», «пиньсӧ ве
кыштӧма», «таращитчӧм синъяснас быльгис, пиньяссӧ 
гирснитіс». Но водзӧ тайӧ чувствоыс вежсьӧ мӧдӧн, коді 
и веськӧдлӧ висьтлӧн эмоциональнӧй настройӧн. Тайӧ тӧ ж 
дысьӧм, коді пыр ёнмӧ тема сӧвмӧмкӧд ӧттшӧтш. Висьта
лысь заводитӧ сысянь, мый сӧмын чужтӧ лыддьысьысьяс
лысь тайӧ чувствосӧ: «мыйкӧ зымгӧ-вӧчӧ». Сы бӧрын мунӧ 
стӧчмӧдӧм: «...кӧкъямысӧд пес нин заводитіс писькӧдны». 
Сэсся тӧждысьӧмыс вынсьӧдсьӧ геройлӧн кывъясӧн: «...ог 
кӧ нинӧм вӧч, менӧ, тыдалӧ, дзикӧдз личкасны найӧ» (74 
л. б.). Тӧждысьӧмыс содӧ, кор висьталысьлӧн кывъясысь 
ми тӧдмалам, мый нин удитліс вӧчны Зурган Мирон (лы
йис вӧв, зорӧдсӧ сотіс, ид мусӧ таляліс, кык ыжлысь кок
сӧ чегис). Висьталысь ёсьмӧдӧ тӧждысьӧмсӧ порока пес 
вӧчӧм йылысь висьтӧн да Миронлӧн тайӧ песнас « к ы т ч ӧ 
кӧ» гусьӧн петӧм йылысь юӧрӧн.

Тӧждысьӧмыс кольӧ и висьтлӧн мӧд юкӧнас. Висьта
лысь пасйӧ: «...кулакъяс... Тарас вылӧ синнас видзӧдны оз 
вермыны» (77 л. б.). Но сы бӧрын ачыс жӧ и бырӧдӧ 
тӧждсӧ да вӧчӧ тайӧс взрывсӧ серпасалӧмӧн («...кыдз тай 
гыпнитас-клопкысяс пач пытшкын»). Тӧждысьӧмыс веж 
сьӧ шогсьӧмӧн: «сёрнитӧны... ньӧжйӧникӧн, гӧлӧссӧ некод 
оз лэптыв», «Тарас — зумыштчӧмӧн, шог чужӧмӧн...», 
«нуртӧминика шуис Васька Ӧкуль», «нурбыльтіс Самко», 
Петыр Ёгор пукаліс «дж одж ас видзӧдӧмӧн». Но медбӧръя 
юкӧнын висьталысь бара на вежӧ шогсьӧмсӧ тӧждысьӧмӧн, 
код дінӧ содтыссьӧ полӧм. Эмоциональнӧй настройлысь

вежсьӧмсӧ висьталысь тӧдчӧдӧ ӧти кывйӧн — «друг» 
(«Друг ӧдзӧс воссис», 80 л. б.).

И. Изъюровлӧн «Арся войын» висьты н3 эмоциональ
нӧй доминанта лӧсьӧдӧма аслыспӧлӧса. Д аньӧлӧн/казьты - 
лӧмъяс дырйи мунӧ нейтральнӧй висьталӧм, коДі вежсьӧ 
пытшкӧсса тӧждӧн («Друг неылын кылӧ турун пӧвстын...», 
48 л. б.). Сійӧс бара вежӧ нейтральнӧй повествование (ге
рой казьтылӧ гражданскӧй кось кад йылысь), сэсся — 
пытшкӧсса тӧжд («Пӧжар?», «Менам керкаыд!», 40—50 
л. б.), коді вынсялӧ («Сёрӧмъясыд ӧд колхозлӧн, а кер
каыд аслад!»— кылӧ кодкӧ пытшсяньыс висьталӧ Д ан ьӧ 
лы»; «Сёрӧмъястӧ ӧти здукнад некод оз ну, ме кодӧскӧ 
татчӧ ыста»,— ачыс нин шуис Даньӧ», 50 л. б.) да вежсьӧ 
майшасьӧмӧн, кодӧс зільӧ серпасавны висьталысь: «Кайис 
потшӧс вылӧ — видзӧдліс, ӧ н і  оз нин позь ылавны — код
лӧнкӧ керкаыс сотчӧ. Чеччыштіс потшӧс вылысь да усь
кӧдчис сиктлань» (49—50 л. б.); «Недыр сулаліс завор 
дорын да бӧр пырис сёрӧмъяс дінӧ» (50 л. б.); «Бӧр усь
кӧдчис завор дорӧ, но бара сувтіс» (50 л. б.) да с. в. Т а 
дзи «Арся войын» лӧсьӧдӧма эмоциональнӧй доминанта.

И. Осиповлӧн «Игнатьевна» висьтын 4 эмоциональнӧй 
доминанта заводитӧ тэчсьыны медводдза абзацсянь. Е ле
на Микушева мунӧ Игнатьевна дорӧ. Ясыда кылӧ тӧж ды 
сьӧм, майшасьӧм: «Мыйла сійӧ корис менӧ гортас?», 275 
л. б.; «Мыйла и кӧсйыссис?», «Кутӧ кутшӧмкӧ гуся мӧвпъ
яс», «Татшӧм синъясысь колӧ виччысьны», «гусьӧн кись
тӧны йӧз пӧвстӧ лёк сёрнияс», 276 л. б.; «Тӧрыт на со и 
ляскӧма (портретъяс — Л. Л .) ;  медым дӧверие перйыны», 
«Елена сулаліс мышкӧн да видзӧдіс картинаяс вылӧ», 277 
л. б.; «Со тай, кытшовтӧ нин», 278 л. б. Тадзи восьтӧма 
эмоциональнӧй доминанта ӧти персонажлысь. Игнат А н
наӧн веськӧдлӧны тӧждлун да майшасьӧм: «...сувтіс паныд 
да нюмъялӧмӧн кутіс шуавны», 276 л. б.; «варова ветлӧд
ліс», «ӧкуратнӧя кыскис... еджыд пызандӧра», «любӧпы
рысь кытшовтіс синнас гӧгӧрсьыс, 277 л. б.; «нимкодьӧн 
тырӧм синъяс», 278 л. б.; «курӧг моз мелі чуксалан гӧлӧ
сыс», «смоль синъясыс улиса лӧсталыштісны», 279 л. б. 
Эмоциональнӧй визьяс артмӧдӧны кык персонаж.

Комынӧд воясса висьтын эмоциональнӧй доминанта 
пыр йитчӧма шӧр геройкӧд. Висьталысь босьтчӧ лӧсьӧдны, 
кыдзи персонажлӧн вочасӧн вежсьӧ пытшкӧсса состоя
ниеыс.



б. М у с е р , и н т е р ь е р , о р т с ы с а  с е р п а с , н и м , х у д о ж е с т в о а  
д е т а л ь

1930-од воясса висьтын висьталысь босьтӧ ас вылас 
мог тӧдмӧдны лыддьысьысьӧс геройлӧн ортсыса описание- 
кӧд; сетӧ сылы ним, художественнӧй детальяс (характе- 
рологическӧй, серпасалӧм, стӧчмӧдысь да имплицирую- 
щей) отсӧгӧн гӧгӧрвоӧдӧ характеръяс. Висьталысь киын 
ум и татшӧм композиционно-речевӧй форма, кыдзи серпа
салӧм. Сійӧ пыртӧ гижӧдӧ вӧр-валысь серпасторъяс, карса 
мусеръяс, тӧдмӧдӧ интерьерӧн.

Комынӧд воясса висьтын вӧр-валӧн серпасъяс тшӧкы
да артмӧдӧны сӧмын фон, кӧні кутас мунны действиеыс. 
Висьталысьлӧн ыджыд интерес и социальнӧй мусер дінӧ. 
Сідз, И. Изъюровлӧн «Арся войы н»1 лыддям: «Сап пемы
дӧсь арся войяс. Муртса на шонді саялӧ, а керкаяслӧн сик
тын ӧдва-ӧдва нин вуджӧръяс тӧдчӧны. Вочасӧн сэсся ве
сиг и вуджӧръясыс бырӧны да кольӧ пыдӧстӧм гу, кодлӧн 
пом ни дор некӧн абу» (47 л. б.). Либӧ татшӧм пас: «Бӧр 
нин тӧдчыштӧны керка вуджӧръяс, асыв вылын енэж тӧд- 
чӧмӧнъя югдыштіс» (48 л. б.); «Ы влаыс дзикӧдз едж ды 
ны кутіс. Ю сайын вӧр йыв гӧрдӧдыштіс, керкаяс лӧзӧдіс
ны, кыптіс ичӧтик тӧв ру. Заводитіс весасьны арся кы
мӧръясысь енэж» (49 л. б.).

Социальнӧй мусеркӧд ми паныдасям и «Байкӧвӧй 
шаль» висьты н2: «Асъя унзільӧн узьӧ сикт. Пемыдлӧз ыв
ла вылын муртса тӧдчӧны, кыдзи сьӧд сюръяӧн койӧ 
водз чеччысь кӧзяйкаяслӧн пач трубаясысь тшын да т ӧ р 
мӧм ӧшиньяс пыр асъя кыаӧн чеччӧны ломтысьысь пач- 
вомъяслӧн югӧръяс» (72 л. б.). Но вӧр-валӧн серпас тшӧ
кыда артмӧдӧ фон, код отсӧгӧн стӧчмӧдӧма действиелысь 
мунан кадсӧ: «Аслыс сикаса гажӧн мичаӧсь тӧвся рытго- 
рувъяс. Пыдӧстӧм енэж дзирдалӧ кельыд турунвиж рӧ
мӧн, кок улын дзуртӧ кос лым, уна сыръя прӧшвиясӧн 
лёззясемаӧсь россем льӧмпу кустъяс. И сӧмын коркӧ-кор
кӧ швачӧбтылас кӧдзыд паш ляк да сэк кысянькӧ вылы- 
сянь сявкмунӧны лымчиръяс» (58 л. б.), «ӧдйӧ кольӧ тӧв
ся лун. Оз на удит прамӧя югдывны, шонді муртса вӧр 
йывсянь дулалӧм плешсӧ мыччылас, видзӧдан да бӧр нин 
пемдӧ, бара нин пуксьӧ пемыд вой, аслас небыд эшкынӧн 
вевттьӧ став ывлавывсӧ да весиг тӧвся чимъеджыд лым 
чудӧдӧ. Сьӧд вуджӧръясӧ пӧрӧны керкаяс да сӧмын кысь- 
кӧ-кыськӧ дзужгӧны кусысь ӧгыръясӧн посньыдик биторъ
яс» (69 л. б.), «Вылын дзирдаліс тӧлысь, югъялісны ко-

дзувъяс, быттьӧ уна сюрс бисеръяс сьӧдлӧз ной выяын, 
пыр чепӧльтмӧн кӧдзыд» (76 л. б.).

Кад стӧчмӧдӧм могысь ывла выв серпасъяс пыртӧма 
и «Шуд» висьтӧ3: «Нимкодясьӧ апрель тӧлысся /нонді ас 
югыднас, лым эж  выв бисер эшкынӧн дзирдалӧ» (269 
л. б.).

«ӧстаплӧн туй» гижӧдын 4 висьталысь сетӧ татшӧм сер
пасъяс: «Енэж дон. Асъя дон енэж вылын лӧзӧдӧма шон
ді» (258 л. б.), «Рудзӧг тупӧсь джынйӧн вӧр йывті мыччы
сьӧма шонді, ӧжигайтӧм гӧрд кирпич рӧма. Асыввывті- 
ыс енэжыс ӧшйӧма алӧйгӧрд шӧвк эшкынӧн» (261 л. б.). 
Татшӧм ичӧтик пасъяс артмӧдӧны фон, кӧні сӧвмӧ дей
ствиеыс.

И. Изъюровлӧн ӧткымын висьтын геройлысь мирсӧ от
салӧ восьтыны ывла выв петкӧдлӧм. Сідз, «Кӧдзигӧн» 
висьты н5 ӧльӧш лӧн видзӧдлас пыр вайӧдӧма татшӧм 
юкӧн: «Сынӧдыс вӧлі сукмӧма уль му дукӧн, бергӧдлӧм 
му пластъяс костысь петіс небыд ру» (17 л. б.). Чужан му 
радейтӧм, вӧр-васӧ пыдісянь гӧгӧрвоӧм петкӧдчӧ и татшӧм 
серпас отсӧгӧн: «Вылын юр весьтын тюргӧны посньыдик
лэбачьяс, му помын кокасьӧны ракаяс, векньыдик борйын 
йирсьӧ кузь гӧна Саврас — тайӧ ӧльӧш лӧн став олӧмыс» 
(19 л. б.). «Байкӧвӧй шаль» гижӧдын вӧр-валӧн серпас — 
«Чӧв олӧ сэзь тӧвся вой. Ню мъялӧ кос тӧлыс, югӧръясыс 
сылӧн вӧралӧны лым вылын. Гӧгӧр ставыс лӧзӧдӧма, и 
сӧмын лымйӧн тырӧм керкаяс ыджыд сьӧд вуджӧръясӧн 
повзьӧдчӧны, быттьӧ гажтӧм гидъяс» (70 л. б.).

Мусер петкӧдлӧм дінӧ шыӧдчӧ и Педь Гень. «Бергӧд
чис» висьтын 6 унакодь места сетӧма вӧр-васӧ серпасалӧм
лы. Медводдза да мӧд абзацын сетсьӧ статичнӧй серпас: 
«Пом ни дор саридзӧн шыбитчӧма парма. Пӧрысь пуяс 
мӧвпалӧмпырысь чургӧдӧмны енэжлань лымйӧсь туганъ
яс. П армаын талун лӧнь. Войтӧв пиладор пиня кӧинӧн 
дзебсьӧма турзыеьӧм пармаӧ. Кӧдзыда лӧстасьӧ лӧзов 
енэж» (43 л. б.). Висьталысь стӧчмӧдӧ, кӧні кутас мунны 
действиеыс. Коймӧд абзацын паныдасьӧ динамичнӧй сер
пас: «Пуысь-пуӧ, увтасысь-увтасӧ, увъяс пӧвсті сунігтыр, 
пышйӧны керасян шыяс. Емъяс кодь веськыд пуяс кывзӧ
ны пилаяслысь живгӧм. Сё арӧса вӧрпиян медбӧръяысь 
сыркмунӧны да ньӧжйӧникӧн копыртчӧны, сэсся шувгӧм- 
ротшкӧм сорӧн пуркысьӧны лым пытшкӧ» (3 л. б.). Н е
льӧд абзацын вӧр-валӧн серпас пыр стӧчмӧдӧма кад: «Кор 
гӧрдов шонді тапиктіс вӧртас дорӧдз, кор пувва рӧма 
гыӧн-гыӧн паськаліс енэжті...» (3 л. б.). Сы бӧрын висьта
лысь кутас пыртны ывла выв серпасъяс, медым тӧдчӧдны

действие мунан местаяс: «Увтас мӧдарланьын лым эш кы 
нӧн пӧртмасьӧ енэж рӧмъясӧн» (4 л. б.), «Туй пӧлӧн ку
зя л а  кер чукӧръяс» (7 л. б.), «Вӧрын пемыдджык. Чӧв- 
олан сынӧд шебыртӧма чӧв олан вӧр. Татшӧм чӧвкуйлӧ- 
мас шытӧм кокшыяс. Со нюлыштіс нин сійӧ чусалан кы а
ӧс, ӧзталіс пемыдлӧз енэжсӧ югыд ӧгыръясӧн» (7 л. б.). 
Висьтлӧн мӧд юкӧн воссьӧ социальнӧй мусерӧн: «Нӧкъя
юра барак  гӧгӧр — сук вӧр. Часӧвӧйясӧн сулалӧны пуяс. 
Вижов би югӧр кузьмӧс ӧшинь пыр швачкӧ лым вылӧ. 
Струбаысь петӧ тшын» (7 л. б.). Водзӧ висьталысь пыр ку
тас  стӧчмӧдны либӧ кад, кор мунӧ действиеыс, либӧ сылысь 
местасӧ: «Сьӧд морӧса кырнышӧн позтысьӧма вӧр пытш
кӧ сап пемыд вой. Нинӧм оз торк пармалысь унзільсӧ. 
Енэжыс пуяс йылӧдз лэтчӧма» (11 л. б.), «Йитуисяньыс 
веськыд вылын, вӧр пытшкын, сулалӧ коймӧд барак, сы
кӧд орччӧн-— мӧд— нёльӧд барак, километр джын сайын 
кымын — витӧд, квайтӧд» (11 л. б.). Нёльӧд юкӧн воссьӧ 
вӧр-валӧн ичӧтик серпасӧн: «Ы вла вылын вӧлі пемыд на. 
Л ӧн ь  асывводзлӧн ловшыыс тӧдчис жӧ нин. Чусмӧны ко
дзувъяс, кельдӧдӧ енэж» (17 л. б.). Витӧд юкӧн заводит
чӧ динамичнӧй серпасӧн: «Шондіыс зымвидзӧ яг вылын.
Чаг-чаг!— Ч а г -ч а г — кылӧ ӧтиклаысь. Живк-живк! Ж ивк- 
ж ивк!— кылӧ мӧдлаысь. Ратшкигтыр пӧрӧны пуяс, весиг 
ягыс быттьӧ сыркмунлӧ...» (20 л. б.). Висьт помасьӧ т а 
дзи: «Юргӧ яг, гӧрдлӧ лымйӧсь морӧстырнас. А вылын 
пӧлынясьӧ шонді: ыпъялӧ-ломзьӧ югыд-югыд, быттьӧ дзим 
бырӧн зыралӧны» (23 л. б.).

Ы вла выв петкӧдлӧм отсӧгӧн Г. Фёдоров стӧчмӧдӧ и 
кад  да действие мунан места «Ы тъя ва вылын» 7 висьтын: 
«Берег пӧлӧныс бадьяс, кузьтурун...» (79 л. б.), «Шуньгӧ 
гӧрдов нюр ва; бадьяслӧн сӧмын йывъясыс тыдыштӧны...» 
(78 л. б.). Сюжет сӧвмӧмлы фонӧн лоӧ татшӧм пасйӧд: 

«Бы д асыв шондіыс петӧ нӧрыс сайсянь — дзирдалӧ, га
жӧдӧ ывлавывсӧ. Д а  и тайӧ лунӧ вӧлі енэжыс мыськӧм 
блюд кодь. А вӧрыс — эзысьӧн лӧсталӧ да шувгыштӧ. Оз 
поводдя дырйи лёкысь шувгы, а зэв небыдика, ылысь кы
лан  лӧсьыд музыкаӧн» (79 л. б.). Мӧд юкӧн заводитчигӧн 
висьталысь бара стӧчмӧдӧ: «Лэтчӧ шонді, ён ранаысь моз 
резӧны алӧй югӧръяс. Юлӧн шуйга берегыс зарниӧн л ӧ 
сталӧ, а веськыдыс сулалӧ зӧм да видзӧдчӧ лӧнь ваӧ...» 
(86 л. б.). Висьталысь зільӧ тӧдчӧдны поводдялысь в еж 
сьӧмсӧ (артмӧ динамическӧй серпас): «Гынмӧм кымӧр
пыр ёнджыка паськалӧ. Видзӧдны кутан да он казяв во
дзӧ локтӧмсӧ, быттьӧ пыр ӧтиінын дӧжвидзӧ, пиладор вӧр 
вылӧ л и ч кы л ӧ м а .  Сы водзвылын, кыдзи бальӧпиян мам

гӧгӧрныс, дӧнзьӧны посньыдик кымӧрторъяс. МукрДыс 
лымъеджыддорӧсь, мукӧдыс вурун тупыль ко д ь ӧ сь -г  стая
ӧн разалӧны» (91 л. б.), «Пемдӧ. Кымӧр пласт гундыр моз 
личкысис кыа вылӧ да ньылыштіс. Сьӧдӧдіс куръя ва...» 
(91 л. б.), «Тӧвныр чорзьӧ. Мукӧд дырйи ӧдӧбӧн личкы
сяс бадьяс вылӧ да талялас. Рытъя горас мичаа кылӧ мӧд
лапӧвса вӧрлӧн шувгӧмыс. Куръя нӧрысын коз. Пыркӧдӧ 
тугансӧ гыалан юлань, шенасьӧ ён лапъяснас, мукӧд ды р
йи нора дзуркнитлӧ вужбердтіыс» (93 л. б.). Коймӧд юкӧн 
воссьӧ вӧр-валӧн серпасӧн, кӧні стӧчмӧдӧма артмысь веж 
сьӧмъяссӧ: «Кымӧръяс вайӧны зэр. Д зонь  сутки швальгис, 
сэсся тӧкӧтьӧ кобыштіс, но кымӧръяс эз на бырны. Найӧ 
стаяӧн-стаяӧн шуньгӧны уліті. Рудмис вӧр, подулӧдз кӧ
тасис» (93 л. б ). Висьт помасьӧ динамическӧй серпасӧн 
(«Югдіс. Кымӧръяс век на вевся-вевся лэбӧны руд вӧр 
вывті. В аж  моз на чорыда пуӧ ю», 104 л. б.), коді и весь
кӧдлӧ гижӧдын.

Висьталысь пыртӧ текстӧ и производственнӧй мусер: 
«Сой кыза цинкаяс тывйыштӧмны уна сюрс кер. Водзын 
сэсся оз нин тыдав юыс: ӧтарӧ керъяс, керъяс да керъяс» 
(78 л. б.).

«Колхознӧй страдна» висьты н8 ывла выв серпасъяс 
этшаӧсь. Найӧ артмӧдӧны фон, кӧні мунӧ действиеыс: 
«Асывводз. Кельыдлӧз юӧ видзӧдчӧны бадьяс. Ни ӧти 
киль налӧн оз вӧрзьы» (138 л. б.), «Пыр паськыдджыка 
ойдӧ кыаыс. Енэж шӧрса кымӧрторъяс алӧймӧны. Пила- 
дор вӧрвыв друг ӧзйис тіралан  зарни югӧръясӧн. Сэсся 
гыжымтіс шонді. Ру ёкмыльяс довкъялігтыр качисны. Ю г
діс, ю вылыс лӧсьтасьӧ, бадь увъясын чепсасьӧны зарни 
июгыльяс». (138 л. б.).

«Рапорт» висьтын 9 мусер сідзжӧ артмӧдӧ фон; петкӧд
чӧ социальнӧй пейзаж дінӧ интерес: «Посни пожӧмъяса
ягӧ саймовтчӧмаӧсь еджыд палаткаяс. Яг мыльк йывсянь 
мичаа тыдалӧ, кыдзи Сыктывкар сайӧ исковтӧ зарни ту
пыль. Карса керкаяс, пушкыр садъяс да Сыктыв вылын 
ворсӧны-лӧсталӧны рытъя шонді югӧръяс. Л ӧзсера Сык
тыв кузя ветлӧны пыжъяс... П алаткаяс  сулалӧны куим р а 
дӧн. На вылӧ оз нин инмыны шонді югӧръяс — местаыс 
улынджык дай вӧрыс сайӧдӧ» (42 л. б.). Вӧр-ва серпас 
отсӧгӧн стӧчмӧдӧ кад да действие мунан места: «Вой. К е
льыд тӧлысь качӧма руа кымӧръяс сайӧдз. Ы влаыс лӧзов. 
Залъяссянь на вылӧ вольсышсьӧмны вуджӧръяс» (54 
л. б.), «Лӧня исковтӧ Сыктыв. М ӧдарас бадьяс, сэсся 
видзьяс. Таладорын — запаньса постройкаяс...» (54 л. б.), 
«Кӧсйиг-маласиг коста сявмуні кыа. ‘Асъя тӧвру вӧрзьӧдіс

ю вылысьыс русӧ, кутіс да новліс кытчӧкӧ. Коли ворсӧд
чыны лӧзсера ва. Юръяс весьтын гӧрдӧдісны кымӧръяс. 
Кыа югӧръяс ньӧжйӧник лэччисны бадьяс йылӧдз» (60 
л. б.) да с. в.

Динамичнӧй мусер лӧсьӧдӧ висьталысь «Запань» гижӧ
дын ,0: «Тувсовъя лун. Саридзӧн лӧзалӧ  енэж...» (24 л. б.), 
«Гыасьысь пуяс вывті небыдик кокшыӧн локтӧ сьӧд син
кымъяса ань — рыт. Шонді гӧрдӧдӧ... Ю бердсянь ыркйӧд
лӧ» (26 л. б.), «Ы влавыв пыр ёнджыка сьӧдасьӧ..., дзоля 
лэбачьяс лӧсьӧдчӧны узьмӧдчыны. Весиг кымӧръяс улӧ
дж ы к лэччисны»; «Чӧв олӧ ывлавыв, вугралӧ, вӧтасьӧ...» 
(27 л. б.), «Бипурысь паськалан югӧръяс ворсӧны бикинь- 
яскӧд. Пемыд лӧз енэжыс лэччӧма улӧ, ӧшалӧ пуяс вылын, 
ӧ ткы м ы н  кодзувъяс дзирдалӧны йитӧдъясӧн. Пушкыр юра 
пожӧмъяс вуджӧръясӧн сулалӧны. Кынмӧмаӧсь — оз вӧр
зьыны. Пемыд вой шытӧг лэбалӧ на вывті. Кыӧ сьӧд юрси 
ч и т к ы л ь я с с ӧ , лелькуйтӧ, видзӧ ывла вылысь чӧскыд ун» 
(29 л. б.), «Сьӧд кымӧр ёкмыльяс лун и вой лэбӧны пу- 
йывъяс бердті» (32 л. б.), «Кӧдздӧдӧма ывлавыв. Р и зъ я 
лӧ войтӧв... Мурзӧны ю вылын гыяс» (34 л. б.), «Асыв
водз. Лым оз нин усь» (40 л. б.). Паныдасьӧ и производ
ственнӧй мусер: «Труна-трана тупыльтчӧны керъяс. Ыз-
буз суныштӧны нильӧг гыяс пӧвсӧ. Гӧрӧны ю пыдӧс. Бӧр 
быльыктӧны ва вылысӧ да бергалӧмӧн кывтӧны. Кывтӧны 
ӧткӧн, кывтӧны гозъясӧн, кывтӧны чукӧръясӧн» (24 л. б.).

«Тувсов лунъясӧ» висьтын 11 вӧр-валӧн серпас артмӧдӧ 
фон, кӧні мунӧ действиеыс. Но эм и социальнӧй мусер: 
«Сьӧдӧдӧмаӧсь, тшаксялӧмаӧсь керка стенъяс... Шоча ви
дзӧдӧны кӧсӧйтчӧм ӧшиньяс — посньыдикӧсь, шыр синъяс 
кодьӧсь. Стеклӧясыс лӧзӧдӧмны, сісь ва рӧмаӧсь. Ставнас 
керкаыс кос бока пӧчӧкодь, лажыньтчӧма туй бокӧ...» 
(107 л. б.).

«Вӧрса поезд №  4» висьтӧ 12 вӧр-валысь серпас пыртӧ
ма сы могысь,- медым стӧчмӧдны, кӧні да кор мунӧ дей
ствиеыс: «Февраль тӧлысся лэчыд тӧв сикт сайын гартӧ 
лым бус» (127 л. б.), «Вылын шондіыс кынмӧм вый вой
тӧн исковтӧ гӧна кымӧр пӧлӧн. Эзысьӧн волялӧны дадь 
сюв туйяс трасса кузяла. Найӧ ньӧвъяс моз пырӧны вӧр 
потасас» (131 л. б.). Паныдасьӧ и социальнӧй мусер: 
«...сулалӧны выль стрӧйбаяс. Шӧрас дыр-дыркӧдчӧ дзоля
ник электростанция. Кельыдлӧз тшын гӧгыльяс качӧны 
труба вомысь да пыр жӧ разалӧны сынӧдас» (127 л. б.).

Педь Геньлӧн 1930-ӧд воясса висьтъясын ми паныда
сям статичнӧй да динамичнӧй серпасторъясӧн; эм и соци
альнӧй мусер. Но висьталысь оз куж лӧсьӧдны ывлавыв

серпас сідзи, медым сійӧ отсаліс гӧгӧрвоӧдны мортлысь 
пытшкӧсса мирсӧ.

М. Мальцевлӧн «Завод вӧсна» да «Вермӧм» висьтъ
ясын ывлавыв серпасъяс артмӧдӧны фон, кӧні мунӧ дей
ствиеыс: «Енэжсянь яръюгыда дзирдалісны кодзувъяс, ни 
ӧтик кымӧртор некӧн эз тыдав. Ы лынкодь веськыд вылын, 
чой горулын, муртса тыдыштӧ сьӧдов вуджӧрыс ичӧтик 
пипу р асл ӧ н » 13. Но М. М альцевлӧн висьтъясын мусер 
участвуйтӧ пытшкӧсса тӧжд лӧсьӧдӧмын.

Иливапыс «Запань» висьтын 14 лӧсьӧдӧ сӧмын социаль
нӧй мусер: «Дзонь километр кузя да Эж ва джын пасьта 
куръяӧ, ыжъясӧс ыджыд кукйӧрӧ йӧртігмоз, игналӧмаӧсь 
пуръялӧм вылӧ квайтымын кымын сортӧвӧй вӧр» (8 л. б.), 
«А шондіыс сотӧ. Сынӧдыс ымралӧ веж турун дукӧн. К ок
ньыдик тӧв руыс шавӧритӧ ва вылас, сынасьӧ вӧрпуас, ӧт
лаасьӧ  варовитӧмкӧд да лэбачьяс сьылӧмкӧд. Тайӧ шыяс 
дінас ӧтлаасис тшӧтш ю кузя кывтысь моторлӧн жургӧ
мыс» (10 л. б.).

«Вермам» висьтын 15 вӧр-валӧн серпас статичнӧй: «Сы
нӧдыс руакодь. Сырк лӧнь. Енэжын муртса чутвидзыштӧ
ны гӧрд кодзувъяс, оз вӧрзьыны, сэтшӧм жӧ кӧдзыдӧсь» 
(81 л. б.), «Ывлаыс югдіс. Л эбзян  кӧдзыд кымӧръяс кост
ті мыччалӧ ассьыс чужӧмсӧ нюмъялан шонді» (88 л. б.), 
«Тшӧтшамас вывсянь шочиник, дувки-довки пуяс костті 
тыдалӧ ылын тшӧкыд, сиськодь мича кузь вӧраинысь, лӧз 
тшынӧн сьӧласян ичӧтик бипур» (88 л. б.).

И. Осипов «Заводитчӧм» висьтын 16 социальнӧй мусер 
лӧсьӧдӧм кындзи («Куткыртчӧмаӧсь керкаяс, гусьӧн видзӧ
дӧны посньыдик сьӧд ӧшиньяс. Керкаяс, быттьӧ зільӧны 
сайӧдчыны, дзебсьӧны мӧда-мӧд саяс. Гӧгӧр виччысян чӧв. 
Оз увтышт пон — кӧзяин удитӧма йӧртны водзвыв. Оз 
кывлы ӧдзӧсӧн клопнитӧм,— ставыс кынмӧма места вы
лас», 282 л. б.; «Шуштӧмӧсь керкаяс. Гыӧртӧм ӧшиньяс 
мисьтӧма видзӧдӧны туй вылӧ, кӧні ӧти ловъя морт оз ты 
дав. Уна керка пуста, гурйыв восьса ӧдзӧсъяс, унаын быт
тьӧ кылӧ пӧдтӧмӧн бӧрдӧм шыяс», 289 л. б.), вӧр-валӧн 
серпас пыр зільӧ восьтыны Каръён Семӧлысь ӧнія кадся 
пытшкӧсса состояниесӧ (Видзӧд та йылысь: «Тема сӧв
мӧм» да «Пытшкӧсса тӧжд» юкӧнъяс).

Татшӧм висьтъясын, кыдзи «Да-а-а-а...», «Зук Егор», 
«Зурган», «Водзӧ» И. Пыстинлӧн, «Кӧм ю» И. М уравьёв
лӧн, «Ель йылын» И. Сельковлӧн, «Рӧзӧренньӧ» да «Вот
чина юклӧм» П. Доронинлӧн, веськӧдлӧ ӧти композицион- 
нӧ-речевӧй форма-висьталӧм. Ы влавыв серпасъяс оз паны
дасьлыны.

Комынӧд воясса коми висьтын петкӧдчӧ статичнӧй да 
динамичнӧй мусер. Вӧр-ва серпасалӧм кындзи, висьталысь 
лӧсьӧдӧ социальнӧй, производственнӧй пейзаж, но оз на 
куж геройлысь пытшкӧсса мирсӧ ывлавыв серпасъяс от
сӧгӧн петкӧдлыны.

Комынӧд воясса коми висьт босьтчӧ тӧдмӧдны лы ддьы 
сьысьӧс и керка пытшкӧскӧд (интерьеркӧд).

И. Пыстинлӧн «Вермам» висьтын паныдасьлӧны сӧмын 
ӧткымын пас: рабочӧйяс олӧны баракын, узьлӧны «наръяс 
вылын», сёйӧны «пожӧм пӧвъясысь вӧчӧм кузь пызан са 
йын». Висьталысь тӧдчӧдӧ «тшынасьӧмкодь стенъяс», 
«гыӧра ӧшиньяс», «тувйӧ ӧшлӧм паськӧм» (81—82 л. б.).

«Да-а-а-а...» висьтын сетӧма гӧрд пельӧслӧн серпас: 
«Гӧрд пельӧс пызан вылӧ разӧдӧма газетъяс, журналъяс, 
книгаяс. Стенын ӧшалӧны картинаяс, лозунгъяс, порт
ретъяс. М едтӧдчанаы с — сьӧд да гӧрд пӧв» (60 л. б.). Вот 
кыдзи висьталысь серпасалӧма кӧр видзысь Самколысь 
керкасӧ: «Керка юрйылас крепитӧма ыджыд кӧр сюр... 
Горнича дж одж ас вольсалӧма йӧра да кӧр вольяс, ош ку
яс да. Узьланінас стенас ӧшалӧ кык ствола вит пищаль» 
(63 л. б.). А татшӧмӧн петкӧдчӧ вӧр лэдзысьлӧн керка: 
«Керканым миян вӧлі... вит метра кузя да нёль метра 
пасьта. Стеныс сэні куим, а абу нёль. Ӧти стен вӧчӧма 
мусьыс» (65 л. б.).

«Зурган» висьтӧ пыртӧма Зурган Миронлысь да Вась
ка Тараслысь керка пытшкӧс серпасалӧм. Зурган Мирон
лӧн: «гырысь ӧшиня керка», «ӧшиняс занавес ӧшӧдӧма», 
«лажмыдик улӧс» (74 л. б.); Тараслӧн: «ичӧтик лампа
би», «дзузган лампа биыс муртса кельдӧдыштӧ асъя сьӧд 
пемыдсӧ», «важиник, поснидик ӧшиня керка пытшкӧс», 
«порогулӧдзыс омӧля-и воӧ би югӧрыс», «лабичьяс», «ыр
гӧн самӧвар», «ва пельса» (76—77 л. б.). Висьталысь 
татшӧм серпас отсӧгӧн кужис тӧдчӧдны висьтлысь соци
альнӧй визьсӧ.

И. Изъюров «Нянь» висьтын лӧсьӧдӧ сельпо лавкалы сь 
серпас: «Полка вылын югъяліс самӧвар, орччӧн куйлісны 
чышъян чукӧръяс, а прилавок вылын, восьса ящик вевт 
улын, швыркйис бергаліс сьӧд гӧгыль да ящик пытшкын 
горзіс кылӧ морт» (57 л. б.).

И. Осипов (Вокан) «Игнатьевна» висьтын сетӧ Игнат 
Анналӧн оланінлысь ичӧтик серпас: «Д ж одж ыс кабала
кодь еджыд. Стенъясын ӧшалӧны сӧветскӧй картинаяс да 
вождьяслӧн портретъяс: Сталин сералысь чужӧма мат
росъяс пӧвсын, Ленин сулалӧ изйӧн вольсалӧм, шондіа му

вылын, Максим Горькнй читкыртчӧма, сералысь чужӧма» 
(277 л. б.).

М. М альцев «Завод  вӧсна» висьтын серпасалӧ вичкоса 
с л у ж и т ы сь л ы ^  керка пытшкӧссӧ: «Зэв ыджыд, мича поп 
керкаын гӧгӧрбок сувтӧдӧма дона кӧлуй, л о в ъ я  ч в е т ъ я с , 
стенас мича картинаяс. Гӧгрӧс пызан дорын, кодӧс вевт
тьӧма узор пызандӧраӧн...» да с. в. (55 л. б.).

Г1. Доронин «Вотчина юклӧм» да «Рӧзӧренньӧ», 
И. Сельков «Ель йылын, И. М уравьёв «Кӧм ю», М. М ал ь 
цев «Вермӧм», И. Изъюров «Арся войын», «Байкӧвӧй 
шаль», «ӧстаплӧн туй», «Шуд», «Мирон Васька — у в аж ае
мӧй колхозник», И. Пыстин «Запань» да «Водзӧ», Г. Фё
доров «Вӧрса поезд №  4», «Запаньын», «Ытва ва вылын», 
«Рапорт», И. Осипов «Заводитчӧм» висьтъясын ӧ т д о р т ч ӧ 
ны интерьер серпасалӧмысь. 1930-ӧд воясса висьтын керка 
пытшкӧс серпасалӧм отсалӧ висьталысьлы тӧдчӧдны сӧ
мын действие мунан местасӧ. Характерологическӧй визь 
интерьер восьтӧмын оз петкӧдчы.

Висьталысь комынӧд воясса прозаын сетӧ геройлы ним 
да тӧдмӧдӧ сылӧн ортсыса серпасӧн.

Иливапыслӧн «Водзӧ» висьтын геройяслы сетӧма ней
тральнӧй нимъяс. Тайӧ асшӧр либӧ сиктса нимъяс (Сер
гей, Тима, Закар , Санко, Степан Педӧр, Ӧндрей Миш, 
Вась-Вась. Йигӧ Ёгор). Висьталысь оз лӧсьӧд и ортсыса 
серпас, вайӧдӧ сӧмын ӧткымын пас, шуам, «пукалӧ ичӧтик 
буссьӧм тошка дядьӧ», «нывбабаяс ковтатӧмӧсь ни, чышъ- 
янтӧмӧсь» (133 л. б.). «Йигӧ Ё г о р —-пӧрысь зуд вӧчысь, 
тошсӧ малыштіс», «комсомолец Сергей», (139 л. б.).

«Зук Ёгор» висьтын висьталысь бӧрйӧ геройяслы сэ
тшӧм нимъяс, кодъяс пыр жӧ гӧгӧрвоӧдӧны рольсӧ, кодӧс 
персонаж ворсӧ книгаын. Тайӧ Зук Ёгор, Чикыш, Гӧрба 
Педӧр, Кырныш Иван, Злӧй Трисан, Габыров. Виччысяна, 
мый татшӧм образъяслы лоӧ тырмымӧн статичнӧй ортсы
са серпас либӧ торъя пас. Шуам, «Гӧрба Педӧрлӧн «ры
жӧй тош кузяыс (нӧк — Л. Л .) визувтӧ чунь костъясӧдыс, 
лякӧсьтӧ роч жилеткасӧ да гӧрд сатин дӧрӧмсӧ» (153 
л. б.), «кузь киа Мить» (154 л. б.); Злӧй Трисанлӧн орт
сыса серпасыс татшӧм: «...синкымъяссӧ ӧшӧдӧма, виж
пиньяссӧ векыштӧма, шапка ни нинӧм...» (159 л. б.). ӧ т и  
пас отсӧгӧн стӧчмӧдӧма и положительнӧй персонажӧс (Се- 
мён Иван — «пелькиник тушаа морт», 15.9 л. б.).

«Зурган» висьтын висьталысь босьтчӧ лӧсьӧдны герой
яслысь ортсыса серпас. Татшӧмӧн петкӧдчӧ Зурган Мирон: 
«тшӧг морт, синкымъяссӧ сійӧ ӧшӧдӧма, ныр рузьяссӧ зэз-

тома, пиньсӧ векыштӧма, вежыньтчӧм льӧбъясыс т ір ал ӧ 
ны», «чышкиштіс гӧрд рожасьыс ньылӧмсӧ яя кинас» (74 
л. б.), «таращитчӧм синъяс», «...синкымъяссӧ ӧшӧдіс, го
лясӧ дженьдӧдіс йӧжгыльтчигмоз, быттьӧ юрыс тушаас 
сюйыштчис, кулакъяссӧ шӧдзыртіс, пиньяссӧ гирснитіс 
воча...» (75 л. б.), «джодж плакаяссӧ сьӧкыд тушанас 
лайкйӧдлігтырйи...» (76 л. б.). Висьталысь серпасалӧ и 
паськӧмсӧ: «...пасьталіс ыджыд сьӧд тулупсӧ, шапкаліс
пеля шапкасӧ» (76 л. б.). Зурган Миронлӧн ортсыса опи- 
саниеыс тэчсьӧ сьӧрсьӧн-бӧрсьӧн. Сійӧс артмӧдӧны торъя 
пасъяс. Висьталысь донъялӧ геройӧс (векыштчӧма, гӧрд 
рожа, таращитчӧм синъяс, пиньяссӧ гирснитліс) да тайӧн 
сетӧ лыддьысьысьлы индӧдъяс сы йылысь, кыдзи колӧ 
гӧгӧрвоны персонажсӧ. Висьт помас (Тарас ордын сцена) 
висьталысь лыддьӧ коланаӧн нӧшта на тӧдчӧдны: «Чуж ӧ
мыс Миронлӧн век на понлӧн кодь скӧр видзӧдчӧ: син
кымъясыс ӧшӧдчӧмаӧсь, вомыс векыштчӧма, синсьыс би 
петӧ» (80 л. б.). Артмӧ статичнӧй (вежласьтӧм) ортсыса 
серпас. Тайӧ приём отсӧгӧн сетӧма и Васька Тараслысь 
портретсӧ: «Тараслы ӧні эм нин ар комын вит кымын.
Ён, лӧсьыд тушаыс да сьӧд синтаса мича чужӧмыс сылӧн 
пыр на том дырся кодьыс» (77 л. б.), «шуӧ раминик гӧлӧ
сӧн» (80 л. б.).

Ортсыса серпаслӧн ӧткымын тип петкӧдчӧ И. Пыстин
лӧн «Запань» висьтын. Тадзи восьтӧма Васька Петырлысь 
ортсыса сернас: «...талун сійӧ вомбокас пешӧма газетысь 
гартыштӧм зоркодь да тшӧкъялігтырйи нёнялӧ, вомсӧ тяп 
кӧдӧмӧн да сьӧласьӧмӧн. Синъясыс сылӧн лажгӧдчӧмаӧсь, 
нырулыс волялӧ, визувтӧ гӧрд ус кузя да везгӧдчӧ дзуг
сьӧм тошкас. Косясьӧм пидзӧса гач зепсис тыдалӧ гӧрд 
юра сулин пом» (12 л. б.). Висьталысь сетӧ физиогноми- 
ческӧй серпас; петкӧдлӧ геройӧс сэтшӧмӧн, кутшӧмӧн ми 
вермам сійӧс аддзыны ӧнія кадӧ. Висьталысь сувтӧдӧ ас 
водзас мог — лӧсьӧдны вежласян ортсыса серпас, но тайӧ 
оз на артмы. Тадзи жӧ тэчӧма Тикӧн Тималысь портрет: 
«...гусьӧник нюмъялӧ, синпӧвсӧ читкыртӧма» (24 л. б.), 
«вомдорсӧ курччалігтырйи, педзӧмӧн сулалігӧн» (25 л. б.).

Семуковлы сетӧма вежласьтӧм ортсыса серпас; сійӧс 
вайӧдӧма геройкӧд медводдзаысь паныдасигӧн: «...ыджыд 
тушаа кыз морт. Пасьтасьӧма сійӧ еджыд сатин дӧрӧмӧн, 
гладитӧм сьӧд гачӧн да сандалиӧн. Киас кутӧ ыджыд 
портфель да чемодан» (19 л. б.). Серпас артмӧдӧны кык 
рӧм: еджыд да сьӧд.

Висьталысь босьтчӧ лӧсьӧдны и коллективнӧй портрет: 
«Чужӧмъясныс пуръясьысьяслӧн скӧрӧсь, синкымъясыс

букышӧсь, кыдз тай ыджыд тӧвныр водзын скӧрысь бу
кыштчӧмӧн кайӧ сьӧд кымӧр» (34 л. б.).

«Вермам» висьтын веськӧдлӧны вежласьтӧм ортсыса 
серпасъяс. Тяпур Епим: «...векньыдик сьӧд тошка, гӧгрӧ
сӧн шырӧм юрсиа, букыш синма», «шӧр тушаа», «паськыд 
пельпомъяса ён морт» (82 л. б.), «скӧрпырысь кӧмаліс 
киссьӧм гынъюръяссӧ, вылас зэвтіс дӧмасӧсь важ  ной гач, 
лёк пинджак вылас тасмаасис гӧрдов сэтшӧм жӧ важиник 
тасмаӧн» (83 л. б.). Вась Наста: «...лабичын пукалысь лё
киник паськӧма, лёк киссьӧм гынсапӧга (весиг вольӧсыс 
мыччысьӧма) томиник ныв» (85 л. б.). Пипуныров обра
зын тӧдчӧдӧма сӧмын ӧткымын пас: «Синъяснас ӧти-мӧд 
вылӧ сканкйӧмӧн, вомсӧ вӧчалыштӧм бӧрын, ньӧжйӧникӧн, 
сибдӧмкодь гӧлӧсӧн, кукань моз нирӧстіс», «ӧта-мӧд вылӧ 
чеччыштліс синнас да скӧрысь варӧптіс» (95 л. б.).

И. Пыстинлӧн висьталысь, татшӧм ортсыса серпасъяс 
лӧсьӧдігӧн, зільӧ тӧдмӧдны персонажкӧд. Сы бӧрын вись
тын паныдасьлӧны сӧмын геройяслӧн нимъяс.

Татшӧм жӧ приёмъяс дінӧ шыӧдчӧ и Педь Геньлӧн ги
жӧдъясын висьталысь. «Бергӧдчис» висьтын ми торйӧдам 
сӧмын ӧткымын пасйӧд, кодъяс оз артмӧдны ортсыса сер
пас: Габӧ Петыр «латшкӧс тушаа, гӧрдов ус-тошка му
жик» (3 л. б.), Вурдов — «джуджыд тушаа зон» (5 л. б.), 
Мирон — «паськыд тошка сьӧд дядьӧ» (7 л. б.) л и б ӧ — 
«скӧр чужӧма дядьӧ», «паськыд чужӧма ныв».

«Запаньын» висьтын петкӧдчӧны тӧдса нин лыддьысь
ысьлы вежласьтӧм ортсыса серпасъяс (Васьӧ — «косіндзи 
чужӧма зон, збой синъяса», «гаддьӧсь кипыдӧсъяса», 25 
л. б.; Ӧдя — «ӧмидз ваӧн ӧзйысь чужӧмбанъяса», 25 л. б.; 
М ашӧ — «гӧрд чужӧмбанъяса», 26 л. б.). Висьталысь оз 
сет Урсюзевлысь портретсӧ. Сійӧс вежӧ геройлӧн ним.

«Рапорт» висьтын висьталысь пыртӧ геройлысь ним да 
гӧгӧрвоӧдӧ сійӧс ортсыса описание отсӧгӧн. Зыньгун, тӧд
чӧдӧ висьталысь, «торъялӧ аслас чужӧмнас — каньлӧн 
кодь кыйӧдчана-китрӧй. Синколасъяс тӧкӧтьӧ кӧсӧйӧсь, 
мылькйӧн тӧдчӧны тшӧкалыяс» (44 л. б.). Физиогномиче- 
скӧй серпас дінӧ содтысьӧны психологическӧй п о р т р ет ӧ н  
пасйӧдъяс.

М укӧд персонажъяслы сиӧма сӧмын ичӧтик пасъяс: 
Сергей — «ляпкыд тушаа, ныв вомдоръяса» (43 л. б.) л и 
бӧ «сера чужӧма зон», «век нюмъялӧ да тэрыба сёрнитӧ» 
(43—44 л. б.); «дузъялана чужӧма» (56 л. б.), «еджыд дӧ
рӧма морт»; «гӧлӧсыс абу ыджыд, сёрнитӧ прӧстӧя» (50 
л. б.), «гӧрд чужӧма вневойсковик... Важӧн кодь нин абу 
бритчывлӧма, тшӧка гӧгӧрыс тырӧма гӧрдов тшӧтьӧн.

М ыкталана гӧлӧсӧн юаліс» (51 л. б.), «восьтер кывъя ла- 
герник» (52 л. б.), «красноармейскӧй картуза морт» (54 
л. б.).

Вежласьтӧм ортсыса серпаскӧд ми паныдасям и «Вӧр
са поезд №  4» висьтын. Пример пыдди, Киселев — «гажа 
синъяса, збой комсомолеч» (127 л. б.), Акакей — «кузь ту
шаа сьӧд пася тракторист» (128 л. б.).

«Тувсов лунъясӧ» да «Колхознӧй страдна» гижӧдъясӧ 
висьталысь оз пырт шӧр геройяслысь ортсыса серпасъяс. 
Стӧчмӧдны найӧс отсалӧ ним (Шыр Иван, Нязган Ерем, 
Чирак, Мыров). «Колхознӧй страдна» висьтын паныдась
лӧны татшӧм серпасторъяс: «П арук ён вир-яя», «гӧрд
чышъяна, чышъян улысь пельяс дортіыс ӧшйӧмны юрси 
лёзьяс... Серӧктіс да еджнитлісны гырысь пиньясыс» (134 
л. б.), «гӧрд тошка Демид» (135 л. б.), «Павлинлы кызь 
вит арӧс. Сойясыс — додьвожъяс, вынаӧсь» (135 л. б.), 
«ён морӧса бригадник» (145 л. б.), «ён морӧса зон» (146 
л. б.), «ыджыд юра бригадник» (144 л. б.).

«Ы тъя ва вылын» висьтын висьталысь, Гурей ӧ л ь ӧ ш 
кӧд тӧдмӧдігӧн, лӧсьӧдӧ ортсыса серпаслысь асшӧр тип 
(характерологическӧй пас отсӧгӧн да психологическӧй 
портретлӧн детальясӧн): «ён чукӧръяс чукӧрмӧны синкым- 
доръясас» (79 л. б.), «сук синкымъяса», «зумыш чужӧма» 
(81 л. б.), «сьӧд синъяса» (91 л. б.), «тшӧтшӧдӧм уска» 
(81 л. б.) да «оз чеччав, оз шӧйт, зумыда тувччалӧмӧн вет
лӧ», «шуис небыд гӧлӧснас» (81 л. б.), «небыда босьтчис 
тӧлкуйтны», «вомсӧ вежыньтыштӧмӧн содтіс», «пинь пы
рыс сӧдзӧдіс» (85 л. б.).

Статичнӧй ортсыса серпас сетӧма Ы дж ы д Проньӧлы: 
«...ыргӧн пӧрткодь ыджыд юр да паськыд тош... письтиӧн 
висьлӧма, чужӧм кучикыс «гавнас сёрк, быттьӧ тӧрӧканъ
яс йирӧмны» (82 л. б.). Тадзи жӧ петкӧдлӧма Ичӧт П ро
ньӧӧс («ыджыд юр» 82 л. б.; «ӧш кодь зон», 84 л. б.); П ыс
та Иванӧс («ляпкыдик тушаа, тэрыб синъяса», «лэчыд гӧ
лӧсӧн», «чирк моз чеччалӧ», 80 л. б.; Сергейӧс («кузь ту
шаа зон», «юрас красноармейскӧй картуз», «сьӧд юрсия
са», 88 л. б.).

И. Изъюровлӧн комынӧд воясса висьтъясын ми пӧшти 
огӧ паныдасьлӧй геройяслӧн ортсыса серпасъяскӧд. Сӧмын 
«Кӧдзигӧн» гижӧдын висьталысь тӧдмӧдӧ лыддьысьысьӧс 
шӧр геройыскӧд: ӧльӧш лӧн «кыз синкымъяс», «синъясыс 
ичӧтикӧсь, шырлӧн кодьӧсь, муртса дзузгыны пыр кусан 
битор моз да и ачыс ӧльӧш  ичӧтик ёкмыль кодь, мусянь 
тэчӧм морт» (17 л. б.). Тайӧ вежласьтӧм ортсыса серпас. 
Но сійӧ отсалӧ гӧгӧрвоны ӧльӧш лысь характерсӧ. Висьта-

лысь уськӧдӧ тӧд вылӧ геройлысь «ичӧт синъяс», кодъяс оз 
сетны сылы позянлун аддзыны олӧмысь шӧр визьсӧ, да 
«мусянь тэчӧм туша», коді тӧдчӧдӧ ӧльӧш лы сь  му дінас 
матын сулалӧмсӧ, му вылын уджсӧ бура гӧгӧрвоӧмсӧ да 
пыдди пуктӧмсӧ.

М. Мальцевлӧн «Завод вӧсна» висьтын паныдасьлысь 
ортсыса серпасъяс оз вежласьны. Второстепеннӧй персо
нажъяссӧ петкӧдлӧма тадзи: «шӧркодь туш аа томиник 
офицер пенсне ӧчкиа» (52 л. б.), «штабс-капитан, ар 23 
гӧгӧр, зэв томиник нывбаба чужӧма да сьӧд син кӧршаа» 
(48 л. б.).

Висьталысь, Фоминлысь да комиссарлысь ортсыса сер
пассӧ сетігӧн, лӧсьӧдӧ вежласьтӧм описание, кытчӧ пыртӧ 
психологическӧй пасйӧдъяс: Фомин «ар нелямына кымын, 
гӧгрӧс чужӧма, ичӧтик ёсь ныра да зэв збой сьӧд синъяса, 
джын юрыс плеш водзсяньыс куш, мичаа бритӧма, но зэв 
чукырӧсь чужӧма, уна вой узьтӧмла зэв нервнӧй» (49 
л. б.); комиссар — «пӧрысь большевик, ар 43 гӧгӧра, но 
видзӧдны ар квайтымына нин. Сылӧй чужӧмыс зэв чукы
рӧсь, зэв бур сьӧлӧма» (49—50 л. б.).

Характерологическӧй пасъяс отсӧгӧн сетӧма ортсыса 
серпас Гризодубовлы да Ялабугалы: Гризодубов— «пука
ліс пӧрысь, дзормӧм юрсиа, старик. Сылӧн сімӧм чужӧмыс 
да гырысь мускулыс индісны заводын уджалысь морт вы
лӧ. Чужӧмыс чукрасьӧма гырысь чукӧрӧн, шочиник ед ж 
дӧдӧм ускыс да тошкыс лясвидзӧ тшӧкаас. Дзоляник, 
лӧсьыдкодь, шӧрӧдыс чуть лайкнитчӧм ныра, пыдӧкодь 
вӧйӧм син гуранъяса. Но синъясыс сьӧдӧсь, мудерӧсь. Юр 
шӧрыс джынйӧдзыс куш. Юрсисӧ шырӧма гӧгрӧсӧн» (44 
л. б.); полковник Ялабуга — мускыс да синлысъясыс сув
тӧмаӧсь повзьӧм каньлӧн моз, лязалӧм кодь паськыд ныр
сӧ чикыртлӧ, а синъясыс быттьӧ лоины сюзьлӧн, кольча 
кодьӧсь» (47 л. б.).

Вежласьтӧм ортсыса серпасторъяс паныдасьлӧны 
И. Осиповлӧн «Заводитчӧмын». Висьталысь босьтчӧ сӧмын 
тӧдмӧдны геройяскӧд: Каръён Семӧ «вӧлі ыджыд из гӧра 
кодь», «ыджыд мыгӧр сьӧкта улас лайкакыліс-вӧрис 
дж одж  плакаыс» (280 л. б.), Звонцов — «посньыдик да 
ёсь шыр синъяса» (284 л. б.). Та могысь жӧ лӧсьӧдӧма 
ортсыса серпасъяс «Игнатьевна» висьтын: «Парторг М и
кушева Елена скӧр да ёсь синъяса, ар комына нывбаба...» 
(275 л. б.), «Игнат Анна, ар нелямын вита, пелькиник ныв
баба... Сы вылын вӧлі паськыд, мича сера сарапан, быгӧр
тӧма бӧждорсӧ лӧз сатинӧн да еджыд планель ковтаа. Юр-

сиыс топыда сыналӧма да мольӧдӧма..., смоль сьӧд синъ
ясыс улиса лӧстыштісны» (276 л. б.).

И. Муравьёвлӧн «Кӧм ю» висьтын 17 вӧчӧма ӧти-кык 
пас геройкӧд тӧдмӧдӧм могысь: «олӧмакодь кыз морт» (21 
л. б.), «трестса управляющейлӧн едждӧдны нин мӧдӧма 
юрсиыс» (22 л. б . ) .

И. Сельковлӧн « ё л ь  йылын» висьтын 18 паныдасьлӧны 
вежласьтӧм ортсыса серпасъяс: Гриша — «кудриа юрсиа, 
сьӧд синкымъяса визув морт» (10 л. б.), М ашӧ — «гӧрдов 
юрси, капуста мач кодь гӧгрӧс чужӧм, мелі синъяс» (8 
л. б.), Мерзов «вӧлі гырысь суставъяса ён морт. Руд пась
кыд синъясыс ӧтмӧдарӧ дзиркъялігад повзьӧдасны...», 
«керкодь кузьӧсь да кыз кокъясыс» (9 л. б.), Филиппов — 
«тшӧг», «мыськытӧм сьӧд кияс», «кыз пар», «порсьлӧн 
кодь ичӧт синъяс» (13— 14 л. б.).

Комынӧд воясса коми висьтын ми паныдасям веж лась
тӧм ортсыса серпаскӧд. Ӧткымынысь висьталысь босьтчӧ 
тӧдчӧдны психологическӧй деталь. Тшӧкыда геройлӧн ним 
отсӧгӧн персонажлы сетсьӧ характеристика. Коми новел- 
листика оз на куж лӧсьӧдны динамическӧй портрет; оз 
паныдасьлыны живописнӧй да экспрессивнӧй ортсыса сер
пасъяс.

Комынӧд воясса коми висьт шоча шыӧдчӧ художествоа 
деталь да символ дінӧ. Педь Геньлӧн «Бергӧдчис» вись
тын некымынысь казьтывсьӧ «кӧдзалӧм тшайник» йылысь: 
«Дыр на пукаліс кӧдзалӧм тшайник бердын» (9 л. б.), 
«Габӧ Петыр вомдоръяссӧ мытшкыртӧмӧн пукалӧ кӧдза
лӧм тшайник водзын» (20 л. б.) да с. в. Тайӧ кывтэчассӧ 
позьӧ гӧгӧрвоны, кыдзи аслыспӧлӧс деталь  — ӧткодялӧм: 
«кӧдзалан тшайник»— тайӧ важ  оласноглӧн «кӧдзалӧм». 
Висьталысь пуксьӧдӧ Габӧ Петырӧс «кӧдзалан тшайник» 
дорӧ да тайӧн тӧдчӧдӧ: герой оз на вермы пырӧдчыны
выль, «ключӧн пуысь» олӧмас.

И. Изъюровлӧн висьтъясын эм имплицирующей деталь 
дінӧ интерес. Висьталысь, Остаплысь образ («ӧстаплӧн 
туй» висьт) восьтігӧн, шыӧдчӧ торъя пасйӧдъяс дінӧ, кодъ
яс отсалӧны эрдӧдны геройлысь пытшкӧсса состояниесӧ 
(майшасьӧм, тӧждысьӧм): «А чигаркасӧ ӧстап  кыскыштӧ 
унаысь, помысь помся» (255 л. б.), «Бӧрӧн кайис карта 
поссӧ ӧстап» (256 л. б.), «...дзузган би дорӧ тюни дӧмны 
пуксис... Став кисӧ емнас сутшйӧдліс...» (256 л. б.), «Ко
кас сюйсьӧма руда-сьӧда гын кӧм, а мӧдыс — аслас тӧ
рытъя ломаныс, емыс на нырагез йылын чеччалӧ» (259 
л. б.).

Символическӧй вежӧртас вермӧны кутны ас пытшкас и

висьтъяслӧн нимъяс: Педь Геньлӧн «Ы тъя ва вылын»,
«Тувсов лунъясӧ», «Рапорт», «Бергӧдчис», И. Изъюровлӧн 
«Кӧдзигӧн», А. Шаховлӧн «Медводдза бӧрӧзда».

6. Дидактическӧй комментарий

Комынӧд воясса ичӧт прозаын висьталысь босьтӧ ас 
вылас мог велӧдны, сетны индӧдъяс, вӧчны кывкӧртӧдъяс 
морт да олӧм йылысь, комментируйтны лоӧмторъяссӧ.

Педь Геньлӧн «Рапорт» висьты н 1 сійӧ веськыда шыӧд
чӧ сплав вылысь пышйысьяс дорӧ: «Бадьяс пытшкын
дзодьялӧ кань чужӧма морт, весиг синъясыс ӧзъялӧны. 
Тайӧ — Зыньгун. Киас нопйыс. Вашкӧдӧмӧн мукӧдъясӧс 
чуксалӧ. Найӧ кӧчьяс моз быд здук бӧрвыв видзӧдлӧны. 
Ставныс кӧлуяӧсь.

Бадьясын пемыд. Мӧда-мӧдныслысь чужӧмъяссӧ мурт
са аддзӧны. Абуджык яндзим... Д ай  яндзим-ӧ налы?.. Гу
сьӧн сьӧрся-бӧрся пондісны кевны бадьяс пытшті, зап ан ь 
сянь мӧдарӧ. Л ы сваа бадьяс кучкалӧны чужӧманыс, нӧй
тӧны трусъясӧс... Дезертиръясӧс! Позор налы, кодъяс энов
тӧны ёртъяссӧ бойын д а  шыръяс моз саймовтчӧны лӧнинӧ! 
Позор! (6—7 л. б.).

«Запаньы н»2 паныдасьӧ висьталысьлӧн сюжетысь бокӧ 
кежӧм-шыӧдчӧм: «Нимкодясь пӧчӧ-пармаӧй! Видзӧд: ко
тырӧн-котырӧн тільсьӧны тэ пытшкын уджалы сь войтыр, 
сьӧлӧмсяньыс камгӧны лун и вой. Мӧвпалӧны пӧрысь ту
шатӧ визьлавны кӧрттуйясӧн, шоссеясӧн. Гызьӧдас сынӧд
сӧ поезд. Сювк-сявк ӧзъясны электролампаяс. Заводса 
станокъяс, машинаяс кутасны сьывны уклад шыӧн, дона
лас  енэжыс, гызяс сынӧд, лайкмунан дзоньнас тэ — пӧчӧ 
парма, томман. Выль шыясӧн босьтсян горавны: Выль
Войвыв!.. Выль Войвыв!» (24—25 л. б.).

В и сьтал ы сьл ы ^  образ комынӧд воясса коми-зырянскӧй 
висьтын видлалӧм бӧрын позьӧ тӧдчӧдны: тайӧ персонаж, 
коді пӧртӧ олӧмӧ литературалысь пытшкӧсса вынъяссӧ. 
Висьталысь веськӧдлӧ тема сӧвмӧмӧн, лӧсьӧдӧ пытшкӧсса 
тӧжд, камертон-фрагментъяс, эмоциональнӧй гы, тӧдмӧдӧ 
лыддьысьысьӧс геройлӧн ортсыса серпасӧн, мусерӧн, кер
ка пытшкӧсӧн, шыӧдчӧ художествоа детальяс дінӧ, а с ідз
жӧ пыртӧ гижӧдӧ дидактическӧй комментарийяс. Тайӧ 
приёмъяс отсӧгӧн висьталысь зільӧ стӧча, уна боксянь, пы
дісянь восьтыны гижӧдлысь шӧр мӧвпсӧ, вайӧдны сійӧс 
лыддьысьысьӧдз.

Но комынӧд воясса висьталысь кужӧ сӧмын сьӧрсьӧн- 
бӧрсьӧн тэчны сюжет; пытшкӧсса тӧждсӧ тшӧкыда артмӧ-

до висьт заводитчигӧн, а бырӧдӧ гижӧд помас, мӧд кывйӧн 
кӧ,— .лӧсьӧдӧ ӧти визьӧд сӧвмысь пытшкӧсса тӧжд, коді 
йитчӧма ӧти персонажкӧд. Висьталысь шоча на шыӧдчӧ 
камертоп-фрагментъяс дінӧ, сетӧ эксплицитнӧй заголовокъ- 
яс. Серпасалӧм босьтӧ ыджыдкодь места комынӧд воясса 
висьтын. Но висьталысь, мусер петкӧдлігӧн, ӧтдортчӧ сы
лӧн антропоцентричнӧй вежӧртасысь; ичӧт выныс и пси
хологическӧй ортсыса серпаслӧн. Комынӧд воясса висьта
лысь оз куж сетны отсӧг персонажлы. Тӧдса, мый герой
лӧн пытшкӧсса вежӧртасыс (видзӧдласъяс, мӧвпъяс, 
тӧждъяс, кӧсйӧмъяс) воссьӧ кык ногӧн, ӧти-кӧ, персонаж 
вермӧ ачыс «воссьыны» (веськыд сёрни, пытшкӧсса моно
лог, аутодиалог, поток сознаиия). Мӧд-кӧ, висьталысь да 
герой артмӧдӧны дуэт (несобственно-авторскӧй висьталӧм, 
косвенно-веськыд сёрни, серпасалӧм сёрни). Но художе
ствоа практикаын овлӧ и сэтшӧмтор, кор геройлы сьӧкыд 
аслыс «воссьыны». Сэки гижӧдын артмӧ кык асшӧр визь. 
Тайӧ персонажлӧн сёрни, кодӧс и гӧгӧрвоӧдӧ, стӧчмӧдӧ, 
«восьтӧ» сылысь вежӧртассӧ висьталысь. 1930-ӧд воясса 
коми висьтын тшӧкыда овлӧ тадзи: висьталысь да герой — 
тайӧ ӧти и сійӧ жӧ мировоззренческӧй тшупӧд вылын Су
лалысь персонажъяс. Гӧгӧрвоана, мый висьталысь этша 
вермӧ отсавны геройлы, стӧчмӧдны, тӧдчӧдны сылысь 
кывъяссӧ. Сы вӧсна висьталысь шыӧдчӧ несобственпӧ-ав- 
торскӧй висьталӧм дінӧ.

Комынӧд воясса висьталысьлы эз удайтчы дублируйт
ны ӧти и сійӧ жӧ вежӧртаса юкӧнъяс, кор информационно- 
коммуникативнӧй функция вежсьӧ изобразительнӧ-выра- 
зительнӧйӧн.

Комынӧд воясса коми висьтын веськӧдлӧ объективиро- 
ваннӧй висьталысь, коді водзвыв ставсӧ тӧдӧ лоӧмторъяс 
да геройяс йылысь. Сійӧ бӧрйӧ авторитарнӧй стиль, тшӧк
тӧ персонажъяссӧ овны да действуйтны сідзи, кыдзи тайӧ 
колӧ висьтлӧн шӧр мӧвпсӧ олӧмӧ пӧртӧм могысь. Комы
нӧд воясса коми висьтын ми огӧ паныдасьлӧй субъективи- 
рованнӧй висьталыськӧд (И. Пыстинлӧн «Водзӧ» висьтын 
кындзи) да висьталысь-персонажкӧд. К ад  тшӧктіс бӧрйы
ны аукториальнӧй висьталысьӧс. Но сійӧ кужис, художе
ствоа литературалысь пытшкӧсса законъяссӧ пыдди пук
тӧмӧн, петкӧдлыны комынӧд воясса олӧмысь юкӧн. Вись
талысь серпасаліс, кыдзи муніс выль, коллективистскӧй 
вежӧра мортлӧн артмӧмыс, ӧн і гӧгӧрвоана, мый 20—50-ӧд 
воясӧ лӧсьӧдӧм гижӧдъяс ёна гӧльмӧдісны да векньӧдісны 
сійӧ кадся олӧмсӧ. Веськӧдліс социально-психологическӧй 
проблематика. Но художествоа произведение артмӧдысь

формальнӧй, структурнӧй законъяс век жӧ колины. Найӧ 
и озырмӧдісны коми гижӧдъяссӧ, сетісны литературалы 
позянлун сӧвмыны водзӧ.

Б Ӧ РКЫ В

Комынӧд воясса политика веськӧдліс коми литература
ӧн, тшӧктіс сійӧс пӧртны олӧмӧ правительстволысь индӧдъ
яс да постановлениеяс. Литература «уджаліс» тоталитар
нӧй государство вылӧ, отсаліс сылы сӧвмыны. Идеология 
артмӧдліс гижӧдысь тема, шӧр мӧвп, проблематика, тш ӧк
тіс лӧсьӧдны положительнӧй геройӧс — социализм стрӧи- 
тысьӧс. Гижысьлӧн олӧм вылӧ видзӧдласъясыс лӧсялісны 
официальнӧй, общегосударственнӧй видзӧдласъяслы.

Комынӧд воясса коми-зырянскӧй висьт тшӧкыда сув
тӧдліс ас водзас мог серпасавны ӧдйӧ вежсьысь олӧмсӧ, 
но эз на босьтчыв донъявны-видлавны сійӧс. Висьт заво 
дитӧ воштыны 20-ӧд воясса ичӧт коми прозалысь анали
т и з м ^ .  Висьт ӧтдортчӧ и асшӧр характеръяс петкӧдлӧ
мысь. Морт вылӧ комынӧд воясса висьт видзӧдӧ социаль
нӧй психология призма пыр. Тайӧ гӧльмӧдіс конфликт, эз 
сет позянлун уна ногӧн тэчны сюжет. Комынӧд воясса ка-

77



ми-зырянскӧй висьт историко-литературнӧй планын, ■' мӧд 
кывйӧн кӧ — сы боксянь, кыдзи сійӧ вермис гӧгӧрвоӧдны 
олӧмсӧ да мортсӧ, национальнӧй культура сӧвмӧмын оз 
кут ворсны кутшӧмкӧ тӧдчана роль. Но тайӧ кадся висьт 
дінӧ шыӧдчигӧн, миянлы оз позь ӧтдортчыны и нӧшта ӧти
торйысь. Комынӧд воясса коми новеллистъяс художествоа 
гижӧд лӧсьӧдӧм могысь нуӧдлісны тӧдчана удж. Тайӧ к а 
дӧ коми проза сӧвмӧ поэтика боксянь. Гижысьяс озырмӧ
дӧны художествоа приёмъяс да средствояс, пыдісяньджык 
тӧдмасьӧны литературалӧн пытшкӧсса законъяскӧд. Отсӧг 
тайӧ уджас вермис сетны роч литература да националь
нӧй традиция. Тӧд вылын колӧ кутны гижысьлысь олӧм да 
морт петкӧдлан талантсӧ.

Коми критикаӧн комынӧд воясса висьт абу на тырвыйӧ 
видлалӧма-донъялӧма. Унакодь колӧ вӧчны сы могысь, ме
дым гӧгӧрвоӧдны война водзвывса коми висьтлысь худо
жествоа аслыспӧлӧслунсӧ (тэчасног, композиционно-рече- 
вӧй формаяс, веськыд да несобственно-веськыд сёрни да 
мук.). Исследовательяслы быть колӧ шыӧдчыны и тради
ция проблема дінӧ, а сідзжӧ тӧдчӧдны места, кодӧс сетӧма 
комынӧд воясса коми висьтлы проза ж анръяс сӧвмӧдӧмын.

